
ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᒫᑦᓯ 3, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᐊᓚᕋᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. ᒥᓂᔅᑕᐃᑦ 
ᐅᖃᐅᓯᖏᑦ. ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 070 - 2(3): ᐃᓄᒃᑎᑐᑦ/ᐃᓄᐃᓐᓇᖅᑐᓐ ᐱᓕᒻᒪ,ᖅᓴᐃᓂᕐᒧᑦ ᖃᐅᔨᒋᐊᕐᓂᖅ 

(ᑕᐹᖅᔪᒃ) 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔾᔪᑎᒋᔭᕋ ᑐᓴᖅᑎᑦᑎᔪᒪᓪᓗᖓ ᐃᓄᒃᑎᑐᑦ, 
ᐃᓄᐃᓐᓇᑐᓪᓗ ᐅᖃᐅᓯᓕᕆᓂᖅ ᐃᓕᓐᓂᐊᕐᑕᐅᒃᑲᓂᕐᓂᐊᕐᒪᓐ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ. 
 
ᐅᖃᖅᑎᑦᑎᔩ, ᑖᓐᓇ ᐃᓕᓐᓂᐊᖃᑦᑕᕐᓂᖅ ᐃᓄᒃᑐᓐ ᒪᕐᕉᓐᓂᒃ ᐱᑦᔪᑎᖃᒻᒪᓐ. ᖃᓄᖅ ᑖᒃᑯᐊ ᐃᓄᒃᑐᓐ 
ᐃᓕᓐᓂᐊᕐᓃᓐ ᐱᔭᐅᔭᕆᐊᖃᒻᒪᖔᑕ ᒫᓐᓇ ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᐊᒻᒪᓗ ᖃᓄᐃᑦᑐᒥᒃ 
ᐃᓕᓐᓂᐊᖅᑐᖃᕆᐊᖃᕐᓂᐊᕐᒪᖔᖅ. ᑕᒪᒃᑯᐊ ᐃᖅᑲᓇᐃᔭᕐᓂᐊᑎᓪᓗᒋᑦ ᑕᒪᒃᑯᐊ ᑐᑭᓯᓇᓱᓐᓂᐊᕋᑦᑎᒍ 
ᖃᓄᐃᑦᑐᒻᒪᕆᒻᒥᒃ ᐃᓕᓐᓂᐊᖅᑐᖃᕆᐊᖃᒻᒪᖔᖅ ᐃᖅᑲᓇᐃᔭᖅᑎᒋᓂᐊᕐᓗᑎᒍ. ᐊᒻᒪᓗ ᑮᓇᐅᔭᖅᑑᑎᒋᓂᐊᖅᑕᕗᓐ 
ᓱᒧᑦ ᐊᑲᐅᓂᖅᓴᐅᔪᓐᓇᕐᒪᖔᖅ. 
 
ᐅᖃᖅᑎᑦᑎᔩ, ᐃᓄᒃᑐᓪᓗ ᐃᓕᓐᓂᐊᕐᑐᓪᓗ ᑕᒪᐃᓐᓄᑦ ᑐᕌᖓᓂᐊᖅᑐᑦ ᐊᔪᓐᖏᑉᐸᒌᖅᑐᓄᓪᓗ ᐊᒻᒪᓗ 
ᐃᓕᓐᓂᐊᕆᐊᓕᓐᓄᑦ ᑖᒃᑯᐊ ᐊᑦᔨᒌᖏᒻᒪᑎᒃ, ᓲᖅᑲᐃᒻᒪ ᐊᔪᓐᖏᑉᐸᒌᖅᑐᓪᓗ ᐃᓕᓐᓂᐊᕐᑲᓐᓂᕆᐊᓖᓪᓗ, second 
language-ᖑᓂᕋᖅᑕᐅᔪᓐ. ᑖᒃᑯᐊ ᑐᑭᓯᓚᐅᕐᓗᑎᒍ ᖃᓄᐃᑦᑐᒻᒪᕆᒻᒥᒃ ᐃᓕᓐᓂᐊᕐᓂᖅᓴᒥᒃ 
ᐋᖅᑭᒃᓯᒋᐊᖃᔪᖃᓕᒑᒻᒪᓐ ᐊᒻᒪᓗ ᑕᒪᒃᑯᐊ ᓇᓗᓇᐃᖅᑐᖃᕆᐊᖃᕐᓂᐊᖅᑐᑎᒃ ᑕᒪᒃᑯᓄᖓ 
ᐃᖅᑲᓇᐃᔭᖅᑎᒋᓂᐊᖅᑕᑎᓐᓄᑦ ᖃᓄᕐᓗ ᑕᒪᓐᓇ ᖃᐅᔨᓴᐅᑎᒋᓂᐊᖅᑕᕗᓐ ᐊᑲᐅᓂᖅᐹᖑᒐᔭᕐᒪᖔᖅ 
ᐊᑑᑎᒋᓂᐊᕐᓗᑎᒍ ᖃᓄᐃᑦᑐᓪᓚᕆᒻᒥᒃ ᓴᖅᑮᔭᕆᐊᖃᒻᒪᖔᑦᑕ ᐃᓄᒃᑐᓐ ᐅᖃᕈᓐᓇᑎᑦᑎᓇᓱᓐᓂᕐᒥᒃ ᑕᕝᕙᓂ 
ᓴᓇᒃᕕᑦᑕ ᐃᓗᐊᓂ ᒐᕙᒪᒃᑯᓐᓂ. 
 
ᒫᓐᓇᒧᑦ ᑎᑭᑦᑐᒍ ᑖᒃᑯᐊ ᐃᖅᑲᓇᐃᔭᖅᕕᒋᔭᕗᑦ ᐱᖃᑎᖃᑦᑐᑎᒃ ᓯᓚᑦᑐᕐᓴᖅᕕᒻᒥᒃ  

ᐋᖅᑭᒃᓱᐃᓯᒪᓕᕐᒪᑕ ᐊᒻᒪᓗ ᐆᑦᑑᒪᓇᖅᓯᓯᒪᓕᖅᑐᑎᒃ ᐃᓄᒃᑐᓐ ᐅᖃᐅᓯᒃᑯᑦ ᑎᑎᕋᕈᓐᓇᕐᓂᖅ ᖃᐅᔨᒋᐊᖅᖢᑎᒃ 
ᑕᒪᒃᑯᓂᖓ ᓲᕐᓗ ᐃᓄᒃᑐᓐ ᐃᖃᓗᓐᓃᓛᒃ ᐃᓕᓐᓂᐊᕐᐸᓪᓕᐊᔪᓄᑦ. 
 
ᐊᕐᕌᒍᒋᓂᐊᖅᑕᖅᑎᓐᓂ ᑕᒪᑐᒪᓂ ᐅᖃᖅᑎᑦᑎᔩ, ᑖᓐᓇ ᑭᖑᓪᓕᕐᒥ ᐋᖅᑭᓂᐊᕐᕋᑦᑎᒍ ᐊᒻᒪᓗ 
ᐋᖅᑭᒃᑕᐅᒋᐊᒃᑲᓂᕐᓂᐊᖅᖢᓂ ᓈᒻᒪᓂᖅᐹᖑᒍᓐᓇᕋᔭᖅᑐᒥᒃ ᓱᓇᒥᒃ ᓴᖅᑭᑦᑐᖃᕆᐊᖃᕋᔭᒻᒪᖔᖅ ᐃᓄᒃᑐᓐ 
ᐃᓕᓐᓂᐊᕐᕆᐅᔅᓴᓂᕐᒥᒃ ᑕᒪᒃᑯᓇᓂ ᐊᕕᑦᑐᖅᓯᒪᓂᐅᔪᓂ ᑕᒫᓂ ᓄᓇᕗᒻᒥ. ᑖᒃᑯᐊ ᐱᖓᔪᖓᓪᓗ, ᑎᓴᒪᖓᓪᓗ, 
ᖃᐅᔨᒋᐊᕈᑎᒋᓂᐊᖅᑕᕗᓐ ᐃᓄᒃᑐᓪᓗ, ᐃᓄᐃᓐᓇᑐᕐᓗ, ᑕᐃᒃᑯᐊ, ᐃᓛᒃ ᑕᒪᑐᒥᖓ ᓯᕗᓪᓕᕐᒥ 
ᐅᖃᐅᓯᖄᓂᒃᓯᒪᖏᑦᑐᑦ ᓯᕗᓕᐊᕈᑕᕐᒥᒃ ᐃᓄᒃᑐᓐ ᐅᖃᐅᓯᖄᓂᒃᓯᒪᖏᑦᑐᑦ ᐊᓯᖏᓐᓂᒃ ᐅᖃᐅᓯᖄᓂᒃᓯᒪᔪᑦ. 
ᑭᓱᓂᓪᓕ ᐃᓕᓐᓂᐊᕐᕆᐊᖃᕈᓐᓇᕋᔭᕐᒪᖔᑕ ᑕᒪᓐᓇ ᖃᐅᔨᒋᐊᕋᓱᓐᓂᐊᖅᑕᕗᓐ ᑕᕝᕙᓂ ᒐᕙᒪᒃᑯᓐ 
ᓄᓇᕗᒃᑯᖏᓐᓂ. 
 
ᐱᓇᓱᐊᖅᑕᕗᓐ 2004-2009-ᒧᑦ ᑎᑭᑦᖢᒍ ᑕᒪᓐᓇ ᓇᓗᓇᐃᖅᓯᓯᒪᒻᒪᕆᒻᒪᑦ ᐊᖏᖅᓯᒪᒋᐊᓪᓚᑲᓐᓂᕐᒪᕆᒻᒪᓪᓗ 
ᑖᓐᓇ ᑐᕌᒐᕆᔪᒪᓪᓗᑎᒍ ᐃᓄᒃᑎᑐᑦ ᓇᐅᒃᑯᓕᒫᑦᓯᐊᒻᒪᕆᒃ ᑕᒪᒃᑯᐊ ᓴᓇᒃᕖᑦ ᐃᓗᐊᓂ 
ᐅᖃᐅᓯᕆᔭᐅᔭᕆᐊᖃᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓂᒃ 2020 ᓇᓪᓕᖅᐸᓐ. ᐃᓄᒃᑎᑐᑦ 
ᐃᓄᐃᓐᓇᑐᓪᓗ ᑕᒪᓐᓇ ᓱᓇᒥᒃ ᖃᐅᔨᓴᐅᑎᐅᓂᐊᖅᑐᖅ ᐃᓕᓐᓂᐊᕐᑎᑦᑎᒋᐊᖃᕋᔭᕐᒪᖔᑦᑕ ᑕᒪᓐᓇ 
ᐃᑲᔫᑎᒋᓂᐊᕐᕋᑦᑎᒍ ᑕᒪᓐᓇ ᐅᖃᐅᓯᓕᕆᓂᕐᒧᓐ ᐱᓇᓱᐊᖅᑕᕗᓂᓛᒃ ᐃᓕᓐᓂᐊᖅᑎᑕᐅᕙᓪᓕᐊᓇᓲᑕᐅᔪᖅ 
ᖃᓄᕐᓕ ᑖᓐᓇ ᑐᒑᕋᒋᔭᕗᑦ ᐱᔪᓐᓇᖅᓯᒍᓐᓇᕋᔭᕐᒪᖔᑦᑎᓐᓂᒃ ᖃᐅᔨᒋᐊᕈᑎᒋᓂᐊᕐᕋᑦᑎᒍ ᑕᒪᒃᑯᐊ 
ᐱᔨᑦᑎᕋᑦᑎᐊᑲᓐᓂᕈᒪᒧᓐ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 071 - 2(3): ᐱᒃᑯᒍᓱᓐᓂᖅᐃᑯᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᐅᓪᓗᒥ ᐃᓕᓴᖅᓯᒍᒪᒐᒪ ᐊᒃᓱᕈᖅᑐᑎᒃ 
ᐃᖅᑲᓇᐃᔭᖃᑦᑕᖅᓯᒪᒻᒪᑕ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. ᖃᐅᔨᒪᒐᑦᓯ ᐱᓇᓱᐊᕈᓯᕆᔭᑦᑎᓐᓂ 
ᐊᒃᓱᐊᓗᒃ ᐱᓕᕆᖃᑦᑕᓚᐅᕐᒪᑕ ᓯᓚ ᐊᓄᕌᓐᓂᖓᓄᑦ ᖃᒥᖃᑦᑕᖅᑐᐊᓘᓕᓚᐅᕐᒪᑕ.  
 
ᓴᓂᑭᓗᐋᕐᒥ, ᕖᕗᐊᕆ 27-28-ᖑᑎᓪᓗᒍ, ᓯᓚᖓᑦᑕᐅᖅ ᐱᐅᓚᐅᖏᒥᒻᒪᑦ. ᑕᐃᓐᓇ ᐃᖅᑲᓇᐃᔭᖅᑎ 
ᓄᓇᓯᐅᑎᒦᑎᓪᓗᒍ ᐊᐅᓚᐅᑎᖃᕝᕕᒻᒨᖓᐅᓕᖅᑎᓪᓗᒍ, ᒥᑦᑕᕕᒻᒥ ᓯᓂᒋᐊᖃᓕᓚᐅᖅᓯᒪᔪᖅ. 
 
ᓴᓂᑭᓗᐊᕐᒥ ᑕᐃᓐᓇ ᓵᓕ ᑯᑭ ᑕᑉᐹᓂ ᐊᔪᓕᐅᖅᑲᓚᐅᕐᒥᔪᖅ ᐊᐅᓚᐅᑎᒃᑯᕕᒻᒥ. ᑕᐃᒃᑲᓂ ᐊᔪᓕᐅᖅᑲᓚᐅᖅᑐᖅ 
ᖁᕕᐊᓇᖅᑐᖅ ᐱᑦᔪᑎᒋᓪᓗᒍ ᐃᒐᓛᒃᑯᑦ ᑕᑯᒐᒥ ᐃᑦᑐᐊᕋᒥ ᑕᐃᒃᑯᐊ ᐅᐊᔮᓗᐃᓐ 100 ᑭᓛᒥᑕᔅ ᐃᑲᕐᕋᒧᓐ 
ᓴᓐᖏᓂᖃᖅᑎᓪᓗᒋᑦ ᓱᕋᒃᑐᖅ ᐅᐊᔭᖓ ᑕᑯᓚᐅᕐᒪᒍ ᓄᓇᓕᐅᔪᖅ ᐊᕝᕙᓪᓗᐊᖏᑦ ᖃᒥᖢᑎᒃ. ᑕᐃᒃᑯᐊᓗ 
ᐃᒐᓛᒃᑯᑦ ᖁᓐᖏᐊᑐᐃᓐᓇᖃᑦᑕᓚᐅᖅᑐᑦ ᑕᐃᒃᑯᐊᓗ ᐋᖅᑭᒃᓱᖃᑦᑕᖅᖢᓂᒋ ᑕᐃᒪᓐᖓᑦ ᖃᒥᑦᑕᕌᖓᑕ.  
 
Grise Fiord-ᒥᓗ ᐊᓄᕌᓗᐊᕐᓂᑯᒧᑦ ᖃᒥᖃᑦᑕᓕᓚᐅᕐᒥᖕᒪᑕ ᐅᐊᔭᖏᓪᓗ ᓱᕋᑦᑎᓪᖢᑎᒃ ᓇᑲᑎᖅᖢᑎᒃ. 
ᓄᓇᓕᖕᓂᑦ  ᐅᓄᑲᓪᓚᒃᑐᐃᓪᓗ ᖃᒥᓐᖓᓕᖅᖢᑎᒃ. ᑕᐃᒃᑯᐊᓗ ᖃᒥᑕᐅᔭᕆᐊᖃᓕᓚᐅᕐᒪᑦ ᑕᐃᓇ 
ᐊᐅᓚᐅᑎᐊᓗᖕᓂᑦ ᐃᖅᑲᓇᐃᔭᖅᑎᐅᔪᖅ ᐃᑲᔪᖅᑎᖓᓗ ᑕᐃᒪᓐᓇ ᐅᐊᔭᓂᒃ ᐆᒪᔪᓂᒃ ᓱᑲᓐᓇᖅᑐᓂᒃ 
ᐱᔪᓐᓇᓚᐅᕐᒪᑕ.  
 
ᑕᐃᒃᑯᐊᓗ ᐃᖃᓗᒃᑑᑦᑎᐊᒥᐅᑕᑦ ᐃᑲᔪᕈᓐᓇᓚᐅᖅᑐᑦ ᐃᖃᓗᖕᓂᓗ ᐊᐅᓪᓚᕈᓐᓇᖅᑐᖃᕈᓐᓃᓚᐅᖅᑐᖅ 
ᖃᖓᑕᓲᓂᒃ. 4:30ᓐᖑᖅᑎᓪᓗᒍ ᐃᖅᑲᓇᐃᖅᑕᐅᓚᐅᖅᑐᖅ.  
 
ᐃᖃᓗᖕᓂᑦ ᓈᑦᑏᖑᔭᐅᑎᓪᓗᒍ ᐃᓚᖏᑦ ᑕᑯᖃᑦᑕᓚᐅᖅᑐᑦ ᖃᐅᒻᒫᓪᓚᒃᑐᓂᒃ ᐊᓄᕌᖅᑐᐊᓘᑎᓪᓗᒍ. ᑕᐃᒃᑯᐊ 
ᐅᐊᔭᒧᑦ ᓂᒡᓕᑎᖅᑎᕈᑎᖏᑦ  

ᐊᒃᑐᖃᑦᑕᐅᑎᖃᑦᑕᓚᐅᕐᒪᑕ ᓂᓪᓕᖅᔪᐊᖅᑐᐊᓘᓪᓗᑎᒃ ᖃᐅᒻᒫᓪᓚᒃᑐᐊᓘᖃᑦᑕᖅᖢᓂᓗ. ᑕᐃᒃᑯᐊᓗ ᐅᐊᔭᓕᕆᔩᑦ 
ᖃᐅᔨᓴᖅᑎᑕᐅᒋᐊᓚᐅᖅᑐᑦ ᓱᕋᒃᓯᒪᔪᓂᒃ ᓴᓇᓪᓗᑎᒃ. ᑕᐃᒃᑯᓂᖓᓗ ᐊᓐᓄᕌᖅᓯᒪᔭᕆᐊᖃᓚᐅᖅᑐᑦ ᐊᐅᒃᑕᔫᓂᒃ 
ᐊᒻᒪᓗ ᐳᐊᓗᓯᒪᓪᓗᑎᒃ. ᑕᐃᒃᑯᐊ 5,000 volts-ᓂᒃ ᓴᓐᖏᓂᓕᖕᓂᑦ ᓱᑲᓐᓇᖅᑐᖃᕈᓐᓇᖅᑐᑦ 
ᐱᖓᓲᓕᖅᑲᖓᓚᐅᖅᑐᑦ. ᐃᖃᓗᖕᓂᑦ ᖃᒥᖃᑦᑕᓚᐅᖅᑐ ᐊᑐᓂᓗ ᐃᑲᕐᕋ ᐊᑕᐅᓯᖅ ᐊᓂᒍᓚᐅᖅᑎᓐᓇᒍ 
ᐅᐸᒃᑕᐅᖃᑦᑕᓚᐅᖅᑐᑦ.  
 
ᐃᒡᓗᓕᖕᒥ ᐊᓄᕌᑎᓪᓗᒍ ᖃᑯᖅᑎᓪᓗᒍᓗ ᑕᐃᒃᑯᐊ ᐆᒪᖅᑯᑎᓕᕆᕕᖕᒥ ᐃᖅᑲᓇᐃᔭᖅᑐᑦ ᐃᖅᑲᓇᐃᔭᖅᑏᑦ 
ᐊᐃᑉᐸᖓ ᐅᐸᒍᑎᒍᓐᓇᐃᓪᓕᓚᐅᕐᒪᑕ ᐊᑦᑕᕐᓈᕿᑦᑕᐃᓕᒪᔾᔪᑏᓪᓗ ᒪᓕᒃᑕᐅᔭᕆᐊᖃᖅᖢᑎᒃ ᐊᓄᕆᒧᓪᓗ ᑕᐃᒪᓐᓇ 
ᖃᒥᓐᖓᖃᑦᑕᓚᐅᖅᑐᑦ ᐅᐊᔭᖏᑦ ᓇᑲᑎᕐᒪᑕ. ᑕᐃᒪᓕ ᑕᐃᒪᓐᓇ ᐊᓄᕌᖅᑐᐊᓘᑎᓪᓗᒍ ᐋᖅᑭᒃᓯᔪᓐᓇᓚᐅᖅᑐᖅ 
ᐅᐊᔭᖏᓐᓂᑦ ᓄᓇᓕᖕᓂᑦ. 
 
ᐅᖃᖅᑏ, ᖁᓪᓕᕐᒥ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᐅᑉ ᐊᐅᓚᐅᑎᖃᕐᕕᖕᒥ ᑲᑉᐱᐊᓇᖅᑐᐊᓗᖕᒥ 
ᐊᓄᕌᖅᑐᐊᓗᖕᒥ ᐊᒃᓱᕈᕐᓇᖅᑐᒥ ᐃᖅᑲᓇᐃᔭᖃᑦᑕᕐᒪᑕ ᐅᐊᔭᓕᕆᔩ ᐊᒻᒪᓗ ᐊᐅᓚᐅᑎᖃᕐᕕᖕᒥ ᐃᖅᑲᓇᐃᔭᖅᑐᑦ 
ᐆᒻᒪᖅᑯᑎᓕᕆᔨᒃᑯᓐᓂᑦ ᐃᓕᓐᓂᐊᖅᑎᑕᐅᓯᒪᖕᒪᑕ ᐊᑦᑕᕐᓇᔾᔭᐃᖅᓯᒪᓂᕐᒥᒃ ᑭᓯᐊᓂ ᓂᒡᓚᓱᒃᑐᐊᓗᖕᒥ ᓯᓚᒥ 
ᐅᐊᔭᓕᕆᖃᑦᑕᕆᐊᖃᕐᒪᑕ ᓄᓇᓕᖕᓂᑦ ᓯᓚᑦᑎᐊᕙᐅᖏᑦᑐᐊᓗᖕᒥ.  
 
ᐅᖃᖅᑏ, ᐅᐱᒋᖃᑎᒋᔪᒪᔭᒋᑦ ᖁᔭᓐᓇᒦᕐᓗᒋᓪᓗ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐆᒻᒪᖅᑯᑎᓕᕆᔨᒃᑯᑦ 
ᐱᓕᕆᓂᑲᖃᑦᑎᐊᕐᒪᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 172 - 2(3): ᕿᑎᕐᒥᐅᓂ ᐱᓚᒃᑐᐃᕕᒃ ᐃᖃᓗᑦᑑᑦᑎᐊᕐᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, ᕿᓂᕆᐊᖃᕋᑖᕋᒃᑭᑦ ᐅᖃᐅᓯᒃᓴᕆᓂᐊᖅᑕᒃᑲ. ᐅᖃᖅᑏ, ᐱᓕᒻᒪᒃᓴᕋᒪ. ᐅᖃᖅᑏ  
ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᐃᖃᓗᒃᑑᑦᑎᐊᒥ ᑐᓴᕈᒥᓇᖅᑐᒥᒃ ᐱᓚᐅᖅᑐᒥᒃ. ᐅᖃᖅᑏ, 
ᐃᒡᓗᒌᒃᑎᑦᓯᑦᑎᐊᕆᐊᖃᕋᑦᑕ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ ᓄᓇᓕᖕᓄᑦ ᐱᒻᒪᕆᐅᓪᓗᓂᓗ ᐊᒻᒪᓗᑦᑕᐅᖅ ᐃᓚᖓᑦ 
ᑮᓇᐅᔭᓕᐅᕈᑎᒋᓇᓱᐊᖅᑕᕗᑦ ᐊᑑᑏᖃᓪᓚᕆᖃᑦᑕᕐᒪᑕ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᖃᑦᑕᖅᖢᑎᒃ. ᑖᒃᑯᐊᓗ 
ᐅᓄᖅᑐᑦ ᐃᖅᑲᓇᐃᔮᒃᓴᖃᖃᑦᑕᖏᓪᖢᑎᒃ ᕿᑐᕐᖓᖏᓪᓗ ᓂᕆᑎᑕᐅᔭᕆᐊᖃᖅᖢᑎᒃ.  
 
ᐅᖃᖅᑏ, ᑕᒪᒃᑯᐊ ᓴᓇᔭᐅᑦᑎᐊᖅᐸᑕ ᓄᓇᒥᐅᑕᐃᑦ ᐱᕈᒃᑲᓐᓂᕈᓐᓇᖅᑐᑦ ᓄᓇᓕᖕᓄᑦ ᐅᓄᖅᑐᓄᑦ 
ᐊᑐᖅᑕᐅᔪᓐᓇᕐᓂᐊᕐᒪᑕ. ᐊᕐᕌᒍ ᑕᓪᓕᒪᑦ ᐊᓂᒍᖅᓯᒪᓕᖅᑐᑦ ᐃᖃᓗᒃᑑᑦᑎᐊᒥ ᑕᐃᒃᑯᐊ ᐅᒥᖕᒪᒃᓯᐅᓚᐅᖅᓯᒪᖕᒪᑕ 
ᑭᖑᓪᓕᖅᐹᒥ ᑕᐃᓐᓇᓗ ᒪᑐᔭᐅᓚᐅᖅᓯᒪᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓴᓗᒻᒪᖅᓴᐃᕕᐅᔪᖅ ᓂᕿᓕᐅᕐᕕᐅᔪᖅ.  
 
ᒪᒥᐊᓇᖅᑑᒐᓗᐊᖅ, ᐅᖃᖅᑏ, ᓄᓇᓕᖕᒥᐅᑕᑦ ᐅᓄᖅᑐᑦ ᐃᖅᑲᓇᐃᔮᒃᓴᓂᑦ ᐊᓯᐅᔨᓚᐅᖅᓯᒪᖕᒪᑕ 
ᓂᕿᓕᕆᕝᕕᒋᔭᕗᑦ ᑕᐃᓐᓇ ᕿᑎᕐᒥᐅᓂᑦ ᐊᓯᐅᔨᔭᐅᓚᐅᖅᓯᒪᖕᒪᑦ ᐅᒥᖕᒪᒃᑖᖅᑎᑦᑎᖃᑦᑕᖅᑐᓂᑦ. ᐅᖃᖅᑏ, 
ᑕᐃᓐᓇ ᓂᕿᓕᕆᕝᕕᐅᔪᖅ ᐱᖃᑦᑕᖅᑐᑦ Sachs Harbour-ᒥ ᑮᓇᐅᔭᓂᒃᓗ ᐃᑲᔪᖅᑕᐅᓪᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᑦ. ᑕᐃᓐᓇᓗ ᓂᕿᓕᕆᕝᕕᐅᔪᖅ ᐃᖅᑲᓇᐃᔭᖅᑎᑦᑎᖃᑦᑕᖅᖢᓂ ᓄᓇᓕᖕᓂᕐᒥᐅᓂᑦ. 

ᐅᒥᖕᒪᔭᒐᔭᐃᑦ ᑕᒪᒃᑯᐊᓗ ᐱᔭᐅᔪᒪᓪᓚᖕᒪᑕ ᓂᒃᑯᒐᓚᐃᓪᓗ. ᐅᖃᖅᑏ, ᕿᑎᕐᒥᐅᓂᑦ ᓂᕿᓕᕆᕕᖏᑦ 
ᐅᒥᖕᒪᑐᐃᓐᓇᐅᖏᑦᑐᓂᒃ ᓂᐅᕕᐊᒃᓴᖃᖃᑦᑕᕐᒪᑕ ᑎᒍᒥᐊᕐᒥᔪᖓᑦᑕᐅᖅ ᑖᔅᓱᒪᓐᖓᑦ ᓂᐅᕕᐊᒃᓴᐅᖃᑦᑕᕐᒥᔪᓂᑦ 
ᑕᐃᑲᓐᖓᑦ.  
 
ᖁᕕᐊᓱᑦᑎᐊᕐᒥᔪᖓ ᑕᑯᔭᕆᐊᒃᓴᖅ ᓂᐅᕕᕐᕕᒃᑯᓐᓂᑦ ᐃᖃᓗᖕᓂᑦ ᕿᑎᕐᒥᐅᑦ ᓂᕿᖏᓐᓐᓂᑦ 
ᓂᐅᕕᐊᒃᓴᖃᖃᑦᑕᕐᒪᑕ. ᓲᕐᓗ ᖃᔪᓕᐊᕆᓯᒪᔪᒥᒃ ᐃᖃᓗᒃᕕᒻᒥ. ᐅᖃᖅᑏ, ᑕᒪᒃᑯᐊ ᐋᖅᑭᓱᑦᑎᐊᖅᓯᒪᓪᓗᑎᒃ 
ᐱᐅᓴᖅᓯᒪᑎᓪᓗᒋᑦ, ᐊᐅᓚᖅᑎᑕᐅᓗᑎᒃ, ᓂᐅᕐᕈᑕᐅᔪᓐᓇᒥᒻᒪᑕ.  
 
ᐱᓇᓱᐊᕈᓯᕆᓚᐅᖅᑕᑎᓐᓂ, ᐃᖃᓗᒃᑑᑦᑎᐊᑉ ᐊᖑᓇᓱᒃᑐᓕᕆᔨᒃᑯᖏᑦ ᐅᒥᒻᒪᓐᓂᐊᕆᐊᕐᓯᑕᐃᓐᓇᓚᐅᕐᒪᑕ ᐊᕐᕌᒍᑦ 
ᑕᓪᓕᒪᓐ ᐊᓂᒍᖅᓯᒪᓕᖅᑎᓪᓗᒋᑦ.  
 
>>ᐸᑦᑕᑐᖅᑐᑦ 
 
ᕿᑲᑐᐃᓐᓇᓚᐅᖏᑦᑐᑦ ᐊᕐᕌᒍᓄᑦ ᑕᓪᓕᒪᓄᑦ ᑭᓯᐊᓂ ᐅᒥᒻᒪᓐᓂᐊᑲᑕᖏᑦᑐᑎᒃ ᓄᓇᓕᓐᓂᓗ ᐱᔭᕆᐊᑭᓪᓕᑎᑦᑎᔩᑦ 
ᑲᑎᒪᔨᖏᑦ ᓴᖅᑭᑕᐅᓪᓗᑎᒃ ᑐᓴᕋᓱᐊᓚᐅᖅᑐᑎᒃ ᖃᓄᖅ ᓄᑖᒥᒃ ᐱᓕᕆᐊᓴᖏᓐᓂᒃ ᐸᕐᓇᐅᑎᖃᕈᓐᓇᕐᒪᖔᑕ 
ᐊᖑᓐᓇᓱᓐᓂᕆᔭᖏᑕ ᐊᐅᓚᓂᕆᓂᐊᖅᑕᖏᓐᓂᒃ.  
 
ᐅᖃᖅᑏ, ᐊᖑᓇᓱᒃᑐᓕᕆᔨᒃᑯᑦ ᑐᑭᓯᔪᑦ ᐱᒻᒪᕆᐅᓂᖓᓂᒃ ᐅᒥᒻᒪᓂᐊᕆᐊᖃᑦᑕᕐᓂᖅ ᓄᓇᓕᓐᓄᑦ ᐊᒻᒪᓗ 20-
ᖏᓐᓃᑦᑐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᖃᑦᑕᖅᑐᖅ ᐊᖑᓇᓱᒃᑎᓄᑦ ᐊᒻᒪᓗᒃᑕᐅᖅ ᓴᓗᒻᒪᔅᓴᐃᕕᐅᖃᑦᑕᖅᑐᖅ 
ᑕᐃᓐᓇ ᓂᕆᓕᕆᕝᕕᐅᖃᑦᑕᖅᑐᖅ ᐆᒥᒻᒪᓐᓂᒃ ᐅᓄᖅᓯᓗᐊᖅᑕᐃᓕᒪᑎᑦᑎᕕᐅᖃᑦᑕᖅᑐᖅ. 
 
ᐅᖃᖅᑏ, ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓇᖏᓐᓂᒃ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᑉᐸ. ᐋᒡᒑᖅᑐᖃᖏᒻᒪᓐ. ᐱᔭᕇᕋᓱᓕᕈᖅ ᐅᖃᐅᓯᒃᓴᐃᓐ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ.  
 
ᐅᖃᖅᑏ, ᐊᖑᓇᓱᒃᑐᓕᕆᔨᒃᑯᑦ ᑕᐃᒃᑯᐊ ᓄᓇᓕᓐᓂ ᒥᐊᓂᖅᓯᖃᑦᑕᕐᒪᑕ ᓂᕐᔪᑎᓂᒃ ᐊᒻᒪᓗ business-
ᖃᖃᑦᑕᖅᑐᑎᒃ ᐅᒥᒻᒪᓐᓂᐊᖃᑦᑕᖅᑐᑦ ᓲᕐᓗ ᐊᖑᓇᓱᒋᐊᖅᑎᑦᑎᖃᑦᑕᕐᒥᔪᓐ ᐊᖏᔫᑎᓂᒃ ᓂᕐᔪᑎᓂᒃ 
ᓄᓇᕐᔪᐊᕐᒦᖔᖅᑐᓂᒃ. ᐊᖑᓇᓱᒃᑏᑦ ᐃᖅᑲᓇᐃᔭᕐᓂᕆᔭᖏᑦ ᓲᕐᓗ ᑮᓇᐅᔭᓕᐅᕈᑎᑦᑎᐊᕙᐅᖃᑦᑕᕐᒪᓐ business-
ᖃᑦᑐᓄᑦ ᐃᖅᑲᓇᐃᔮᒃᓴᓂᓪᓗ ᓴᖅᑭᑦᑎᖃᑦᑕᖅᑐᑎᒃ ᐊᖑᓇᓱᒋᐊᖅᑎᐅᔪᓄᓐ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᔭᒃᑲ ᐃᖃᓗᒃᑑᑦᑎᐊᕐᒥ ᐊᖑᓇᓱᒃᑐᓕᕆᔨᒃᑯᑦ 
ᐊᕐᕌᒍᑕᒫᖅᓯᐅᑎᓂᒃ ᐅᒥᒻᒪᓐᓂᐊᕈᑎᖏᓐᓂᒃ ᒪᑐᐃᖅᓯᒻᒪᑕ ᐊᒻᒪ ᓯᕗᒧᐊᑦᑎᐊᖁᕙᕗᓐ ᑮᓇᐅᔭᓕᐅᑦᑎᐊᕐᓗᑎᒃ 
ᐃᖃᓗᒃᑑᑦᑎᐊᕐᒥ ᑕᒪᑐᒧᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 173 - 2(3): ᓯᓚᓕᕆᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᖃᓯᒪᒐᓚᑦᑐᐃᓐᓇᐅᓕᖅᑐᑕ ᐅᓪᓗᒥ ᑕᒫᓃᒃᑲᑦᑕ. ᑕᐃᒃᑯᐊ ᐃᖏᕐᕋᓚᐅᖅᑐᑎᒃ 
ᐅᓐᓄᒃ ᑲᑎᒪᔨᐅᖃᑎᕗᓐ ᑕᖃᓯᒪᒃᑲᓂᖅᑐᒃᓴᐅᔪᑦ ᐸᖕᓂᖅᑑᓕᐊᖅᓯᒪᓚᐅᖅᑐᑦ.  
 
ᑭᓯᐊᓂ ᐆᒥᖓ ᓂᓪᓕᕈᑎᖃᕈᒪᖅᑲᐅᔪᖓ, ᖃᐅᔨᒪᔪᐃᓐᓇᐅᓕᕋᑦᑕ, ᐅᖃᖅᑏ, ᓯᓚᕗᑦ ᖃᓄᐃᑦᑐᓂᖓᓂᒃ 
ᑐᑭᓯᔪᓐᓇᐃᓕᐅᖅᑲᑦᑎᐊᖃᑦᑕᓕᕋᑦᑕ ᐅᓪᓗᒥᐅᔪᖅ. ᑕᐃᒃᑯᐊ ᐃᓕᖅᑯᓯᑐᖃᐅᓂᕋᖅᑕᐅᖃᑦᑕᓚᐅᖅᑐᖅ 
ᐊᑐᕈᓐᓃᑎᐊᕐᒪᑕ ᑭᓯᐊᓂ ᖃᐅᔨᒪᒋᐊᖃᕋᑦᑎᒍ ᓱᓕ ᐃᓄᐃᑦ ᐃᓕᖅᑯᓯᑐᖃᒥᓂᖏᓐᓂᒃ ᒫᓐᓇ ᑕᐃᔭᐅᓲᑦ 
ᖃᐅᔨᒪᔭᑐᖃᖏᑦ. ᐃᖅᑲᐅᒪᖃᑦᑕᕆᐊᖃᕋᑦᑎᒍ. ᐱᓗᐊᖅᑐᒥᒃ ᐆᒥᖓ ᓂᓪᓕᕈᑎᖃᕈᒪᖅᑲᐅᔪᖓ. 
ᐅᖃᐅᓯᕆᓚᐅᖅᓯᒪᔭᕋᓗᐊᕐᕋ ᐃᒪᓐᓇᐃᑦᑑᓕᕐᒪ, ᐃᒪᓐᓇᐃᓚᐅᖅᓯᒪᒻᒪᓐ. 
 
ᐅᖃᖅᑏ, ᑕᐃᒃᓱᒪᓂ ᖃᓪᓗᓈᑦ ᑎᑭᑉᐸᓪᓕᐊᖃᑦᑕᓕᖅᑎᓪᓗᒋᑦ ᐃᓄᐃᑦ ᓄᓇᖓ ᖃᓄᖅ ᓯᓚᖃᒻᒪᖔᖅ 
ᖃᐅᔨᒪᑦᑎᐊᖃᑦᑕᓚᐅᖅᓯᒪᖏᒻᒪᑕ. ᑭᓯᐊᓂᓗ ᒪᑯᐊ ᐊᐅᓚᔪᓕᐅᕈᑎᑦ ᓴᖅᑭᐸᓪᓕᐊᓕᓚᐅᕐᒪᑕ 1930s-
ᖑᓕᖅᑎᓪᓗᒍ 20s and 30s. ᑕᐃᒪᓐᓇᐃᑎᓪᓗᒍ ᐃᓄᐃᑦ ᓄᓇᖓᓐᓄ ᑎᑭᖃᑦᑕᖅᑐᓐ ᐊᑦᔨᓕᐅᕆᓇᓱᒃᑐᑎᓪᓗ 
ᐆᒪᔪᓂᒃ, ᓂᕐᔪᑎᓂᒃ, ᖃᓄᐃᓐᓂᐊᕐᒪᖔᖅ ᓯᑯ, ᓯᓚᓗ ᖃᐅᔨᒪᖃᑦᑕᖏᑦᑐᐊᓘᓚᐅᖅᓯᒪᒻᒪᑕ.  
 
ᑭᓯᐊᓂ ᑕᐃᓐᓇ ᑐᓴᐅᒪᔭᕋ ᐅᖃᕈᒪᔭᕋ ᐃᒫᒃ, ᑐᑭᓯᔪᓐᓇᐃᓪᓕᒐᒥᒃ ᓯᓚᑦᑕᐅᓂᐊᕐᒪᖔ ᑕᐃᓐᓇ ᐃᓐᓇᖅ 
ᖃᐅᔨᒪᒐᒥᐅᒃ ᐊᐱᕆᔭᐅᖃᑦᑕᓕᓚᐅᖅᓯᒪᔪᒥᓂᖅ ᐃᓐᓈᓗᒃ. ᓲᖃᐃᒻᒪ ᐃᓐᓈᓘᒻᒪᑦ 
ᓯᓚᑦᓯᐊᕙᐅᓂᐊᕐᓂᕋᖅᑕᐅᔭᕌᖓᓐ ᐊᐅᓚᕐᓂᐊᕋᒥᒃ ᐅᖓᓯᐊᔾᔪᒃᑐᒧᓐ ᓂᕐᔪᑎᓂᒃ ᐊᑦᔨᓕᐅᕆᓗᑎᒃ. ᑕᐃᓐᓇ 
ᐊᐱᕆᔭᐅᖃᑦᑕᓕᕋᒥ, ᓇᓚᐅᖏᓐᓇᓲᖑᒻᒪᓐ, ᑮᓇᐅᔭᓕᐅᖅᑎᑕᕕᓂᐅᓕᓚᐅᖅᓯᒪᔪᖅ.  
 
ᓲ, ᐊᐅᓚᖏᓐᓂᕐᒥᓂ ᑕᐃᒃᑯᐊ ᐊᑦᔨᓕᐅᕆᓂᐊᕌᖓᒥᒃ ᑖᒃᓱᒥᖓ ᐊᐱᕆᖃᑦᑕᖅᑐᑎᑐᒃ ᓯᓚᑦᑎᐊᕙᐅᓚᖓᕚ, 
ᓯᓚᑦᑎᐊᕙᐅᔾᔮᖏᓛᖅ. ᓇᓚᐅᖏᓐᓇᖃᑦᑕᒪᒡᒎᖅ ᑮᓇᐅᔭᓕᐅᖅᑎᐊᓕᓚᐅᖅᓯᒪᔪᖅ.  
 
ᑭᓯᐊᓂ Mr. Speaker, ᐅᓪᓘᑉ ᐃᓚᖓᓐᓂ ᐊᐱᕆᔭᐅᓕᕋᓗᐊᕋᒥ ᖃᓄᐃᓐᓂᐊᕐᒪᖔᖅ 
ᑭᐅᔪᓐᓇᐃᓕᔪᐊᓘᓚᐅᖅᓯᒪᔪᒥᓂᖅ. ᑖᒃᑯᐊᓗ ᐊᒃᓱᕉᓴᓪᓚᕆᓕᖅᑐᑎᒃ ᐱᐊᓂᒋᐊᖃᕋᒥᒃ ᐊᑦᔨᓕᐅᖅᑕᒥᓐᓂᒃ. ᐆᒥᖓ 
ᐅᖃᕈᒪᔪᖓ, ᐃᓄᐃᑦ ᖃᐅᔨᒪᔭᑐᖃᖏᑦ ᓲ ᐊᑐᖅᑕᐅᖃᑦᑕᓐᖏᓚᑦ ᐅᓪᓗᒥ. ᐊᓱᐃᓛᒎᖅ ᑕᐃᓐᓇ 
ᑭᐅᔪᒪᖏᑦᑐᐊᓘᓕᕐᒪᓐ ᐊᐱᕆᔭᐅᒐᓗᐊᖅᖢᓂ. ᔮᓂ ᑯᓛᑎᑐᑦ ᐃᓐᓇᐅᑎᒋᕙᓪᓚᐃᓚᐅᖅᑐᖅ ᑕᐃᓐᓇ. 
ᐊᐱᕆᔭᐅᖃᑦᑕᖅᖢᓂ ᑭᐅᔪᒪᓐᖐᓐᓇᓕᕐᒪᑦ ᐅᑯᖓᐃᓐᓇᒻᒪᕆᓕᖅᑐᓂ, ᐅᖃᐅᑎᔭᐅᓕᓚᐅᖅᑐᒥᓂᖅ, ᑭᐅᖏᒃᑯᕕᓐ 
ᑮᓇᐅᔭᓕᐅᔾᔮᕈᓐᓃᖅᑐᑎᑦ ᖃᓄᐃᓐᓂᐊᕐᒪᖔᖅ ᓯᓚ. ᐊᓱᐃᓪᓛᒎᖅ ᕿᕕᐊᕋᒥ, ᑖᒃᓱᒥᖓ ᑭᐅᓕᓚᐅᖅᓯᒪᔪᖅ.  
 
Mr. Speaker, ᐱᐊᓂᓐᓂᐊᕐᕋᒃᑯ ᐅᐃᒍᔭᐅᒍᒪᒐᓗᐊᖅᑐᖓ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓂᒃ ᐅᐃᒍᔭᐅᔪᒪᒻᒪ ᐱᔭᕇᓐᓂᐊᕐᕋᒥ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᑉᐹ. ᐋᒡᒑᖅᑐᖃᖏᒻᒪᓐ, ᐅᖃᐅᓯᒃᓴᐃᑦ ᐱᔭᕇᕋᓱᓕᕈᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᐱᔭᕇᕋᓱᓐᓂᐊᖅᑕᕋ.  
 
ᑕᐃᒪᓕ ᕿᕕᐊᕋᒥ ᑖᒃᓱᒥᖓ ᑮᓇᐅᔭᓕᐅᑦᑎᐊᕈᒪᒐᒥ ᑭᐅᓕᓚᐅᖅᓯᒪᔪᖅ ᖃᓄᐃᓐᓂᐊᕐᒪᖔᖅ ᓯᓚ ᖃᐅᑉᐸᓐ. 
ᑖᒃᑯᓄᖓᒎᖅ ᕿᕕᐊᖅᑐᓂ ᑖᓐᓇ  

ᐃᓄᒃ ᐅᖃᓕᓚᐅᖅᓯᒪᔪᖅ, “ᖃᐅᔨᒪᒍᓐᓃᖅᑐᖓ ᖃᓄᐃᓐᓂᐊᕐᒪᖔᖅ ᓯᓚ ᓈᓚᐅᑎᒃᑲ ᐊᔪᓕᕐᒪᑕ.” 
 
>>ᐃᓪᓚᖅᑐᑦ 
 
Mr. Speaker, ᑕᐃᒪᓐᖓᓂᓪᓕ ᑕᐃᒪ ᐃᓄᐃᑦ ᖃᐅᔨᒪᔭᑐᖃᖏᑦ ᓯᓚᐅᑉ ᒥᒃᓵᓄᑦ ᐊᑐᖅᑕᐅᖃᑦᑕᕈᓐᓃᓚᐅᖅᑐᓐ. 
ᐆᒪᔪᓕᕆᔩᓐᓇᕐᓄᑦ ᑕᒪᓐᓇ ᐱᓕᕆᐊᖑᓕᖅᑐᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4, ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᑕᐃᒪ ᐃᓵᖓᖅᑲᐅᒐᓗᐊᕐᕋᒪ ᒪᓕᒐᓕᐅᖅᑏᒃ ᐅᖃᐅᓯᖏᓐᓄᑦ 
ᐅᑎᕈᒪᓪᓗᖓ. ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ. 
 
ᐅᖃᖅᑎ: ᐃᓵᑲᐅᑦᑐᖃᑦᑕᕈᑦᓯ ᑕᑯᑦᑎᐊᖃᑦᑕᕐᓂᐊᕐᕋᑦᓯ. ᒪᓕᒐᓕᐅᖅᑎ, ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3-ᒧᑦ 
ᒪᓕᒐᓕᐅᖅᑎᑦ ᐅᖃᐅᓯᖏᓐᓄᑦ ᐅᑎᕈᒪᔪᖃᒻᒪᑦ, ᐋᒡᒑᖅᑐᖃᑉᐹ. ᐋᒡᒑᖅᑐᖃᖏᒻᒪᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 174 - 2(3): ᐊᑦᑕᓇᖅᑐᖅ ᐃᖅᑲᓇᐃᔮᑦ - ᐃᑯᒪᓕᐅᕐᕕᒻᒥ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᑲᐅᖏᓕᐅᕈᑎᖃᕋᒪ, ᑕᓖᒃᑲ ᓇᐃᑦᑐᑯᓘᒻᒪᑎᒃ, 
ᐸᐅᖔᓘᒃᑲᓐᓂᕈᓐᓇᖏᒻᒪᑎᒃ.  
 
ᖃᐅᔨᒪᒐᑦᑕ ᐅᓪᓗᑐᐃᓐᓇᐅᒻᒪᑦ. ᑕᕝᕙᓂ ᐅᓪᓗᑐᐃᓐᓇᐅᓕᕋᐃᒻᒪᓐ ᖃᓄᕈᓘᔭᖅ ᓂᓪᓕᐊᖃᑦᑕᕋᑦᑕ. 
ᐅᖃᐅᓯᖄᔾᔪᒍᒪᒻᒥᔪᖓ ᒥᓂᔅᑕᐅᔪᖅ ᐆᒪᖅᑯᑎᓕᕆᔨᒃᑯᓐᓄᑦ ᐅᖃᐅᓯᕆᓚᐅᖅᑕᖓ ᖃᖓᐅᓚᐅᖅᑐᑭᐊᖅ 
ᓇᓗᓇᐃᖅᑐᓂᐅᓪᓗ ᑕᕝᕙᓂ ᐅᖃᐅᓯᕆᕋᑖᓐᖓᒍ ᐅᖃᐅᓯᖏᓐᓂ. ᑕᐃᒃᑯᐊ ᐊᑦᑕᓇᖅᑐᒻᒪᕆᐊᓗᒻᒥᒃ 
ᐃᖅᑲᓇᐃᔭᖃᑦᑕᕐᓂᖏᓐᓄᑦ ᐆᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᖃᑦᑕᖅᑐᑦ ᓯᓚᕈᔪᐊᓘᒐᓗᐊᖅᑎᓪᓗᒍ.  
 
ᖃᖓᐅᓚᐅᖅᑐᑭᐊᖅ ᐅᖃᓚᐅᓐᖓᓐ ᐅᕙᖓᓗ ᐃᒫᒃ ᓇᑲᓲᔭᒥᒃ ᐊᓯᔾᔩᔪᓐᓇᕋᔭᖏᓐᓇᒪ ᐊᒻᒪᓗᒃᑕᐅᖅ 
ᐅᖃᖃᑎᖃᖃᑦᑕᖅᓯᒪᓕᕋᒪ ᐊᒥᓱᑲᓪᓚᐅᔪᓂᒃ ᑕᐃᒪᓐᖓᑦ ᐊᖏᖅᑐᐃᓐᓇᐃᑦ, ᐊᓪᓛᑦᑕᐅᖅ ᑖᓐᓇ ᒥᓂᔅᑕᐅᔪᖅ. 
ᐊᔪᓐᖏᑦᑐᐊᓗᒃ, ᐃᓛᒃ ᐊᔪᓐᖏᑦᑐᐊᓘᔾᔪᑎᖃᑦᑑᒐᓗᐊᖅ ᐊᒻᒪ ᓯᓚᑐᔫᓪᓗᓂ ᐱᔪᓐᓇᕐᓂᖃᑦᑎᐊᖅᑐᖅ. 
ᐋᖅᑭᒃᓯᔪᓐᓇᕋᔭᖏᒻᒪᓐ ᓇᑲᓲᔭᒥᒃ. 
 
ᐅᖃᖅᑏ, ᖃᐅᔨᒪᒻᒥᔪᖓ ᐃᓛᒃ ᑕᑯᓐᓇᓐᖑᐊᓕᓚᐅᕋᒪ ᖃᓄᐃᓕᒍᓐᓇᑕᒻᒪᖔᑦᑕ ᐃᒫᒃ ᐊᔪᓐᓂᖃᑉᐸᑕ ᓇᑲᓲᔭᒥᒃ 
ᐋᖅᑭᒃᓯᓂᕐᒥᒃ. ᑕᐃᒪᓕ ᓴᖅᑮᔪᒪᔪᖓ ᐊᑦᔨᓐᖑᐊᒥᒃ, ᖃᓄᐃᓕᒍᓐᓇᕐᒪᖔᑎᒃ ᖃᐅᔨᒪᖏᓪᓗᓂ 
ᐊᔪᓐᓂᖃᖏᐸᓪᓘᓐᓃᑦ ᓇᑲᓲᔭᒥᒃ ᐋᖅᑭᒃᓯᓂᕐᒥᒃ, ᐊᓯᔾᔩᓂᕐᒧᓐ. ᑖᓐᓇ ᐊᑦᔨᓐᖑᐊᖅ ᑐᓂᒍᒪᔭᕋ ᒥᓂᔅᑕᒧᓐ, 
ᖃᐅᔨᒪᒋᐊᕈᑎᒋᓂᐊᕐᖓᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 175 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓇᒧᑦ ᐃᓚᐅᔪᑦ (ᐊᑭᓱᒃ) 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᐃᒃᑯᐊ ᐱᓐᖑᐊᕕᔾᔪᐊᕆᐊᖅᑐᓂᐊᖅᑐᐃᓐ ᑕᐃᑯᖓ ᑲᐃᓇᐃ ᐊᓛᓯᑲᒧᓐ. 
ᑖᒃᑯᐊ ᓄᓇᓖᒃ ᑭᒡᒐᑐᖅᑖᒃᑲ ᑕᒪᒃᑮᒃ ᑕᐃᑯᖓᐅᔪᖃᕐᓂᐊᕐᖓᑎᒃ. ᑕᐃᒃᑯᐊ ᑕᐃᑲᓂ ᑕᐃᑯᓐᖓᓂᐊᕐᓂᕆᔭᖏᓐᓂᒃ 
ᓂᕆᐅᒋᕕᔾᔪᐊᕐᕋᑦᑎᒍ ᒎᓗᒥᓪᓘᓐᓃᑦ ᐊᖏᖅᕋᐅᔾᔨᓂᐊᕐᒪᑕ.  
 
ᑖᒃᑯᐊ ᑭᓐᖓᓃᖔᖅᑐᐃᓐ under 18, ᐊᕿᔨᐅᔪᐃᓐ, ᐊᕐᓇᐅᔪᑦ ᑭᓐᖓᓃᖔᕐᓂᐊᕐᒪᑕ, ᐅᐃᕕᕈᑦ ᑕᑉᐸᐅᖓᐃ, 
ᓚᐅ ᔮ, ᐃᑦᑐᓵᔾᔪᒃ ᐅᓱᑦᓯᐊᖅ, Hᐃᐊᓚᓐ ᐅᐊᒃᒪᓐ, ᑕᐅᑭ ᑕᐅᑭ, ᑖᒃᑯᐊ ᑭᓐᖓᓃᖔᓂᐊᖅᖢᑎᒃ ᐊᕿᓗᑎᒃ, 
soccer-ᓗᑎᒃ under 18, ᓄᓇᕗᒻᒥ, ᓄᓇᕗᒻᒥᐅᑕᐅᓗᑎᒃ Soccer-ᕆᐊᖃᑕᐅᓂᐊᖅᑐᓐ.  
 
ᐊᒻᒪᓗ ᐅᑯᐊᖑᔪᐃᓐ, ᑭᒻᒥᕈᒻᒦᖔᖅᑐᐃᓐ, ᕚᓕᕚᕆᐊᖅᑐᐃᓐ, Female Junior Volleyballl Team, ᑭᐅᕋᓐ 
ᓄᓐᖓᖅ, ᑖᓐᓇ coach-ᒋᔭᐅᓂᐊᖅᑐᓂ, ᐅᑯᐊ ᐃᓚᐅᓂᐊᖅᓱᑎᒃ: ᐸᓪᓗ ᔫᑎᐊ, ᓰᓚ ᖄᐱᒃ, ᐊᒋ ᑎᑭᕕᒃ, 
ᓱᕈᓯᕐᒥᑐᖅ ᒪᐃᑯ , ᐸᑦᓯ ᕿᓕᖅᑎ, ᒥᐊᕆ ᖁᐊᕋᖅ, ᕈᓯ ᐋᑲᕙᒃ.  
 
ᑖᒃᑯᐊ ᑕᐅᕙᓃᑦᑐᑦ ᐱᑦᓯᐊᖁᓇᕐᓂᐊᖅᑯᐃᑦ ᐊᓚᔅᑲᒥ ᐱᓐᖑᐊᕐᕆᐊᕕᒃᔪᐊᑎᓪᓗᒋᑦ ᑖᒃᑯᐊ ᐅᑭᐅᖅᑕᖅᑐᒥ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 176 - 2(3): ᐳᐃᔨᓂᐊᕐᓂᕐᒥᒃ ᐊᑭᕋᖅᑐᖅᑐᑦ - ᓲ ᐹᓪ ᒪᑳᑦᓂ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. Paul McCartney ᓄᓕᐊᖓᓗ ᐊᕗ ᑕᐃᒃᑯᐊᓗ ᐃᒫᒃ 
ᐊᔾᔨᓕᐅᕆᔨᐅᓲᑦ ᓯᕐᓈᖅᑎᐅᔪᑦ ᓯᕐᓈᖅᑎᐅᔪᑦ ᑕᐅᕙᓂ ᓄᖅᑲᖓᑎᑦᑎᑦᑎᓇᓱᒐᓱᐊᕐᒪᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᑲᓐᖑᓇᖅ, ᑲᓐᖑᓇᖅ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᐅᖃᖅᑏ, ᖃᐃᕈᓖᑦ ᐊᒥᓱᐊᓗᐃᑦ ᓄᖑᓐᓂᐅᓴᖏᑦᑐᑦ ᐊᒻᒪᓗ 
ᐊᑦᑕᕐᓇᖅᑐᒦᑎᑕᐅᖏᒻᒪᕆᒃᑐᑦ ᑐᖁᕙᓪᓕᐊᖏᑦᑐᑦ ᖃᑦᑏᓐᓇᕈᖅᐸᓪᓕᐊᖏᑦᑐᓪᓕ ᑕᐃᒃᑯᐊ ᐊᕐᕌᒍᑕᒫᑦ 
ᒪᓕᒋᐊᖃᒻᒪᕆᒃᑐᑦ ᖃᐅᔨᓵᖑᓪᓗᑎᓪᓗ ᐊᒻᒪᓗ ᒪᓕᒐᑎᒍᑦ ᖃᓄᐃᒋᔭᐅᒐᓂ. 
 
ᑕᒪᒃᑯᐊ ᖃᐃᕈᓖᑦ ᐊᒡᓛᑦ ᐱᔭᐅᒋᐊᖃᕈᓐᓃᑎᓪᓗᒋᑦ ᑭᓱᒥᖏᒃᑯᐊ ᓄᖅᑲᖓᑎᑦᑎᓇᓕᕋᓗᐊᕆᕙᑦ ᑕᐃᒪᓕ 
ᑖᒃᑯᓄᖓ Norway-ᒦᑦᑐᓄᑦ ᐅᕝᕙᓘᓐᓃᑦ Paul McCartney ᐱᖃᑕᐅᔪᒪᒐᔭᖏᑦᑐᖅ.  
 
ᐅᖃᖅᑏ 5 ᒥᓕᐊᖑᔪᑦ ᖃᐃᕈᓖᑦ 2.5 ᒥᓕᐊᖏᓐᓃᑦᑐᑦ 1970ᖏᓐᓂᑦ. 5 ᒥᓕᐊᖑᔪᑦ ᓂᕆᕙᒃᑐᑦ ᐃᖃᓗᖕᓂᑦ. 
ᑕᒪᓐᓇᓗ ᖃᐅᔨᒪᔭᐅᓕᖅᑐᖅ ᖃᐅᔨᒪᖏᑦᑐᑦ ᓄᓇᒥᐅᑕᕐᒥᒃ. ᑕᒪᒃᑯᓄᖓ ᐃᖃᓪᓕᐊᖅᑕᐅᕙᒃᑐᓂᑦ 
ᓂᕆᓂᖅᓴᐅᕙᖕᒪᑕ ᑕᒪᒃᑯᐊ ᑕᒪᓐᓇᓗ ᐃᓛ ᑕᒪᒃᑯᓂᖓᓕ ᑐᖁᑦᑎᒍᓐᓇᖅᑲᑦᑕᕋᑦᑕ. 
 
1948ᖑᑎᓪᓗᒍ ᐊᑖᑕᒐ ᑕᕝᕗᖓ ᖃᐃᕈᓕᓐᓂᐊᖃᑕᐅᒋᐊᓚᐅᖅᓯᒪᖕᒪᑦ ᐅᑎᓚᐅᖅᓯᒪᖕᒪᑦ. 18,000ᓂᒃ ᓇᑦᑎᖅᑐᑦ 
ᖃᐃᕈᓕᒃᑐᓂ 150 ᑖᓚᕌᓚᐅᖅᑐᖅ ᐱᓇᓱᐊᕈᓯᕐᓂᑦ 6-ᓂᒃ ᐊᐅᓪᓚᖅᓯᒪᓪᓗᓂ.  

ᑕᐃᓐᓇᓕ Sir Paul McCartney ᑖᓂᐅᓪ ᐅᐃᓕᐊᒻᔅᒥᒃ ᑕᑯᒃᓴᐅᓂᐊᖅᑐᖅ ᓕᐊᕆᖏᒃᑯᑦ ᑎᕖᒃᑯᑦ. ᑕᐃᒪᓕ 
Mister Sir Paul McCartney ᑎᑎᕋᑐᐃᓐᓇᕐᓗᓂ ᐃᓐᖏᖃᑦᑕᑐᐃᓐᓇᕐᓗᓂ ᐃᓐᖏᖃᑦᑕᖅᑎᐅᕙᒃᑲᒥ 
ᖄᖅᑯᑦᑕᐅᓗᓂ ᑕᐃᒪᐃᓕᖓᔪᒥᒃ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 177 - 2(3): ᓇᓪᓕᐅᓂᖅᓯᐅᖅᑎᐊᖁᔨᔾᔪᑦ ᐊᓈᓇᒋᔭᒥᒃ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᐃᖅᑲᐃᕋᑖᕋᒪ ᒪᑦᔅ 3ᖑᖕᒪᑦ ᐊᓈᓇᒐ ᓇᓪᓕᐅᑎᖕᒪᑦ. 73ᖏᓐᓂᑦ 
ᐊᕐᕌᒍᑖᖅᐸᓪᓚᐃᖕᒪᑦ ᐅᓪᓗᒥ. ᑕᐅᑐᖕᓂᕈᕕᑦ ᐅᓪᓗᒥ ᐃᓱᒪᑖᑦᑎᐊᕐᓂᐊᖅᐳᑎᑦ ᓇᒡᓕᒋᕙᑦᑎᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 125 - 2(3): ᐃᒡᓗᐃᑦ ᐃᓄᖃᓐᖏᑦᑐᑦ ᖃᑦᓯᐅᓂᖏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 125 - 2(3) ᕼᐊᓐᑐ ᑑᑐᒧᑦ ᐊᐱᖅᑯᑎᒋᓚᐅᖅᑕᖓ 
ᐃᖃᓗᐃᑦ ᕿᑎᐊᓄᑦ ᑖᒃᑯᐊ ᐃᒡᓗᒧᑦ ᐅᑕᖅᑭᔪᑦ ᐃᓯᖅᓯᖅᑐᑦ ᐃᖅᑲᓇᐃᔭᕐᕕᖕᒧᑦ ᐃᒡᓗᖁᑎᒋᔭᐅᔪᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑯᓂᐊᓘᓂᐊᖅᑐᒃᓴᐅᖏᒃᑲᓗᐊᖅᑐᖓ 
ᓂᑯᕖᓐᓇᕋᒪ.  
 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑐᓐᖓᓱᒃᑎᒍᒪᔭᒃᑲ ᑕᒪᒃᑯᐊ ᐊᕙᑎᓕᕆᔨᒃᑯᓐᓂ ᐆᒻᒪᔪᓐᓂᐊᖅᑎᐅᔪᑦ ᑖᒃᑯᐊᓗ 
ᐃᖃᓗᓐᓂ ᐃᓕᓐᓂᐊᕐᕆᐊᖅᓯᒪᔪᑦ ᑕᒫᓂ ᔨᐅᕆ, ᖁᓪᓗᖅᑑᕐᒥᐅᖅ, ᐋᓐᑐᕉ ᓇᑲᓱᒃ, ᐸᖕᓂᖅᑑᕐᒥᐅᖅ. ᑕᐃᒃᑯᐊ 
ᐃᓕᓐᓂᐊᖅᑐᑦ ᑕᕝᕗᖓ ᐆᒪᔪᓐᓂᐊᖅᑎᐅᓂᕐᒧᓐ. 
 
ᑖᒃᑯᐊᓗ ᐱᓕᕆᖃᑦᑕᕐᖓᑕ ᐆᒪᔪᒥᒃ… 

>>ᐸᑦᑕᑐᖅᑐᑦ 
 
…ᐆᒪᔪᓕᕆᓂᕐᒥᒃ ᑲᒪᓪᓗᑎᒃ ᑕᒫᓂ ᓄᓇᕗᒻᒥ. ᓂᐅᕕᖅᐸᑦᑐᑎᒃ ᕿᓯᓐᓂᒃ, ᐱᔭᕆᐅᖅᐸᓪᓕᐊᓪᓗᑎᓪᓗ. ᑕᒪᒃᑯᐊ 
ᓄᓇᓕᓐᓂ ᐸᓖᓯᒃᑯᓂᓪᓗ ᐱᓕᕆᖃᑎᖃᑉᐸᑦᑐᑦ ᐊᑦᑕᓇᕐᓂᕐᒧᓐ.  
 
ᒫᓐᓇᐅᓚᐅᖅᑐᖅ ᐊᒃᓱᕈᑦᑎᐊᖅᓯᒪᒻᒪᕆᑦᑐᑦ ᑕᐃᒃᑯᓄᖓ ᐆᒪᔪᓐᓂᐊᑎᒃᑯᑦ ᑲᑎᒪᔨᖏᓐᓄᑦ ᐱᔭᕇᔭᖅᑐᑎᒃ 
ᒪᓕᒐᒃᓴᐅᔪᓐᓂ ᑖᒃᓱᒧᖓ ᐱᖁᔭᕐᔪᐊᕐᒧᓐ ᐆᒪᔪᓕᕆᓂᕐᒧᓐ. ᐄ, ᖁᕕᐊᒋᔭᒃᑲ ᐅᕗᓐᖓᕈᓐᓇᓯᖅᑲᐅᒻᒪᑕ. 
 
ᐊᒻᒪᓗ ᑐᓐᖓᓱᒃᑎᑦᑐᒪᓪᓗᒋᑦ ᑕᕝᕗᖓ ᒪᓕᒐᓕᐅᖅᕕᒻᒧᓐ. ᐊᑎᖏᓐ ᐅᖃᐅᓯᕆᒋᐊᕐᑲᒃᑲ; ᔨᐅᕆ ᐊᑖᑕHᐊᒃ, 
ᑐᕋᐃᓂ (ᑐᓵᔨᒃᑯᑦ ᐃᓱᓕᑉᐳᖅ) ᐸᖕᓂᖅᑑᒦᖔᖅᓯᒪᔪᖅ ᑖᓐᓇ ᐃᓕᓐᓂᐊᖅᑎᐅᔪᖅ. ᑖᒃᑯᐊ ᐃᓚᒋᔭᖏᑦ, ᐃᐅᑕᓐ 
ᐅᐃᓕᐊᒻᔅ, ᐋᓚᓐ ᓂᑦᑕᓈᑦᑎᐊᖅ, ᐋᑐᕉ ᑲᐃᓐ, ᐹᑉ ᑭᖕ, ᓵᑦ Hᐋᕐᑕᓐ, ᑳᓚᓐ ᐊᑦᔪᓐ, ᐊᒋᐊᒐᑦᑎ, ᑰᕐᑎᔅ ᑎᑦᒪᒻ. 
ᑖᓂᐅᓪ ᓲᑦᓴᒃ, ᑕᐃᕕᑦ ᐅᐊᐃᑦ, ᑐᕋᐃᑲᔅ, ᔪᐊᔾ ᑯᓄᒃ, ᔨᐊᕗᕆ ᖃᐅᓇᖅ, ᔪᐊᓇ ᕿᓄᔭᖅ, ᔫ ᐊᓯᕙᒃ, ᔫ ᓇᐃᒍ, ᔫ 
ᓴᕕᑲᑖᖅ, ᔪᐃ ᕉᔅ, ᔮᓂ ᓇᐅᓚᖅ, ᐹᓪ ᐳᕆᕙᓐᑎᓐ, ᕋᐃ ᒨᕐᓱᕐ, ᕋᐃᒥ ᕿᖅᑯᐊᖅ, ᕋᓱᓪ ᐳᕌᓐᑕᓐ. ᐊᑯᓂᐅᓂᖅᐹᖅ 
ᐆᒪᔪᓐᓂᐊᖅᑎᐅᖃᑕᐅᓕᖅᑐᖅ ᐊᑯᓂᐅᓛᖅ, ᓴᑭᐊᓯ ᓴᐅᓪᓗᐊᐱᒃ, (ᑐᓵᔨᒃᑯᑦ) ᐊᐃᑉᐸᖓᑦᑕᐅᖅ ᐊᑯᓂᐊᓗᒃ 
ᐆᒪᔪᓐᓂᐊᖅᑎᐅᓕᖅᑐᖅ ᓯᒡᓗ ᐊᕿᐊᕈᖅ, ᓴᐃᓐ ᓴᐃᒡᓗᕐ, ᑕᐱᑕ ᒧᓕᓐ, ᐊᑏᓇ ᐸᓪᓗᖅ, ᑖᓐᓇ ᐃᑲᔪᖅᑎᐅᔪᖅ 
ᑐᖏᓕᕆᔭᖓᑕ ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ, ᔭᐃᓐ ᑰᐳᕐ.  
 
ᑖᒃᑯᐊ ᐆᒪᔪᓐᓂᐊᖅᑎᒋᔭᕗᓐ ᐅᐱᒍᓱᑦᑎᐊᖅᑯᖓᓗ ᑖᒃᑯᐊ ᐱᓕᕆᑦᑎᐊᖁᕙᒃᑲᓗ ᑐᓐᖓᓱᒃᑎᑐᒪᓪᓗᒋᑦ 
ᒪᓕᒐᓕᐅᖅᕕᒻᒧᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑲᓐᓂᕈᒪᓪᓗᒋᑦ ᑭᒡᒐᑐᖅᑕᒃᑲ ᑕᒫᓃᒻᒪᑕᐃᓛᒃ ᐅᓪᓗᒥ 
ᐊᖏᖅᑎᑕᐅᓂᐊᕐᓂᖓᓄᑦ ᑕᒪᐅᖓᑎᔅᓯᒪᒐᒃᑭᓐ.  
 
ᒪᑯᐊ ᐃᓐᓇᐃᑦ, ᐃᓐᓇᕆᓕᖅᑕᕗᓐ ᓯᓚᑐᔪᓪᓚᕆᐊᓘᖃᑦᑕᕐᒪᑕ ᐊᒻᒪ ᐅᓇ ᓴᓪᓕᕐᒥᐅᑕᐅᖃᑎᒐ 
ᐃᓐᓇᕆᔭᐅᖃᑕᐅᓕᖅᑐᖅ ᖃᑯᑎᒃᑰᒐᓗᐊᖅ ᐅᕙᓐᓄᑦ ᑕᓚᐴᖅᔫᒥᔮᖃᑦᑕᕐᒪᓐ ᐋᖅᑭᒃᓯᒋᐊᕈᒪᓪᓗᓂ 
ᐃᓱᒪᒋᔭᖃᓕᕌᖓᒥ. ᐅᕙᓐᓄᑦ ᐃᓅᓯᕋᓂᒃ ᑕᐅᑐᖃᑦᑕᕐᒪᓐ ᐋᖅᑭᒃᓱᖃᑦᑕᕐᒪᖔ. ᖁᔭᒋᓪᓚᕆᖃᑦᑕᖅᑕᕋ ᑖᓐᓇ 
ᐃᓐᓇᕆᔭᕗᓐ ᓴᓪᓕᕐᒥᐅᑕᖅ, ᔮᓂ ᑯᑖᒃ.  
 
ᐊᒻᒪ ᐃᒡᓗᓕᒑᕐᔪᒻᒥᐅᑕᒥᒃ ᑎᑭᑕᐅᓯᒪᒻᒥᒐᑦᑕ ᑕᐃᒪᓐᖓᑦ ᐊᑖᑕᒐ ᕿᒪᑦᑎᒋᓚᐅᖅᓯᒪᒐᑦᑎᒍ 
ᐃᓪᓚᖃᑎᒋᖃᑦᑕᖅᑕᕋᓂᒃ ᐱᑕᖃᓂᐊᖅᓱᒋᔪᓐᓃᓚᐅᖅᓯᒪᒐᓗᐊᕐᕋᒃᑯ ᑭᓯᐊᓂ ᑖᒃᓱᒪ ᐃᓪᓚᖅᑎᖃᑦᑕᕐᒪᖓ ᐊᒻᒪ 
ᐃᓪᓚᖅᑎᖃᒋᖃᑦᑕᖅᓱᒍ, ᐃᓪᓗᓕᒑᕐᔪᒻᒥᐅᑕᖅ, ᔫ ᐃᓴᓗᒃ, ᓇᖏᖅᓯᖁᓪᓗᒍ, ᐃᓕᓴᕆᔭᐅᖁᓪᓗᒍ. ᐊᒻᒪ 
ᐊᕐᓇᖃᑎᒐ ᓴᓪᓕᕐᒥᐅᑕᖅ, ᓄᑕᕋᐅᓂᖓᓂᒃ ᖃᐅᔨᒪᔭᑐᖃᕆᓪᓗᒍ, ᐅᖓᒌᓐᓇᓲᕆᒐᒃᑯ ᐊᕐᓇᖃᑎᒋᓪᓗᒍᓗ, ᒫᒃ 
ᐸᓐᓂᐅᖅ. 
 
ᐊᒻᒪᓗ 26-ᓂᑦ ᐊᕐᕌᒍᓂᒃ ᓄᓕᐊᕆᓕᖅᑕᕋ, ᒫᓐᓇᓵᖑᓚᐅᖅᑐᖅ ᕖᕗᐊᕆ 26-ᒥ, 26-ᓂᑦ ᐊᕐᕌᒍᓂᒃ 
ᑲᑎᑎᑕᐅᓯᒪᓂᕆᔭᕗᒃ ᓇᓪᓕᓚᐅᕐᒪᓐ, (ᑐᓵᔨᒃᑯᑦ) ᐅᖃᖅᑏ, ᑐᓐᖓᓱᒃᑎᑦᑐᒪᔭᕋ ᑖᓐᓇ ᓯᕗᓪᓕᖅᐸᐅᔪᖅ ᒨᓇ 
ᓇᑦᑎᖅ. 
 
>>ᐃᓪᓚᖅᑐᑦ 

>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᖁᕕᐊᓱᒻᒥᔪᖓ ᑕᐃᒃᑯᐊ ᑎᓴᒪᐅᔪᑦ 
ᐱᔨᑦᑎᕋᑦᑎᒋᖃᑦᑕᖅᑕᕗᑦ. 
 
ᑖᓐᓇ ᐅᖃᐅᓯᕆᔪᒪᔭᕋ ᐃᓚᖓ ᓯᐊᓛᕆᕙᑦᑕᕗᑦ ᑕᓕᖅᐱᓐᓂ, ᐃᕝᕕᑦ ᓴᐅᒥᐊᓃᑦᑐᖅ, ᓕᕙᐃ ᓇᐅᓪᓚᖅ. ᒫᓐᓇ 
ᐃᓕᓐᓂᐊᖅᑐᖅ, ᐃᓄᒃᓱᒻᒥ ᐃᓕᓐᓂᐊᖅᑐᖅ. ᑕᓕᖅᐱᓐᓂ, ᓂᑰᓪ ᑕᕕ, ᐃᓕᓐᓂᐊᕐᒥᔪᖅᑕᐅᖅ ᐃᓕᓐᓂᐊᖅᕕᐊᓗᒻᒥ. 
ᐊᕙᓃᑦᑐᐃᑦ ᐊᑭᑦᑎᓐᓂ, ᐃᕐᓂᕋ, ᐅᐋᓕ, ᑭᔾᔭᕋᑖᓚᐅᖅᑐᖅ ᐊᒻᒪᓗ ᒫᓐᓇ ᐊᓃᕐᖓᓐ, ᐃᐅᕆᒃ ᑏᒫᓐ.  
 
ᑖᒃᑯᐊ ᑐᓐᖓᓱᒃᑎᒍᒪᔭᒃᑲ ᑕᕝᕗᖓ ᒪᓕᒐᓕᐅᖅᕕᒻᒧᓐ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᓐ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓵᖓᕋᑖᕋᓗᐊᕐᒥᔪᖓ ᓇᒻᒪ 6-ᒧᑦ. ᑕᕝᕗᖓ ᐅᑎᕈᒪᒐᓗᐊᕐᕋᒪ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ (ᓂᐱᖃᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ ᐅᑎᕈᒪᔪᖃᕐᒪᑦ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᓐ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 199 - 2(3): ᓇᓚᐅᒃᓵᒐᓪᓗᐊᑕᐃᑦ - ᑭᖑᕙᓐᖏᑦᑐᖃᕐᓂᖅ ᑮᓇᐅᔭᐃᑦ ᑐᓴᒐᒃᓴᖏᓐᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑲᐅᒐᒪ ᒪᓕᒐᓕᐅᖅᑏᒃ ᐅᖃᐅᓯᖏᑦᑎᒍᑦ ᐅᓪᓗᑐᐃᓐᓇᐅᑎᓪᓗᒍ 
ᑭᖑᕙᑦᑕᖅᑐᕈᓘᖃᑦᑕᕋᑦᑕ, ᑭᖑᕙᓗᐊᕐᕌᓗᓐᓇᑖ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐱᑦᔪᑎᓕᒃ ᒪᑯᓂᖓ ᐅᖃᐅᓯᕆᔭᐅᖃᑦᑕᖅᑐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑕ ᐃᓗᐊᓃᑦᑐᓐ. 
 
ᐅᖃᖅᑏ, ᐊᒡᒍᖏᓐᓂ 4, ᑕᐃᒎᓯᓕᒃ, ᒐᕙᒪᒃᑯᑦ ᑭᖑᕙᓗᐊᖅᖢᑎᒃ ᑮᓇᐅᔭᑦ ᐅᓂᒃᑳᖏᓐᓂᒃ ᑐᓂᓯᖃᑦᑕᕐᒪᑕ 
ᐊᒻᒪᓗ ᐊᒡᒍᑐᖅᓯᒪᓂᖏᓐᓂᒃ 60-ᒥᒃ ᓈᓴᐅᑎᓕᒃ, ᐅᓂᒃᑲᐅᓯᖃᑦᑐᑦ, ᑕᒪᒃᑯᐊ ᑮᓇᐅᔭᐃᑦ ᐅᓂᒃᑳᖏᑦ 
ᑭᖑᕙᖅᓯᒪᖏᓪᓗᑎᒃ ᑐᓐᓂᖅᑯᑕᐅᖃᑦᑕᕆᐊᖃᕐᓂᖏᓐᓂᒃ. ᑕᒪᒃᑯᐊ ᑮᓇᐅᔭᑦ ᐅᓂᒃᑳᖏᑦ ᐱᐅᖏᓗᐊᕐᓂᖏᓐᓄᑦ 
ᐊᐅᓚᑦᓯᔨᓄᑦ. ᐊᐅᓚᑦᑎᔩᑦ ᑮᓇᐅᔭᑦ ᐅᓂᒃᑳᖏᓐᓂᒃ ᐋᖅᑭᒃᓱᐃᓇᓱᒃᑐᑎᒃ ᑭᖑᕙᐅᑎᒋᔭᐅᖃᑦᑕᖅᑐᖅ.  

ᐃᑉᐸᒃᓴᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ ᐊᐱᖅᓱᓚᐅᕐᕋᒃᑯ ᓇᐅᔮᕐᒥᐅᖅ ᐅᖃᓪᓚᓚᐅᖅᑎᓪᓗᒍ 
ᑭᖑᓂᑦᑎᐊᖓᒍᑦ ᐊᐱᖅᑯᑎᖃᖃᑦᑕᓚᐅᕐᕋᒪ ᐊᒻᒪᓗ ᐅᖓᓕᐊᓂ, ᐊᕐᕌᒍᒐᓴᓐᓄᑦ ᑮᓇᐅᔭᓂᒃ 
ᓴᓂᖅᕙᐃᖃᑦᑕᖅᓯᒪᓕᕐᒪᑕ ᐊᑭᑐᔪᖅᑐᕈᑎᒃᓴᓂᒃ ᐊᑐᖅᑐᒃᓴᓂᒃ. ᐊᕐᕌᒍᒐᓴᓐᓂᒃ ᐊᑭᑐᔪᖅᑐᕈᑎᒃᓴᓐ ᐊᒻᒪᓗ 
ᐊᑐᕈᒫᓐᓂᐊᖅᑐᑦ ᒫᓂ $1 ᒥᓕᐊᓐᓂᒃ ᐊᑐᖃᑦᑕᖅᓯᒪᓂᕋᐃᔪᑦ ᐱᓕᕆᐊᖑᖅᑎᑕᐅᓯᒪᔪᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᒥᓂᔅᑕᖓᓐ ᐅᖃᓚᐅᖅᖢᓂ ᑕᐃᒃᑯᐊᓱᓕ ᐱᔭᕇᖅᑕᐅᓯᒪᓐᖏᓐᓂᖏᓐᓂᒃ. 
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓪ ᐊᐱᕆᔪᒪᔭᕋ ᑖᒃᑯᐊ ᑮᓇᐅᔭᓐ ᐊᑐᖅᑕᐅᓚᐅᕐᒪᖔᓐ ᑕᐃᒃᑯᓄᖓ 
ᓇᓗᓇᐃᖅᑕᐅᓯᒪᕝᕕᒋᔭᖏᓐᓄᑦ. ᖃᓄᖅ ᑕᐃᒪ ᑖᒃᑯᐊ ᑮᓇᐅᔭᓐ ᐅᓂᒃᑳᖏᑦ ᐊᑐᕈᒫᓐᓂᐊᑐᓪᓗ 
ᓇᓕᖅᑯᑕᖅᓯᒪᒻᒪᖔᖏᓐ. ᐊᐱᖅᑯᑎᒋᓕᕌᖓᑦᑎᒍ ᐱᔭᕇᖅᓯᒪᓪᓗᐊᓕᕋᓗᐊᖅᑎᓪᓗᒋᑦ ᑕᐃᒃᑯᐊ 
ᐱᓕᕆᐊᕐᕆᔭᐅᔪᒪᔪᑦ. ᓲᒃᓗ ᐃᑉᐸᒃᓴᖅ ᑎᑎᕋᐅᔭᒐᐃᑦ ᖃᓄᖅ ᑕᐃᒪ ᑕᐃᒃᑯᓄᖓ ᐊᑐᖃᑦᑕᖏᑉᐸᑕ ᑭᓱᒧᑦ ᑕᐃᒪ 
ᐊᑐᕋᔭᖅᐸᓐ.  
 
ᐅᓂᒃᑲᐅᔾᔭᐅᔪᒪᔪᖓ ᐃᓗᖅᑭᔮᕐᓂᖅᓴᐅᓕᕈᓐᓇᕐᓂᐊᕐᕋᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔨ. ᑕᒪᒃᑯᐊ ᑮᓇᐅᔭᑦ ᐋᖅᑭᑦᓯᒪᓂᕋᓗᐃᑦ ᐊᕐᕌᒎᔪᒥ 
ᐊᑐᕐᕕᒋᔭᕆᐊᖃᓚᐅᖅᑐᓂ ᐊᑐᓐᓂᖏᑦᓴᕌᖓᑕ ᐊᒥᐊᒃᑰᔭᕌᖓᑕ ᐊᕐᕌᒎᓂᐊᖅᑐᒧᑦ ᐊᑐᕆᐊᒃᑲᓂᖅᑑᓪᓗᐊᖅᑰᔨᒻᒪᑕ 
ᑕᒪᓐᓇ ᑕᐃᒪᓐᓇᐃᓕᐅᖅᑕᖅᓯᒪᔪᖅ ᐃᑦ ᑖᓐᓇ ᐊᐱᖅᑯᓯᕆᓚᐅᖅᑕᖓ ᐃᑉᐸᑦᓴᖅ ᒥᑦᓵᓄᑦ 
ᑕᐃᒪᓐᓇᐃᓕᐅᖅᑕᖅᓯᒪᔪᖅ ᑕᐃᒃᑯᐊ ᐃᓚᖓᒍᑦ ᐱᓕᕆᐊᖑᐱᓪᓚᖅᓯᒪᓕᖅᑑᒐᓗᐊᕉᖅ 
ᐱᓕᕆᐊᖑᐱᓪᓚᑦᓯᒪᓕᖅᑑᒐᓗᐃᒎᖅ ᑭᓯᐊᓂ ᑖᒃᑯᐊ ᑮᓇᐅᔭᑦ ᐊᕐᕌᒍᒧᑦ ᐊᕐᕌᒍᓂᐊᖅᑐᒧᑦ 
ᓴᓂᕐᕙᖅᑕᐅᖏᓐᓇᕆᐊᖃᑦᑕᖅᓯᒪᒻᒪᑕ ᐊᕐᕌᒍᔪᒥ ᑕᕝᕙᓂ ᐊᕐᕋᒎᔪᒥ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᑦᑎᐊᖅᑐᖓ ᑕᐃᒪᓐᓇ ᐅᑯᐊ ᐊᑐᖅᓯᒪᓐᖏᑦᑐᑦ ᐊᕐᕌᒍᒧᑦ 
ᓄᑖᕐᒧᑦ ᐃᓕᔭᐅᖃᑦᑕᕐᒪᖔᖏᓐᓂᒃ ᒪᑯᐊᓗ ᐊᑭᑐᔪᖅᑐᕈᑎᒃᓴᐃᑦ ᐊᓯᖏᓪᓗ ᓯᕗᕙᕆᐊᖅᑕᐅᖃᑦᑕᕐᒪᑕ ᑕᐃᒪ 
ᑮᓇᐅᔭᑦ ᐊᑐᖅᓯᒪᔫᔮᓕᕐᒪᑦ ᓯᕗᒧᐊᒃᑕᐅ ᐃᓛᒃ ᐊᕐᕌᒍᒧᑦ ᓄᑖᒧᑦ ᐃᓕᔭᐅᓐᖏᕐᖢᑎᒃ. 
 
ᑕᐃᒪ ᑕᐃᒃᑯᓄᖓ ᐊᑐᕐᓂᐊᓚᐅᖅᑐᓄᑦ ᐊᑐᖅᑕᐅᓐᓂᖅᐹᑦ ᐅᕝᕙᓘᓐᓃᑦ ᐊᕐᕌᒍᒧᒃ ᓄᑖᕐᒧᑦ ᓅᑕᐅᓐᓂᖅᐸᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑕᒪᓐᓇ ᖃᐅᔨᒋᐊᕈᓐᓇᓂᐊᖅᑕᕋ ᒫᓐᓇᓗ ᖃᐅᔨᓴᒐᐅᓕᐊᓂᒃᑐᖅ 
ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᕗᑦ ᑕᐅᑐᒻᒪᑕ ᓈᓚᖕᒪᑕ, ᑕᒪᓐᓇ ᖃᐅᔨᒋᐊᕐᓂᐊᖅᐸᕗᒃ. 
 
ᒪᓕᒐᓕᐅᖅᑎᐅᖃᑎᒐᓗ ᖃᐅᔨᑎᑦᓱᒫᖅᐸᕋ ᑕᒪᑐᒧᖓ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 200 - 2(3): ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ ᐱᓕᕆᖃᑎᒌᒍᑎᖃᕐᓂᖓ ᐃᓕᓐᓂᐊᕕᔾᔪᐊᓂᑦ 

(ᐹᓇᐸᔅ) 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᑦᓱᒧᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ, 
ᖃᓪᓗᓈᑎᑑᕐᓗᖓ. 
 
(ᑐᓵᔨᒃᑯᑦ) ᑕᐃᒃᑯᐊ ᓯᓚᑦᑐᖅᓴᕐᕖᑦ ᐃᓕᓐᓂᐊᕈᑎᒃᓴᓕᐅᖃᑦᑕᕐᒪᑕ ᖃᓗᓪᓈᑦ ᓄᓇᖏᓐᓃᖔᖅᑐᓂᒃ 
ᐸᐃᑉᐹᑖᕈᓐᓇᐅᑎᓂᒃ ᑭᓲᕙᑦ? 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ ᓱᓕᔪᑎᑦ. 
 
ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃᑯᐊ ᖃᓪᓗᓈᑦ ᓄᓇᖏᓐᓃᖔᖅᑐᓂᒃ ᐊᑐᖃᑦᑕᕐᒪᑕ ᐃᓚᖏᑦ 
ᐃᓕᓴᐃᔨᓐᖑᕆᐅᒃᓴᕐᓂᖅ, McGill University-ᒧᑦ ᑕᐃᒃᑯᐊ ᐊᑕᖕᒪᑕ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᒃ 
ᐃᓕᓐᓂᐊᖅᑐᑦ Dalhousie-ᑰᖅᐸᓪᓚᐃᔪᑦ, ᐊᒻᒪᓗ ᒫᓐᓇᕈᓘᓚᐅᖅᑐᖅ ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᖅᑐᑦ ᕗᑎᔅ 
ᑲᓚᒻᕕᐊ ᓯᓚᑦᑐᖅᓴᕐᕕᖏᓐᓂ ᐊᑕᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᓕᓴᖅᑐᑦ ᓯᓚᑦᑐᖅᓴᕐᕕᒡᔪᐊᖕᒧᐊᓛᐅᖅᑐᖅ Grade 11-12-
ᖃᑐᐃᓐᓇᖃᑦᑕᕐᒪᑕ ᓄᓇᕗᒻᒦᖔᖅᑐᑦ, ᑕᐃᒃᑯᐊ ᐸᐃᑉᐹᖅᑖᕈᓐᓇᐅᑏᑦ ᐊᓂᒍᐃᖃᑦᑕᕋᓗᐊᖅᐹᑦ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᔭᕆᖅᑐᒥ ᓲᕐᓗᖃᐃ ᒪᓕᒐᕐᓂᐊᓂᕐᒧᑦ 
ᐃᓕᓐᓂᐊᕌᓂᓚᐅᕐᒪᑕ ᐃᓚᓚᖓᔪᑦ. 
 
ᐊᒻᒪᓗ ᐋᓐᓂᐊᓯᐅᖅᑏᑦ ᐊᓂᒍᐃᓚᐅᕆᓪᓗᑎᒃ ᐸᐃᑉᐹᑖᖅᓱᑎᓪᓗ ᐱᔭᕇᕋᒥᒃ ᑖᒃᑯᓇᓐᖓᑦ ᓲᕐᓗ 
ᐆᑦᑐᑎᒋᑐᐃᓐᓇᕐᓗᒍ ᐋᓐᓂᐊᓯᐅᖅᑎᓐᖑᖅᑎᐅᓂᕐᒧᑦ ᐸᐃᑉᐹᑖᓲᑦ ᑲᓇᑕᓕᒫᒧᑦ. 
 
ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ ᓄᓇᕗᒻᒥᐅᑕᐃᓐᓇᓕᒫᑦᑎᐊᑦ Grade 11 Grade 12-ᖃᖅᓱᑎᒃ ᐱᔭᕇᕋᒥ 
ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕈᑎᒋᓂᐊᖅᑕᒥᓐᓂᒃ ᐊᑐᖅᓱᑎᒃ ᖃᑦᑕᖅᑐᑦ ᑕᐃᒪ ᐋᓐᓂᐊᓯᐅᖅᑎᐅᓕᖅᐳᑦ. 
 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᑕᐃᒃᑯᐊ ᐃᓕᓐᓂᐊᖅᑐᑦ ᐱᔭᕇᓕᕋᒥ ᓇᓗᓇᐃᒃᑯᑦᑎᖅᑕᐅᒐᒥ McGill 
ᓯᓚᑦᑐᑦᓴᕐᕕᖓᓃᓐᖔᖅᑐᓂᒃ. 
 
ᐄ, ᑕᐃᓐᓇ ᖃᐅᔨᒪᔭᐅᑦᑎᐊᖅᑐᖅ ᑲᓇᑕᓕᒫᒥ McGill ᓄᓇᕗᒻᒥᐅᑦ ᐃᓕᓐᓂᐊᖅᑎᐊᖅᑐᕐᔪᐊᒻᒪᕆᐊᓗᐃᑦ 
ᓄᓇᕗᑐᐃᓐᓇᐅᖏᑦᑐᒥ ᖃᓪᓗᓈᑦ ᓄᓇᖏᓐᓂᓗ ᐅᓄᖅᑐᑦ ᐱᔭᕇᖅᐸᓪᓕᐊᓕᕐᒥᔪᑦ ᓯᓚᑦᑐᖅᓴᕐᕕᒡᔪᐊᕌᓗᓐᓂ 
ᐸᐃᑉᐹᑖᖅᑐᖃᑦᑕᖅᖢᑎᒡᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐹᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᐅᕘᑕᒥ ᖃᐅᔨᒪᓂᖏᑦ ᖃᐅᔨᓴᖅᑕᐅᑎᓪᓗᒋᑦ Grade 12-ᒥ 
ᑕᐃᒪᐃᓕᖓᖃᑦᑕᕐᒪᑖ ᑲᓇᑕᓕᒫᒧᑦ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ: ᐃᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᒪᓐᓇ ᐊᐅᓪᐴᑕᒥᖅᐳᖅ ᐊᐃᕙᐅᑎᕈᓘᔮᐅᑎᖃᑦᑕᖅᑐᖅ. 
ᐃᓚᖏᑦ ᐊᐅᓪᐴᑕᑎᒎᕈᒪᖏᖢᑎᒃ ᓄᓇᕗᒻᒥ ᐋᖅᑭᒃᑕᐅᓯᒪᔪᒥᒃ ᐊᑐᖔᕈᒪᓪᓗᑎᒃ.  
 
ᐊᐅᓪᐴᑕᒥ ᑕᐃᒃᑯᐊ ᐄ, ᐊᔪᕐᓇᖅᑐᐊᓗᐃᑦ ᑭᓯᐊᓂ ᑕᐃᑲᓐᖓᑦ ᑎᑎᕋᖅᓯᒪᒍᕕᑦ ᐊᐅᓪᐴᑕᒦᓐᖔᖅᑐᒥᑦ ᒍᕋᐃᑦ 
12ᒥ ᐃᓕᓴᕆᔭᐅᓯᒪᓇᔭᖅᐳᑎᑦ ᐱᔭᕇᕐᓂᕐᓂᑦ ᓇᓂᓕᒫᖅ, ᓈᒻᒪᒃᑐᓂᑦ ᐃᓕᓐᓂᐊᓚᐅᕐᓂᕐᓂᑦ.  
 
ᐊᐅᓪᐴᑕᒥᐅᓂᑦ ᑎᑎᕋᖃᑦᑕᖅᑐᒍᑦ ᐊᒻᒪᓗ ᐊᔪᕐᓇᖅᓯᕙᓪᓕᐊᖁᓪᓗᑎᒃᑯᑦ ᐊᒡᕙᖅᐸᓪᓕᐊᓐᖏᖔᕐᓗᒋᑦ. 
ᐊᐅᓪᐴᑕᒥᐅᑕᐃᑦ ᐅᖃᓪᓚᖃᑎᒋᓪᓗᑎᒃᑯᑦ ᓄᓇᕘᒻᒧᑦ ᐃᓗᖅᑭᒃᓯᒪᔪᓂᒃ ᐋᖅᑭᒃᓯᓯᒪᖃᑦᑕᖅᑐᑦ. ᒪᓕᖔᕐᓂᐊᕐᒪᑕ 
ᓄᓇᕘᒥ ᐱᐅᓯᕆᔭᐅᔪᓂᒃ ᐊᒻᒪᓗ ᐊᐅᓪᐴᑕᒥᐅᑕᐃᑦ ᑕᐃᒪᐃᓕᖓᓂᐊᕐᓂᑦᑎᓐᓄᑦ ᐊᖏᓚᐅᖅᓯᒪᔪᑦ.  
 
ᓄᓇᑦᓯᐊᕐᒥ ᑕᐃᒪᓐᓇ ᐱᒋᐊᓚᐅᖅᓯᒪᖕᒪᑕ ᐃᓕᓴᖅᑐᓕᒫᑦ ᒍᕋᐃᑦ 11-12ᒥ ᐊᐅᓪᐴᑕᒦᓐᖔᖅᑐᒥᒃ ᑎᑎᕋᖃᑦᑕᖅᑐᑦ 
ᐊᒻᒪᓗ ᑲᔪᓂᖏᑦ ᐊᒃᓱᐊᓗᒃ ᐅᓄᖅᑑᓪᓗᑎᒃ. ᐅᖃᖅᑏ, ᐊᖏᖅᓯᒪᑦᑎᐊᖅᑕᕗᑦ ᑕᐃᒃᑯᐊ ᐊᐅᓪᐴᑕᒥ 
ᑎᑎᕋᖅᑕᐅᖃᑦᑕᖅᑐᑦ ᖁᕝᕙᖅᐹᓪᓕᖁᓪᓗᑎᑯᓪᓗ ᐅᓄᖅᓯᕙᓪᓕᐊᓪᓗᑎᒃᓗ ᑕᐃᒃᑯᐊ ᓄᓇᕘᒥᐅᑕᐃᑦ 
ᐊᓂᒍᐃᕙᓪᓚᐃᔪᑦ.  
 
ᐅᖃᒃᑲᓐᓂᕈᒪᔪᖓ ᖁᓖᑦ ᐊᕐᕌᒍᓕᖅᑐᑦ ᓄᓇᓕᖁᑎᕗᑦ ᒍᕋᐃᑦ 12-ᑖᓕᑕᐃᓐᓇᓚᐅᖅᓯᒪᖕᒪᑕ. ᒍᕋᐃᑦ 8 ᒍᕋᐃᑦ 
9ᒧᑐᐃᓐᓇᖅ ᑎᑭᓯᒪᖃᑦᑕᓚᐅᖅᒪᒐᓗᐊᕐᒪᑕ ᐃᖃᓗᖕᓂᑦ ᑲᖏᖅᖠᓂᕐᒥ, ᐃᖃᓗᒃᑑᑦᑎᐊᒥ 
ᓄᓇᑦᓯᐊᖑᓱᖓᖅᑎᓪᓗᑕ. ᓄᖅᑲᖅᑕᖅᑐᖅᔪᐊᒻᒪᕆᐅᓚᐅᖅᑐᑦ ᒫᓐᓇᓕ ᑭᓯᐊᓂ ᒍᕋᐃᑦ 12ᒥ ᐱᔭᕇᖅᓯᕙᓪᓕᐊᔪ 
ᐅᓄᖅᓯᕙᓪᓕᐊᑐᐃᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᔭᕇᕐᒪᑦ. ᐊᒻᒪ ᑭᖑᓪᓕᖅᐹᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᕝᕕᓪᓗ ᐅᕙᖓᓗ ᑲᑎᒪᔨᐅᖃᑦᑕᖅᖢᓄᑦ Divisional Board-ᑯᓐᓄᑦ 
ᐋᖅᑭᒃᓯᓚᐅᖅᓯᒪᒐᑦᑕ ᑖᒃᑯᐊ ᓄᓇᓖᑦ ᒍᕋᐃᑦ 12-ᑖᖁᓪᓗᑎᒍᑦ. ᑕᒪᓐᓇ ᐃᓕᓐᓂᐊᕐᓂᕆᔭᖓᑦ ᑕᒪᒃᑯᐊ 
ᐃᓕᓐᓂᐊᕆᐊᖅᑐᑦ ᓄᓇᓖᑦ ᐊᓯᐊᓄᑦ ᐃᓱᓕᑦᑎᖃᑦᑕᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. ᑕᐃᒪᐃᓕᖓᓕᓚᐅᖅᑎᓪᓗᒍ 
ᑖᓐᓇ ᒍᕋᐃᑦ 12ᖃᓕᓚᐅᖅᑎᓪᓗᒋᑦ ᑕᒪᒃᑯᐊ ᓄᓇᓖᑦ ᐊᑯᓂᐅᓗᐊᖏᑦᑐᖅ ᑕᐃᒪᐃᓕᖓᓕᖅᓯᒪᔫᒐᓗᐊᖅ. 
ᑕᒪᓐᓇᖃᐃ ᒍᕋᐃᑦ 12ᑖᖃᑦᑕᕐᓂᖅ ᓄᓇᓕᖕᓂᑦ ᐃᖏᕐᕋᑦᑎᐊᕋᓗᐊᖅᐸᑦ ᐅᕝᕙᓘᓐᓃᑦ ᐊᑑᑎᖃᑦᑎᐊᕋᓗᐊᖅᐸ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓄᓇᕗᑦ ᐃᓗᐊᓂ ᒪᒃᑯᒃᑐᑦ ᒪᐅᓇᑐᐃᓐᓇᖅ 
ᓄᖅᑲᖃᑦᑕᖅᑐᑦ ᐱᔾᔪᑎᒋᓪᓗᒋᑦ 100ᖑᖅᐸᑕ  

25 ᐊᓂᒍᐃᒐᔭᖅᑐᑦ. ᐃᓚᖏᑦ ᑕᐃᒃᑯᐊ ᐊᑲᐅᓐᖏᓕᐅᕈᑏᑦ ᐱᓕᕆᐊᕆᓇᓱᒃᑕᕗᑦ ᒪᐅᖓᑐᐃᓐᓇᖅ 
ᓄᖅᑲᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
 
ᒍᕋᐃᑦ 12ᑖᕋᒥᒃ ᕿᑐᕐᖓᕗᑦ 70-80-90ᐳᓴᓐ ᐅᐸᖃᑦᑕᖅᑐᑦ. ᑲᖏᖅᖢᒑᐱᖕᒥ, ᐃᖃᓗᖕᓂᑦ, ᖁᕐᓗᖅᑑᕐᒥᓘᓐᓃᑦ 
ᐊᓂᒍᐃᕙᓪᓕᐊᔪᑦ ᒍᕋᐃᑦ 12ᓂᒃ ᓯᕗᒧᐊᒃᐸᓪᓕᐊᖏᓐᓇᖅᖢᑎᒃᓗ. 
 
ᐊᒻᒪᓗ ᑖᒃᑯᐊ ᓈᓴᐅᑏᑦ ᐄ ᐱᐅᓯᕙᓪᓕᐊᑐᐃᓐᓇᖅᑐᑦ. 1999ᒥᓂᑦ, 960ᓂᒃ ᒍᕋᐃᑦ 12ᓂᒃ 
ᐊᓂᒍᐃᓯᒪᔪᖅᑕᖃᓕᖅᑐᖅ ᓄᓇᕘᑉ ᐃᓗᐊᓂ.  
 
>>ᐸᑦᑕᑐᖅᑐᑦ 
 
960ᖑᖕᒪᑕ 86ᐳᓴᓐ ᐃᓄᐃᑦ ᑖᒃᑯᐊ 86ᐳᓴᓐ ᐅᓄᕐᓂᖅᓴᐃᑦ ᐃᖅᑲᓇᐃᔭᖅᑐᑦ ᐊᒻᒪᓗ ᑖᒃᑯᓇᓐᖓᑦ ᖃᓪᓗᓈᑦ 
ᓄᓇᖏᓐᓂᑦ ᐃᓕᓐᓂᐊᒃᑲᓐᓂᖅᑐᑦ ᖁᕝᕙᓯᖕᓂᖅᓴᒃᑲᓐᓂᕐᓂᒃ.  
 
ᐊᕗᖓᐅᔨᔪᓐᓇᖅᑐᖅᔪᐊᒻᒪᕆᐊᓘᔪᒍᑦ ᐃᓕᓐᓂᐊᕐᓂᐅᑉ ᐃᓗᐊᓂ. ᐅᖃᖅᑲᐅᖕᒪᓪᓗ ᖁᓖᑦ ᐊᕐᕌᒍᓕᖅᑐᑦ ᒍᕋᐃᑦ 
12ᑖᑕᐃᓐᓇᓚᐅᖅᓯᒪᖕᒪᑕ ᐃᓕᓐᓂᐊᕐᕖ. ᐃᓚᖏᓐᓂᑦ, ᐅᖃᖅᑏᑦ, ᖃᓪᓗᓈᑦ ᓄᓇᖏᓐᓂᑦ ᒍᕋᐃᑦ 
12ᖃᖅᓯᒪᓕᖅᑐᓪᓖᒃᑯᐊ 60-70 ᐊᕐᕌᒍᓂᑦ. ᐊᖑᒻᒪᑎᔪᐸᓗᕈᓘᔪᒍᑦ ᐊᐅᓪᐴᑕᒥᐅᑦ ᑎᑎᕋᕆᐊᖃᖅᑐᖁᑎᖏᓐᓂᑦ 
ᑎᑎᕋᖃᑦᑕᕋᑦᑕ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓛ. 
 
ᐊᐱᖅᑯᑦ 201 - 2(3): ᐅᖓᕝᕙᕆᐊᕆᓂᖅ ᐊᑭᑐᔪᖅᑐᕈᑎᓂᑦ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒐ, ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᖃᑦᑕᖅᑕᖓ 
ᐃᓱᒫᓘᑎᒋᒐᒃᑯᑦ ᐊᒻᒪᓗ ᖁᔭᓐᓇᒦᖅᖢᒍ ᐃᖅᑲᐃᑎᑦᑎᔪᓐᓇᓚᐅᕐᒪᑦ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᓂᕐᒧᑦ ᒥᓂᔅᑑᔪᒧᑦ. ᑐᑭᓯᔫᔮᖅᑲᐅᒐᒪ ᑭᐅᒪᑎᓪᓗᒍ ᑕᒪᒃᑯᐊ ᑕᐃᓐᓇ 
ᐊᐱᖅᑯᑎᒋᓚᐅᖅᑕᖓ ᐋᓐᓂᐊᖅᑐᓕᕆᔨᒃᑯᑦ ᒪᓕᒐᓕᐅᖅᑎᐅᖃᑎᒋᔭᕐᒪ ᑐᑐ, ᐊᓯᐊᓄᑦ ᑮᓇᐅᔭᕐᒧᓐ ᑐᕌᖓᒻᒪᓐ 
ᑕᒪᒃᑯᐊ ᑐᑭᓯᓂᐊᖅᑲᐅᔭᕋ, ᐊᐱᖅᑯᑎᒋᒃᑲᓂᕐᓂᐊᕋᒃᑯ ᑐᑭᓯᓂᐊᕋᒪ. ᑕᐃᒃᑯᐊ ᐊᑐᖅᑐᒃᓴᒥᓂᐅᓚᐅᖅᑐᒥᓃᑦ 
ᐊᑭᑐᔫᑎᓄᑦ ᐋᓐᓂᐊᕐᕕᓐᓄᑦ ᑐᕌᖓᔪᑦ, ᑕᐃᓐᓇ ᐆᑦᑑᑎᒋᑐᐃᓐᓇᖅᑕᕋ. ᐊᒥᓱᓪᓗ ᑐᕌᖓᔪᑦ ᓄᓇᓕᒻᒧᑦ 
ᑕᐃᒪᓐᓇᐃᑕᐅᓯᒪᒻᒪᑕ, ᑭᖑᕙᕆᐊᖅᑕᐅᓯᒪᐃᓐᓇᖅᑐᑎᒃ ᐊᒻᒪᓗ ᐅᖃᑦᑑᔭᖅᑲᐅᒻᒪᑦ ᑭᐅᔭᐅᔭᕆᖅᑲᐅᒐᒃᑯ ᐃᒪᓐᓇ, 
ᑕᐃᒃᑯᐊ ᑮᓇᐅᔭᓐ ᑐᕌᖓᑎᑕᐅᖃᑦᑕᖅᑐᑦ ᑕᐃᒃᑯᓇᓐᖓᑦ ᐅᑭᐅᕆᓂᐊᖅᑕᑎᓐᓄᑦ ᐊᑐᓐᖏᒃᑳᖓᑕ carried 
forward-ᑕᐅᖃᑦᑕᕐᒪᑕᒎᖅ ᑕᐃᒪᓐᓇ ᑐᑭᓯᔨᐅᔭᖅᑲᐅᒐᒪ. ᐊᕐᕌᒍᒧᓐ ᓅᑕᐅᖃᑦᑕᕐᒪᑕ.  
 
ᑕᐃᒪᐃᑦᑑᓂᐊᖅᐸᑕ ᑕᐃᒪ ᐊᒥᓱᒻᒪᕆᐊᓗᐃᑦ ᑕᐃᒪᓐᓇᐃᑕᐅᓯᒪᒻᒪᑕ ᓄᓇᕗᒻᒥ ᑮᓇᐅᔭᑲᓪᓚᐃᑦ ᑕᐃᒪᓕ ᒫᓐᓇ 
ᑎᑭᑦᑐᒍᖃᐃ ᐊᑐᓐᖏᓐᓂᑯᐊᓗᐃᑦ ᑕᐃᒃᑯᐊ ᐊᒥᐊᒃᑰᕗᓐ. ᐊᒥᐊᒃᑰᕗᑦ ᓱᓕᖃᐃ ᑕᐃᒪ ᒫᓐᓇ, ᐅᖃᖅᑎᑦᓯᔩ. 
ᖁᔭᓐᓇᒦᒃ. 

ᐅᖃᖅᑎ: ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᓯᔩ. ᒫᓐᓇᐅᔪᖅ ᐊᒥᐊᒃᑯᑕᖃᖅᓯᓐᓇᕆᐊᖃᑦᑐᖅ ᑭᓯᐊᓂ 
ᐊᒥᐊᒃᑯᑕᖃᖏᑐᐃᓐᓇᕆᐊᖃᑦᑐᓂᓗ. ᑖᒃᑯᐊ ᐊᕕᑦᑐᖅᓯᒪᔪᑦ departments ᐋᖅᑭᒃᓱᐃᑕᔪᒻᒪᑕ ᐊᕐᕌᒍᑕᒫᓐ 
ᑮᓇᐅᔭᓂᒃ ᐊᑐᕈᒪᓂᐊᖅᑕᒥᓂᒃ, ᐊᑐᓐᖏᑕᐃᓐᓇᖅᑐᖃᕌᖓᓐ ᐃᓛᓐᓂᒃ ᐅᑎᑐᐃᓐᓇᐸᑦᑐᑦ ᑮᓇᐅᔭᓐ. ᐊᓯᐊᓄᖔᖅ 
ᐊᑐᕆᐅᓕᖅᑐᑎᒃ, ᐊᑐᕋᓱᐊᓕᖅᑐᓕᓪᓗ ᐱᒎᓪᓗᐊᖅᑐᑦ ᐱᑦᑕᔪᒻᒪᑕ ᐃᓛᓐᓂᒃᑯᑦ.  
 
ᑭᓯᐊᓂ ᐊᒥᐊᒃᑯᑕᖃᐃᓐᓇᖃᑦᑕᖏᑦᑐᖅ, ᐊᑐᓐᖏᑕᐃᓐᓇᕌᖓᑕ ᐊᓯᐊᓄᑦ ᐊᑐᕆᐊᓕᒃᑕᔪᔪᑦ ᑕᒪᒃᑯᐊ ᑮᓇᐅᔭᑦ 
ᐊᑐᕈᑎᒃᓴᖃᕌᖓᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ.  
 
ᑕᐃᒪᓕ ᐃᓛᒃ ᑕᒪᒃᑯᐊ ᑮᓇᐅᔭᓐ ᐊᖏᖅᑕᐅᖃᑦᑕᖅᑐᓐ ᐊᕐᕌᒍᑕᒫᓐ ᐊᖏᖃᑦᑕᖅᑕᕗᓐ ᐊᑐᓐᖏᒃᑳᖓᑕ 
ᐅᑎᖅᑎᑕᐅᖃᑦᑕᖅᑑᓐ, ᐊᑐᕈᓐᓇᐃᓕᖃᑦᑕᖅᑑᓐ ᐊᕐᕌᒍᒃᑳᖓᓐ ᐊᑐᓐᖏᒃᑳᖓᑕ ᑖᒃᓱᒧᖓ ᐊᑐᖅᑕᐅᓂᐊᖅᑐᒧᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐊᑐᓐᖏᑕᐃᓐᓇᓗᕕᒃᑳᖓᑕ ᐅᑎᖅᓱᑎᒃ, 
ᐅᑎᖅᑎᑕᐅᓪᓗᑎᒃ ᐊᓯᐊᓄᖔᖅ ᐊᑐᕆᐊᓕᒃᑕᔪᔪᓐ. ᑖᓐᓇ ᐊᑐᕆᐊᖅᑐᓪᓗᐊᓕᒃᑕᔪᔪᓐ. ᐃᓚᖓᒍᓪᓗ 
ᐱᓕᕆᔭᐅᕙᓪᓕᐊᔪᖅ, ᐱᓕᕆᐊᖑᔭᐅᕙᓪᓕᐊᔪᕐᓗ, ᐱᐊᓂᖏᒃᑳᖓᓐ ᐱᓕᕆᐊᖑᕙᓪᓕᐊᓕᖅᑐᓂ ᐊᕐᕌᒍᒧᓐ 
ᓅᑦᑕᕆᐊᖃᕌᖓᓐ ᑲᔪᓯᔭᕆᐊᖅᑲᓐᓂᕆᐊᖃᕌᖓᓐ ᑕᐃᒃᑯᐊ ᑮᓇᐅᔭᓐ ᐊᑐᖅᑐᐃᓐᓇᖃᑦᑕᖏᑦᑑᒐᓗᐃᓐ ᑭᓯᐊᓂ 
ᐊᑐᓐᖏᑕᐃᓐᓇᕌᖓᑕ ᐅᑎᖅᑕᔪᔪᑦ ᐊᓯᐊᓄᓪᓗ ᐊᑐᕆᐊᓕᖅᓱᑎᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ. ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑐᑭᓯᔫᔮᕋᒪ ᑕᐃᒃᑯᐊ ᐋᖅᑭᒃᑕᐅᖃᑦᑕᕐᓂᑯᕕᓃᑦ ᓄᓇᓕᓐᓄᑦ 
ᑕᒪᒃᑯᓇᓐᖓᑦ ᒥᑭᔪᓄᓪᓘᓐᓃᑦ, ᐃᓛ ᒥᑭᔪᑦ ᓄᓇᓖᑦ ᐲᔭᐃᕝᕕᐅᒐᔪᒃᑐᒻᒪᕆᐊᓘᒻᒪᑕ ᐊᑐᖅᑕᐅᖃᑦᑕᖅᑐᕕᓂᖑ.. 
ᑕᐃᒪ ᓄᓇᓖᑦ ᐊᓯᖏᓐᓄᑦ ᑖᒃᑯᐊ ᐲᖅᓯᒃᕕᐅᖔᖅᑐᑎᒃ ᓄᓇᓕᕋᓛᑦ ᐊᔪᓐᓇᖅᓯᑐᐊᕌᖓᑦ. ᑕᐃᒪᓐᓇ ᑐᑭᓯᒐᒪ.  
 
ᐃᓛᒃ, ᑕᐃᒪᓐᓇᐃᑦᑑᕗᖃᐃ ᑕᐃᒪ ᑕᒪᒃᑯᐊ ᐊᒥᒐᒃᓯᓗᐊᕐᓂᐊᕌᖓᑕᓘᓐᓃᑦ ᓄᓇᓖᑦ ᐊᓯᖏᑦ ᐱᓕᕆᐊᒃᓴᐅᔪᑦ 
ᑕᐃᒃᑯᐊ, ᑐᑭᓯᕗᖔᖅ ᑕᐃᓐᓇ ᑮᓇᐅᔭᖅ ᐋᖅᑭᒃᑕᐅᓯᒪᔪᒥᓂᐅᒐᓗᐊᖅ ᑕᕝᕙᓃᓕᕋᓗᐊᖅᑎᓪᓗᒍ ᑕᐃᒃᑯᖓ 
ᐊᑐᖅᑕᐅᖏᑦᖢᓂ ᐊᓯᖓᖓᓄᑦ ᐊᑐᖅᑕᐅᓕᓲᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᑎᔩ. ᐄ, ᐃᓛᓐᓂᒃᑯᑦ ᑎᐊᓐᓇᐃᑦᑑᔪᖅ. ᑕᒪᒃᑯᐊ ᑮᓇᐅᔭᑦ 
ᐊᑐᓐᖏᑕᐃᓐᓇᓕᕌᖓᑕ, ᐃᓛᒃ ᐊᑐᓐᖏᑕᐃᓐᓇᖅᑐᑦ ᐊᕐᕌᒎᔪᒥ. ᐊᕐᕌᒍᒧᑦ ᖃᐃᔪᒧᑦ ᓴᓂᖅᕙᒃᑕᐅᒍᓐᓇᖅᑐᑦ 
ᐅᕝᕙᓘᓐᓃᑦ ᐊᑐᓐᖏᑕᐃᓐᓇᕌᖓᑕ ᐅᑎᖅᑎᑕᐅᔫᓗᐊᖅᑐᑦ ᑖᒃᑯᐊ ᐊᕕᑦᑐᖅᓯᒪᔪᓂ departments ᖃᐅᑕᒫᑦ 
ᐊᕐᕌᒍᑕᒫᑦ ᐋᖅᑭᒃᓱᐃᔫᓗᐊᕐᑕᕐᒪᑕ ᑮᓇᐅᔭᓂᒃ ᓱᓇᒧᑦ ᐊᑐᓗᐊᕐᒪᖔᕐᒥᒃ.  
 
ᑕᒪᒃᑯᐊ ᐊᕐᕌᒍᑕᒫᑦ ᐊᖏᖅᑕᐅᔭᕆᐊᖃᔪᒻᒪᑕ ᑮᓇᐅᔭᖅᑐᓐᖏᑕᐃᓐᓇᕌᖓᑕ ᐅᑎᖅᓰᓐᓇᕆᐊᖃᑉᐳᑦ ᐊᓯᐊᓄᓪᓗ 
ᐊᑐᖅᑑᓪᓗᐊᖅᑐᑎᒃ. ᑕᐃᒪᓐᓇ ᓱᓕ ᐋᖅᑭᒃᓯᒪᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᐱᖓᔪᖓᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒧᑦ. ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔪᒪᓂᓪᓚᑦᑖᕆᖃᑦᑕᖅᑕᖏᓐᓂᒃ ᓄᓇᓖᒃ ᐋᖅᑭᑦᓱᕐᕕᐅᓲᖑᒻᒪᑕ ᓱᖕᒪᒃᑭᐊᖅ 
ᓴᖅᑭᑎᑕᐅᔪᓐᓇᓐᖏᓚᑦ, ᐃᓛᒃ ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒋᔪᒪᔭᕋ ᐊᐱᕆᒃᑲᓐᓂᕈᓐᓇᕈᒪ 
ᐊᐱᖅᓱᒃᑲᓐᓂᕈᓐᓇᖅᑕᕋᓗᐊᕋ. 
 
ᑭᓯᐊᓂ ᑕᐃᓐᓇ ᑕᐃᒪᓐᓇᐃᑦᑑᑎᓪᓗᒍ ᑕᐃᒪᓕᑭᐊᖅ ᓱᖕᒪᒃᑭᐊᖅ ᐋᖅᑭᐅᒪᑦᑎᐊᖅᑎᓪᓗᒍ ᑮᓇᐅᔭᖅ 
ᐊᖏᖅᑕᐅᑎᓪᓗᒍ ᐊᖏᔫᑎᓪᓗᒍ ᐊᑐᖅᑕᐅᔪᓐᓇᐃᓪᓕᓲᖑᕙ ᑕᕝᕗᖓ ᓄᓇᓕᒻᒧᑦ ᑐᕌᖓᔪᒧᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᖃᓚᐅᖅᑐᖓ ᑕᒪᒃᑯᐊ ᐊᕕᑦᑐᖅᓯᒪᔪᑦ departments 
ᐊᕐᕌᒍᑕᒫᖅ ᐋᖅᑭᑦᓱᐃᑦᑕᔪᖕᒪᑕ ᑮᓇᐅᔭᓂᒃ ᐊᑐᕈᒪᓂᐊᖅᑐᓂᒃ ᐊᑐᕈᒪᔭᒥᓂᓪᓗ ᐃᓛᒻᓂ ᐊᑐᓐᖏᑕᐃᓐᓇᖅᓱᒋᑦ 
ᐃᓛᓐᓂ ᐱᐊᓂᓐᖏᕐᖢᑎᒃ ᐃᓛᓐᓂ ᐊᑐᓐᖏᑕᐃᓐᓇᖕᒪᕆᕐᖢᒋᑦ ᐱᕙᖕᒪᑕ ᑕᒪᒃᑯᐊ ᐊᕕᑦᑐᖅᓯᒪᔪᑦ departments 
ᓲᖑᒻᒪᖔᖅ ᐅᖃᓪᓚᕆᓐᓂᒃ ᐊᔪᖅᐳᖓ, ᓲᖅ ᐊᑐᓐᖏᑕᐃᓐᓇᓂᕐᒪᖔᑕ ᑖᒻᓇᓗ ᐃᓱᒫᓘᑎᒋᔭᖓ ᑖᑦᓱᒪ 
ᒪᓕᒐᓕᐅᖅᑎᐅᖃᑎᒪ ᑕᐃᒃᑯᐊ ᑮᓇᐅᔭᓂᒃ ᐃᓱᒫᓘᑎᒋᔭᖏᑦ. ᒫᓐᓇ ᖃᐅᔨᓴᖅᑕᐅᖕᒪᑕᒎᖅ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᑯᑦ ᐃᖅᑲᓇᐃᔭᖅᑎᖏᓐᓄᑦ ᓱᓇᒧᑦ ᐃᓚᖏᑦ ᐊᑐᓚᐅᕐᒪᖔᑕ ᐊᑐᓚᐅᕐᓂᖅᐸᑕ, ᓱᓇᒥᒃ 
ᕿᓂᓕᐅᓐᖏᑲᐃᓐᓇᕐᓂᕐᒪᖔᖅ ᑕᒪᓐᓇ ᖃᐅᔨᓴᖅᑕᐅᒻᒪᑦ ᒫᓐᓇᐅᔪᖅ, ᓱᓇᒥᒃ ᐱᔾᔪᑎᖃᕐᖢᑎᒃ 
ᑕᐃᒪᓐᓇᐃᓕᕙᖕᒪᖔᑕ. 
 
ᒫᓐᓇ ᐅᖃᕈᓐᓇᖏᑦᑐᖓ ᐊᓪᓚᒌᓂᒃ ᑕᒪᒃᑯᐊ departments ᐱᔾᔪᑎᖃᐅᕐᖢᑎᒃ ᐃᓛᓐᓂᒃ ᓴᓇᖏᑕᐃᓐᓇᔪᒻᒪᑕ 
ᐃᓛᓐᓂ ᐱᐊᓂᓐᖏᑕᐃᓐᓇᖢᑎᒃ, ᒪᒃᑯᐊ ᐊᕐᕌᒍᑕᒫᖅ ᐋᖅᑭᑦᓱᕆᐊᖃᖅᑕᔪᒐᑦᑎᒍ ᑕᐃᒪᓐᓇ ᑭᓯᐊᓂ 
ᑭᐅᔪᓐᓇᖅᐳᖓ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᖏᕐᖠᓂᐅᑉ ᐅᐊᖕᓇᖓᓄᑦ, ᑰᓕ. 
 
ᐊᐱᖅᑯᑦ 202 - 2(3): ᒐᕙᒪᑐᖃᒃᑯᓐᓂᑦ ᐅᖃᖃᑎᖃᕐᓂᖅ ᖃᓂᒪᖅᔪᐊᕐᓇᒃᓴᒥᑦ ᐅᐸᓗᖓᐃᔭᕐᓂᕐᒥᒃ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᓱᕈᑎᒃᓴᖃᖅᑐᖓ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒃᑯᐊ 
ᐋᓐᓂᐊᖃᑦᑕᖅᑐᑦ ᓄᕙᓗᐊᖅᑐᓄᓪᓗ ᐸᕐᓇᐃᔾᔪᑏᑦ ᐋᓐᓂᐊᑳᓪᓚᖃᑦᑕᖅᑐᐊᓘᒻᒪᑕ ᑕᒫᓂ ᐊᓯᖏᓐᓂ ᓄᓇᑦᑎᓐᓂ 
ᒪᑉᐱᒐᖅ 22-ᒥ ᑎᑎᕋᖅᓯᒪᔪᖅ ᐸᕐᓇᐃᔾᔪᑕᐅᓯᒪᓂᖓ. 
 
ᓄᓇᕗᒻᒥᐅᓄᖅᑲᐃ ᑕᐃᒪᓐᖓᓂᒃ ᐅᖃᓪᓚᑲᑕᒍᑕᐅᖃᑦᑕᖅᐸᖃᐃ ᒐᕙᒪᑐᖃᒃᑯᑦ ᐋᓐᓂᐊᖅᑐᓕᕆᔨᒃᑯᖏᓐᓄᑦ 
ᑕᐃᓐᓇ ᑎᖕᒥᐊᓄᑦ ᐋᓐᓂᐊᕆᔭᐅᔪᖅ ᐊᐃᑦᑐᖃᑦᑕᑐᐃᓐᓇᓕᕐᒪᑦ, ᓇᒧᑐᐃᓐᓇᖅ ᐊᐃᑦᑐᖅᑕᐅᒐᔭᖅᑐᖅ 
ᐅᐱᕐᖔᑯᖅᑲᐃ ᐱᑕᖃᓕᑐᐃᓐᓇᕆᐊᖃᕐᒥᒻᒪᑦ. 
 
ᑐᓴᐅᒪᑎᑦᑎᔾᔪᑎᒃᓴᓂᒃ ᓄᓇᓕᖕᒥᐅᓄᑦ ᐸᕐᓇᐅᔾᔪᑎᒃᓴᓂᒃ ᖃᓄᖅ ᑐᑭᓯᐅᒪᔭᐅᑦᑎᐊᕈᓐᓇᓂᐊᕐᒪᑦ ᑭᓱᑐᐃᓐᓇᕐᓂᒃ 
ᐅᐸᓗᖓᐃᔭᖅᓯᒪᒍᓐᓇᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᒡᓗ ᐱᓕᕆᐊᓕᒃ, ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᓱᕈᑎᒋᔭᖓ ᖁᔭᓕᔭᕋ  
ᖃᐅᔨᒪᑦᑎᐊᖅᑐᒍᑦ ᑕᐃᒃᑯᐊ ᓄᕙᖕᓇᖅᑐᐊᓗᐃᑦ ᑎᑭᑐᐃᓐᓇᕆᐊᖃᕐᒪᑕ ᓄᓇᕗᒻᒧᑦ ᐋᓐᓂᐊᖅᑐᓕᕆᔨᒃᑯᑦ ᑕᒡᕙ 
ᐊᖏᔪᖅᑳᖏ  



ᐅᓪᓗᑐᐃᓐᓇᖅ, ᒫᑦᓯ 3, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓚᐅᖃᑕᐅᓯᒪᔪᑦ ᐸᕐᓇᐃᔾᔪᑎᒃᓴᓄᑦ ᐅᐸᓗᖓᐃᔭᕐᓂᖅ ᓄᓇᕗᒻᒥᓗ ᑲᓇᑕᒥᓗ. 
 
ᑲᒪᒋᔭᐅᔪᖃᕐᓂᐊᕆᐊᒃᓴᖓᓂᒃ ᐸᕐᓇᐃᓯᒪᒐᓱᐊᖅᑐᑦ ᖃᖓᑐᐃᓐᓇᒃᑯᑦ ᑕᐃᒫᒃ ᐋᓐᓂᐊᖅᑐᖃᓯᑳᓪᓚᒃᐸᑦ ᑕᒫᓂ 
ᑲᓇᑕᒧᑦ ᑎᑭᓐᓂᖅᐸᒃ. ᑕᐃᒪ ᐆᑦᑐᕋᐅᑎᒋᓯᒪᔭᕗᑦ ᒪᑯᐊ ᐃᓅᓕᓴᐅᑎᒃᓴᐃᑦ ᐊᑐᓂᑦ ᐊᐃᑦᑐᖅᑕᐅᔪᓄᑦ. 
 
ᐋᓐᓂᐊᖅᑐᓕᕆᔨᒃᑯᑦ ᑕᐃᒫᒃ ᐱᓕᕆᔨᖃᖅᑐᑦ ᑎᒥᖁᑎᒋᔭᐅᔪᓄᑦ ᐃᑲᔪᖅᑎᖃᕆᐊᖃᕐᓂᐊᕐᒪᑕ ᐸᕐᓇᐃᒐᓱᐊᖅᑐᑦ 
ᐊᓯᒐᓚᖏᑦᑕᐅᖏᒃᑯᐊ ᐸᕐᓇᐃᔾᔪᑕᐅᓯᒪᒻᒥᔪᑦ ᓄᓇᓕᓕᕆᔩᑦ ᐆᑦᑐᖅᓯᒪᔪᖅ ᑕᐃᒪ ᖃᓄᖅ ᑭᐅᒃᓴᐅᑎᒋᒐᔭᕐᒪᖔᑕ 
ᐅᐸᓗᖓᐃᔭᖅᓯᒪᒐᓱᐊᕐᓂᐊᕐᒪᑕ. 
 
ᐊᒻᒪᓗᒃᑕᐅᖅ ᑕᒪᑐᒪᒃᓴᐃᓐᓇᖅ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐ ᓄᓇᕗᒨᓚᖓᒧᑦ ᑕᖅᑭᐅᓂᐊᖅᑐᒥ. ᑲᓇᑕᒥ 
ᐸᕐᓇᐃᔾᔪᑕᐅᓯᒪᔪᓂᒃ ᐊᒻᒪᓗᒃᑕᐅᖅ ᑕᒪᓇᓴᐃᓐᓇᖅ ᐊᑐᓂᒃ ᓄᓇᓕᓐᓄ ᐳᓚᕋᕐᓂᐊᖅᑐᑦ ᖃᓄᖅ 
ᐱᔭᕆᐊᑐᑎᒋᒐᔭᕐᒪᖔᖅ ᓄᓇᕗᑦ ᓄᓇᓕᖏᓐᓂ ᑲᒪᒋᔾᑎᒃᓴᐃᑦ ᑕᐃᑲᓂ ᐋᓐᓂᐊᖅᑐᖃᓕᕐᓂᖅᐸᑦ ᑕᒪᑐᒧᖓ 
ᐋᓐᓂᐊᕐᓇᖅᑐᒥᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᖁᔭᓕᔭᕋ ᑖᓐᓇ ᒥᓂᔅᑕᐅᑉ ᑭᐅᔾᔪᑎᖓ ᐸᕐᓇᐃᔾᔪᑕᓯᒪᔪᓂᒃ ᒐᕙᒪᑎᒃᑯᓐᓄᑦ.  
 
ᐱᒻᒪᕆᐊᓘᒻᒪᑦ ᑐᓴᖃᑦᑕᖅᓯᒪᓪᓗᑕ ᑎᒻᒥᐊᓄᑦ ᐊᐃᓯᐊᒥ ᑖᕙᓂ ᓴᐃᓃᓯᒃᑯᓐᓂ ᐋᓐᓂᐊᓕᖃᑦᑕᕐᒪᑕ. ᑕᒪᐅᖓ 
ᑎᑭᑐᐃᓐᓇᕆᐊᖃᒻᒪᓐ ᐊᒻᒪᓗ ᔫᕈᑉᒧᓐ ᑎᑭᓯᒪᓕᕐᒪᓐ. ᐆᒪᔪᐃᑦ ᑖᕙᓂ ᖃᐅᔨᒪᔭᕗᑦ ᒪᑯᐊ ᖁᑦᓱᐃᓪᓗ, ᑖᕗᖓ 
ᑎᑭᖃᑦᑕᕐᒪᑕ ᑖᕙᓐᖔᑦᓱᑎᑦ.  
 
ᒫᓂ ᖃᓪᓗᓇᐅᔭᕈᓐᓇᖏᑦᑐᑦ ᑐᑭᓯᐊᑦᑎᐊᕐᕈᒪᒻᒥᒪᑕᑦᑕᐅᖅ ᑭᓲᒻᒪᖓ ᑖᓐᓇ ᑎᒻᒥᐊᓄᑦ ᐊᐃᑦᑐᖅᑕᐅᒍᓐᓇᖅᑐᖅ 
ᐃᓄᓐᓄᑦ. ᑕᕝᕙ ᐊᐱᕆᔪᒪᒻᒥᔭᕋ ᖃᖓᑐᐃᓐᓇᒃᑯᑦ ᐃᒫᒃ ᐅᐸᓗᖓᐃᔭᖅᓯᒪᒐᓗᐊᕐᓗᑕ ᑕᑕᓈᖅᑕᐃᓕᒪᒐᓱᐊᖁᓪᓗᒍ 
ᑎᑭᓐᓂᖅᐸᓐ ᓯᕗᓂᒐᓂ ᐸᕐᓇᒃᓯᒪᒍᓐᓇᕐᓂᐊᕐᕋᑦᑕ. ᓄᓇᓕᓐᓄᓪᓗ ᐊᖑᓇᓱᒃᑏᓪᓗ ᖃᓄᐃᑦᑐᒥᒃ ᐊᑦᔨᐅᖏᑦᑐᒥᒃ 
ᐱᑕᖃᓕᕐᓂᖅᐸᓐ ᑕᒫᓂ ᓄᓇᖁᑎᒋᔭᑦᑎᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐃᓂᐊᖅᑐᒍᑦ ᑐᓴᐅᒪᑎᑦᑎᔾᔪᑎᒃᓴᓄᑦ 
ᐊᐃᑦᑐᖅᑕᐅᒍᓐᓇᖅᑐᒥᒃ ᐋᓐᓂᐊᖅᑐᖃᓕᕐᓂᖅᐸᓐ ᑐᓴᐅᒪᑎᑦᑎᒋᐊᖃᕋᑦᑕ ᓄᓇᓕᒻᒥᐅᓂᒃ ᓄᓇᕗᒻᒥᐅᓂᓪᓗ. 
 
ᐃᓱᒫᓗᒋᔭᕗᑦ ᒫᓐᓇ ᑖᓐᓇ ᐋᓐᓂᐊᓇᖅᑐᖅ, virus, ᑎᒻᒥᐊᓃᒻᒪᓐ ᐃᓄᓐᓄᑦ ᓄᑦᑎᓂᖅᐸᓐ ᖃᓄᖅ 
ᑲᒪᒋᔭᐅᒍᓐᓇᕋᔭᕐᒪᖔᖅ. ᐋᖅᑭᒃᓱᐃᓇᓱᐊᖅᑐᑎᒃ ᐃᓄᐃᑦ ᐊᒥᓱᓐ ᐃᑲᔪᖅᑑᒪᔾᔪᑎᖃᕆᐊᖃᕐᓂᐊᕐᒪᑕ. 

ᑐᓴᐅᒪᑎᑕᐅᑦᑎᐊᕆᐊᖃᑦᑐᑦ ᓇᓗᓇᓐᖏᑦᑐᖅ. ᑕᒪᑐᒪᓂᓴᐃᓐᓇᖅᑕᐅᖅ, ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ 
ᐅᖃᐅᔾᔪᐃᔨᖃᕐᓂᐊᕐᒥᔪᑦ ᑲᓇᑕᒥᐅᓄᑦ ᐸᕐᓇᐃᒐᓱᐊᕐᓗᑎᒃ. ᐊᑕᓂᖃᕝᕕᒋᔭᑎᒃ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ 
ᖃᓄᖅ ᑭᐅᓯᔾᔪᑎᖃᕈᓐᓇᕋᔭᕐᒪᖔᑕ ᐋᓐᓂᐊᖅᑐᖃᓕᕐᓂᖅᐸᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᓐ, ᐲᑕᓴᓐ. 
 
ᐊᐱᖅᑯᑦ 203 - 2(3): ᓴᖅᑭᑎᑦᑎᓂᖅ ᒪᓕᒐᓕᐅᕐᕕᒻᒥ ᐅᔭᕋᕐᓂᐊᕐᓂᕐᒧᑦ ᐃᓕᖅᑯᓯᒃᓴᒥᒃ (ᐲᑕᓴ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓄᓪᓗ ᒥᓂᔅᑕᖓᓐᓄᑦ 
ᐊᐱᖅᓲᑎᔅᓴᖃᑦᑐᖓ.  
 
ᖃᐅᔨᓴᕆᐊᖅᑐᖃᑦᑕᖅᓯᒪᒻᒪᑕ $150 ᒥᓕᐊᓐᑖᓚᔅᓂᒃ ᐅᖓᑖᓂ ᐃᒻᒪᖃ ᖃᐅᔨᓴᓲᖑᒻᒪᑕ ᐅᔭᕋᕐᓂᐊᖅᑎᒐᓚᓐᓄᑦ 
2006-ᒥ ᑕᐃᒪ ᐋᖅᑭᒃᓱᐃᓯᒪᔪᓐ ᐊᒻᒪᓗ ᐅᖅᓱᐊᓗᓐᓄᑦ ᐊᑭᒃᑐᕆᐊᓚᐅᕐᓂᖓᓄᑦ ᐸᕐᓇᒍᑎᖃᓚᐅᕐᒥᒻᒪᑕ. 
 
ᑕᐃᒪ Miramar-ᒥᐅᓐ ᐅᔭᕋᖅᑕᓂᐊᖅᕕᐅᔪᖅ ᒎᓗᓂᒃ ᐊᐱᖅᓱᓚᐅᕐᒪᑕ ᐸᕐᓇᐃᓯᒪᒻᒪᑕ ᐅᔭᕋᕐᓂᐊᕈᑎᒃᓴᓂᒃ.  
 
ᖃᖓᓕᖃᐃ ᐸᕐᓇᐃᔾᔪᑎᒋᓯᒪᔭᖓ ᐅᔭᕋᕐᓂᐊᖅᑎᓄᑦ ᐅᖃᐅᓯᕆᒍᓐᓇᖅᐹᖃᐃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᓐᓇ ᐱᓕᕆᐊᕆᕙᓪᓕᐊᔭᕗᑦ ᒫᓐᓇᒧᓐ 
ᐋᖅᑭᓱᖅᐸᓪᓕᐊᒋᐊᖃᕋᑦᑎᒍᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓪᓗ, ᐃᓛᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᒐᑦᑎᒍ ᑖᒃᑯᓂᖓ ᐅᔭᕋᕐᓂᐊᕐᓂᕐᒧᑦ 
ᖃᓄᐃᓕᐅᕐᓂᕆᓂᐊᖅᐸᓪᓕᐊᒐᓱᒃᑕᑎᓐᓂᒃ ᓯᕗᓂᒃᑎᓐᓂ ᕿᒥᕐᕈᖃᑎᒋᑦᓱᑎᒍ.  
 
ᐃᒻᒪᖃ ᑖᓐᓇ ᓱᑯᑦᓯᐊᓃᓕᕐᒪᖔᖅ ᑐᑭᓯᒋᐊᑦᓯᐊᕈᓐᓇᑦᓱᒍ. ᑖᒃᑯᐊᓗ ᐱᔭᕇᖅᓴᐅᑎᒋᔪᒪᓕᖅᓱᒋᑦ ᐅᔭᕋᕐᓂᐊᕐᓂᕐᒧᑦ 
ᐱᓕᕆᐊᕆᕙᓪᓕᐊᔭᕗᑦ ᖃᓄᐃᓕᐅᕐᓂᕆᓂᐊᖅᑕᑎᓐᓂ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᖁᔭᓐᓇᒦᒃ, ᒥᓂᔅᑕ. ᖃᓄᐃᑦᑐᒥᒃ ᐸᕐᓈᕆᔪᖃᒻᒪᖔᖅ 
ᐊᑐᓕᖅᑎᑕᐅᒐᔭᖅᑐᒥᒃ ᓄᓇᕗᒻᒥ ᐅᔭᕋᖅᑎᓂᐊᖅᑐᓄᑦ ᐸᕐᓇᐃᔾᔪᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱ. 
 
ᐊᖓᔪᖅᑳ ᐅᓛᔪᒃ ᐊᑭᓱ: ᖁᔭᓐᓇᒦᒃ. ᐄ, ᑖᓐᓇ ᐅᖃᐅᓯᕆᒋᐊᕐᓗᒍ ᑖᓐᓇ ᑕᖅᑭᒋᓚᐅᖅᑕᑦᑎᓐᓂᑦ ᓄᓐᖑᐊᓂ 
ᑎᑎᕋᑲᐃᓐᓇᖅᓯᒪᓂᖓ ᐱᔭᕇᖅᓯᒫᕐᓂᐊᓚᐅᖅᑐᖅ end of February ᑖᓐᓇ ᑎᑎᕋᑲᐃᓐᓇᖅᓯᒪᓂᕆᖓ ᑖᒃᑯᐊ 
ᐊᔾᔨᒌᖏᑦᑑᑎᐅᖕᒪᑕ ᑕᕝᕙᓂ ᐊᑑᑎᖃᓪᓚᕆᒐᔭᖅᑑᔮᖅᑐᐃᑦ ᐃᒻᒪᖄ  

ᐊᖏᖃᑎᒌᒍᑏᑦ ᑕᒪᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ ᐊᒻᒪᓗ ᑖᒃᑯᐊ ᐅᔭᕋᖕᓂᐊᖅᑎᐅᔪᐃᑦ 
ᐊᖏᖃᑎᒌᒍᒪᑦᓯᐊᕐᓂᐊᕆᓪᓗᒋ ᖃᓄᖅ ᑖᒃᑯᐊ ᓄᓇᓖᑦ ᐃᖅᑲᓇᐃᔭᖅᑖᒃᑲᓐᓂᕈᓐᓇᕐᓂᐊᕐᒪᖔᑕ 
ᑮᓇᐅᔭᓕᐅᕈᑎᒃᓴᒥᒃᓗ ᖃᓄᖅ ᐋᖅᑭᒃᓯᒪᒐᔭᓪᓚᕆᒐᔭᕐᒪᖔᑕ.  
 
ᑖᒃᑯᐊ ᐱᐅᓂᖅᐹᖑᑎᓪᓗᒋᑦ ᑕᑯᒃᓴᐅᒍᒥᓇᕐᓂᐊᕐᒪᑕ ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒋᔭᕗᑦ ᑖᑦᓱᒥᖓ 
ᐱᓕᕆᐊᖃᖅᑎᓪᓗᑕ ᖃᓄᖅ ᐊᑐᐊᖅᑕᐅᑦᓯᐊᓕᕋᓗᐊᕐᒪᖔᑦ ᑖᓐᓇ ᐅᔭᕋᖕᓂᐊᕐᓂᕐᒧᑦ 
ᖃᓄᐃᓕᐅᕐᓂᓕᕆᓇᓱᐊᖅᑕᕗᑦ ᑕᑯᒃᓴᐅᑎᑦᓯᐊᕈᒪᓂᐊᖅᓱᑎᒍᑦ. ᑖᒃᑯᐊ ᐃᒻᒪᖄ ᐅᔭᕋᖕᓂᐊᖅᑏᑦ 
ᐊᖏᖃᑎᒋᑦᓯᐊᕈᒪᓂᐊᖅᑕᕗᖅ ᖃᓄᖅ ᑮᓇᐅᔭᐃᑦ ᓄᓇᓕᖕᓄᑦ ᐊᑑᑎᖃᒃᑲᓐᓂᕈᓐᓇᕐᒪᖔ. ᐃᒻᒪᖄ ᑕᒪᓐᓇ 
ᐱᕕᒃᔪᐊᖏᓂᖅᐹᖑᖁᐃᔨᔪᖅ ᑖᓐᓇ ᑮᓇᐅᔭᓕᐅᕐᓂᐅᔪᖅ ᓄᓇᓕᖕᓄᑦ ᐊᒃᑐᐊᔭᐅᔪᖅ ᑖᑦᓱᒧᖓ ᐅᔭᕋᖕᓂᐊᕐᓂᕐᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏᓗ ᐃᓛᒃ ᒥᓂᔅᑖᓗ ᖁᔭᓐᓇᒦᒃ. ᐊᕐᕌᒍ ᐅᖓᑖᓃᓕᕐᒪᑦ ᑖᒃᑯᐊ 
ᓄᓇᕘᒥᐅᑦ ᐅᔭᕋᖕᓂᐊᕐᓂᕐᒧᑦ ᐅᐸᓗᖓᐃᔭᐅᑎᓂᒃ ᐅᖃᐅᓯᖃᓕᕋᑦᑕ ᓲᕐᓗ. 
 
ᐅᔭᕋᖕᓂᐊᕐᓂᖅ ᑕᒪᓐᓇ ᐱᕙᓪᓕᐊᔭᐅᓕᕐᒪᑦ ᕿᓂᖅᑕᐅᖃᑦᑕᖅᖢᑎᒃᓗ ᐅᔭᒃᓴᐃᑦ ᒪᑐᐃᖅᑕᐅᕙᓪᓕᐊᓕᖅᖢᑎᒃᓗ 
ᑕᐃᒃᑯᐊ ᐅᔭᕋᖕᓂᐊᕐᕕᐅᔪᑦ. ᐅᖃᖅᑏ, ᐅᓄᖅᑐᑦ ᐱᔅᓂᓯᖃᖅᑐᑦ ᕼᐊᒻᓚᑯᓪᓗ ᐅᔭᕋᖕᓂᐊᕐᓂᕐᒥᒃ ᑐᓴᕈᒪᑦᑎᐊᕐᒪᑕ. 
ᓱᓕ ᒫᓐᓇ ᐅᔭᕋᖕᓂᐊᕐᓂᕐᒧᑦ ᐅᐸᓗᖓᐃᔭᖅᑎᓂᒃ ᐸᕐᓇᒍᑎᑲᖏᑦᑎᐊᖅᖢᑕ.  
 
ᒥᓂᔅᑕᐅᔪᖅ ᓴᖅᑭᑦᑎᔪᓐᓇᓛᖅᐹ ᑕᐃᒃᑯᓂᖓ ᑎᒥᐅᔪᓂᒃ ᓄᓇᕘᒥ ᑐᓴᕋᓱᐊᕐᕕᐅᖃᑦᑕᖅᑐᓂᒃ 
ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᑖᒃᑯᐊ ᐅᔭᕋᖕᓂᐊᖅᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔩᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᓕᕆᐊᑦᑎᐊᕋᓱᒃᑐᒎᒑᓗᐊᖅ 
ᑐᓴᕋᓱᐊᕐᕕᒋᓪᓗᑎᒍᑦ ᑕᐃᒃᑯᐊ ᐅᖃᖅᑲᐅᒐᒪ ᒫᓐᓇᐅᔪᖅ ᐃᓛᒃ ᑖᓐᓇ ᐅᒃᑐᕋᐅᑎᖓᑦ ᑎᑎᕋᖅᑕᐅᓯᒪᓂᖓ 
ᐱᔭᕇᖅᑕᐅᓚᐅᖅᑐᖅ ᑕᖅᑭᐅᕋᑖᖅᑐᒥ ᕕᑉᐳᐊᕆᖑᓕᖅᑎᓪᓗᒍ ᑕᐃᒃᑯᐊᓗ ᑐᓂᐅᖅᑲᓚᐅᖏᓐᓂᑦᑎᓐᓂ 
ᐊᒃᑐᖅᑕᐅᓯᒪᔪᓄᑦ ᑐᓴᕋᓱᐊᕐᕕᒋᓂᐊᖅᑕᕗᑦ ᑕᐃᒃᑯᐊ ᐸᕐᓇᐅᑎᒋᔭᕗᑦ ᑐᓴᐅᒪᑎᑕᐅᔾᔪᑦᑎᑦᓯᐊᕋᓱᖕᓂᐊᖅᐸᕗᑦ. 
 
ᑐᓴᕐᕕᒋᓗᑎᒍᓪᓗ ᒪᓕᒐᓕᐅᖅᑎᐅᖃᑎᒋᔭᕗᑦ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᓄᓇᕗᒻᒧᑦ ᐅᔭᕋᖕᓂᐊᕐᓂᕐᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑕᕋ ᐅᒃᑐᕋᐅᑎᓕᐅᕐᒪᑕᒎᖅ ᑎᑎᕋᖅᑕᐅᓯᒪᔪᓂᒃ ᓄᓇᕘᒧᑦ 
ᐅᔭᕋᖕᓂᐊᕐᓂᕐᒧᑦ ᐅᐸᓗᖓᐃᔭᐅᑎᖏᓐᓄᑦ ᓄᓇᕗᑦ ᒐᕙᒪᒃᑯᖏ.  
 
ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. ᐅᖃᐅᔾᔩᔪᓐᓇᖅᐹ ᑕᐃᒃᑯᐊ ᐅᔭᕋᖕᓂᐊᖅᑏᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᒋᔭᖓᓐᓂᑦ ᐅᐸᓗᖓᐃᔭᐅᑎᖏᓐᓂᑦ ᑐᓴᕋᓱᐊᕐᓂᖃᖅᑎᓪᓗᒋᑦ ᑲᒻᐸᓂᐅᔪᑦ 
ᐊᑭᓕᖅᓱᐃᔾᔪᑎᑕᐅᖃᑦᑕᕐᒪᖔᑕ. ᖁᔭᓐᓇᒦᒃ. 

ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ ᕿᒥᕐᕈᓇᒍᓐᓇᓚᐅᖏᓐᓇᒃᑭᑦ 
ᑭᖑᓪᓕᖅᐹᖅᓯᐅᑏᑦ ᑕᐃᒃᑯᐊ ᐅᒃᑐᕋᐅᑎᓕᐊᕆᔭᐅᔪᑦ ᐅᑎᕐᕕᒋᔭᕆᐊᖃᓛᖅᑕᕋ ᒪᓕᒐᓕᐅᖅᑎᐅᖃᑕᐅᔪᖅ ᑭᓱᓂᒃ 
ᐊᑐᓕᖁᔭᓕᐅᕐᓂᕐᒪᖔᑕ ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ. ᐅᒃᐱᕈᓱᒃᑐᖓ ᖃᐅᔨᒪᑦᑎᐊᕐᓂᖅᓴᐅᓛᕋᒪ ᐱᓇᓱᐊᕈᓰᒃ 
ᒪᕐᕉᒃ ᐊᓂᒍᖅᐸᑎᒃ ᐅᕝᕙᓘᓐᓃᑦ ᑕᖅᑭᖅ ᐊᑕᐅᓯᖅ ᐊᓂᒍᖅᓯᒪᓕᖅᐸ ᑭᐅᑦᑎᐊᕈᓐᓇᕐᓂᖅᓴᕆᓛᑕᕋ. ᑕᐃᒃᑯᐊ 
ᐅᒃᑐᕋᐅᑏᑦ ᑭᖑᓪᓕᖅᐹᖅᓯᐅᑎᖏᑦ ᒪᓕᒐᓕᐅᖅᑎᓄᑦ ᑐᓂᔭᐅᖁᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 204 - 2(3): ᐃᓕᓐᓂᐊᖅᑎᓂᑦ ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᓂᑦ ᐱᓕᕆᓂᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐅᖃᕋᔪᑦᑎᐊᖅᑐᒥᒃ 
ᐊᒥᐊᕆᒃᑳᓗᖕᒧᑦ ᑎᑎᕋᐅᔭᒃᑳᓗᖕᒧᑦ ᒥᓂᔅᑕᖓᑦ ᐃᓕᓐᓂᐊᕐᓂᓕᕆᔨᒃᑯᑦ.  
 
ᐅᖃᖅᑏ, ᐅᐊᑦᑎᐊᖅ ᑭᐅᑎᓪᓗᒍ ᒪᓕᒐᓕᐅᖅᑎᐅᖃᑎᓐᓄᑦ ᖁᑦᑎᒃᑐᒧᑦ ᐊᐱᖅᓱᖅᑎᓪᓗᒍ ᒥᓂᔅᑕ 
ᐅᐱᒍᓱᑦᑎᐊᖅᑲᐅᖕᒪᑦ ᑐᓴᖅᑎᑦᓯᔭᕆᐊᒃᓴᖅ 960-ᒎᖅ ᐃᓕᓐᓂᐊᖅᑏᑦ ᐱᔭᕇᖅᓯᓯᒪᖕᒪᑕ ᒍᕋᐃᑦ 12ᒥ 1999ᒥᓂᑦ.  
 
ᑕᐃᓐᓇ 75ᐳᓴᒡᒎᖅ ᑕᐃᒃᑯᐊ ᓄᖅᑲᖃᑦᑕᖅᑐᑦ ᑕᒪᐅᓇᑐᐃᓐᓇᖅ ᐃᓕᓐᓂᐊᕐᓂᕐᒥᓐᓂᒃ ᓄᓇᕗᒻᒥ 
ᓇᓗᓇᐃᖅᓯᖃᐅᒻᒪᑦ 86%-ᒎᖅ ᐃᓕᓐᓂᐊᕇᖅᑐᑦ ᐃᓅᓪᓗᑎᒃ. ᑕᐃᒪᓕ ᐃᓄᒋᐊᕐᓂᕆᔭᕗᑦ ᑕᒪᒃᑯᐊ 85%-
ᓪᓗᐊᖑᒻᒪᑕ ᐃᓄᖏᑦ ᓄᓇᕗᒻᒥ ᑕᐃᑲᓐᖓᖅᑲᐅᓇᐃᑦ ᓄᓇᑖᖃᑕᐅᓯᒪᓐᖏᑦᑐᑦ ᑕᐃᒃᑯᐊ ᖃᓪᓗᓈᑦ 
ᐃᓕᓐᓂᐊᕆᐊᖃᑦᑕᖅᑐᑦ ᐱᔭᕇᖅᓯᒪᖃᑦᑕᖅᑐᖅᑲᐃ. 
 
ᑕᐃᒪᓕ ᐅᖃᖅᑏ 75%-ᖏᑦ 1999-ᒥ ᐃᓕᓐᓂᐊᓐᓇᕐᒥᓐᓂ ᐱᔭᕆᖅᓯᓯᒪᔪᐃᑦ 700-ᒎᖅ ᓄᖅᑲᖅᑐᑦ 
ᐃᓕᓐᓂᐊᕐᓂᕐᒥᓐᓂᒃ ᑕᒡᕙ ᑐᓴᕈᒥᓇᓗᐊᓐᖏᑦᑐᖅ ᐃᓕᓐᓂᐊᕐᓂᓕᕆᔨᒃᑯᓐᓃᓐᖔᖅᑐᖅ. ᐊᐱᖅᑯᑎᒐ ᒥᓂᔅᑕᒧᑦ 
ᖃᓄᐃᓕᐅᕋᓱᓕᖅᑐᓪᓕᐅᑯᐊ ᑭᐅᓇᖢᒃᑐᑎᒃ ᓄᖅᑲᖃᑦᑕᖅᑐᓂᒃ ᑕᒪᐅᓇᑐᐃᓐᓇᖅ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑐᓂᒃ ᓄᓇᕗᒻᒥ ᑕᐃᒃᑯᐊ ᒪᒃᑯᒃᑐᑦ ᐃᓕᓐᓂᐊᖅᑎᑕᐅᖏᓐᓇᖁᓪᓗᒋᑦ ᐱᔭᕇᖅᓯᓇᓱᐊᖁᓪᓗᒋᓪᓗ 
ᐃᓕᓐᓂᐊᒐᕐᒥᓐᓂᒃ ᑕᒪᔾᔭ ᒐᕙᒪᒃᑯᑦ ᐱᐅᓂᕋᐃᖃᑦᑕᖅᑑᒐᓗᐊᑦ ᑕᒪᑐᒥᖓ. ᖁᔭᓐᓇᒦᒃ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᔪᖅ ᑖᓐᓇ ᑕᐃᓯᒻᒪᑦ ᑐᓴᕈᒥᓇᖅᑐᓂᒃ. 
 
ᓯᕗᓪᓕᖅᐹᖅ ᑭᖑᕙᖃᑦᑕᕐᓂᐅᑉ ᒥᒃᓵᓄᑦ, ᒫᓐᓇ ᕿᒥᕐᕈᓇᒃᑲᑦᑕ ᖃᓄᖅ ᐊᓂᒍᐃᔪᓐᓇᕐᒪᖔᑕ ᐃᓕᓐᓂᐊᕐᓂᕐᒥᓐᓂ 
ᐃᓕᓐᓂᐊᕐᕕᐊᓗᓐᓂ ᐊᒻᒪᓗᒃᑕᐅᖅ ᐃᓕᓐᓂᐊᖅᑕᐅᔪᒪᔪᑦ ᑕᒪᒃᑯᐊ ᐱᔭᐅᓇᓱᖔᕐᓗᑎᒃ ᑕᐃᒪᓐᓇ ᐅᓪᓘᓐᓄᒃ 
ᒪᕐᕉᓐᓄᑦ ᐸᖁᓴᐃᑎᒋᖃᑦᑕᖅᓯᒪᒐᒪ ᖁᕐᓗᖅᑐᒥ ᓴᓇᔭᕆᐅᖅᓴᓂᕐᒥ ᐃᓕᓐᓂᐊᕈᑕᐅᖃᑦᑕᖅᑐᑦ ᐃᓕᓐᓂᐊᕐᕕᐊᓗᒻᒥ 
ᓈᓴᐅᓯᖅᑕᐅᕙᓪᓗᑎᓪᓗ ᐃᓕᓐᓂᐊᕈᑎᖏᑎᒍᑦ. 

ᑕᐃᒃᑯᐊ ᑭᖑᕙᖃᑦᑕᖅᑐᑦ ᓄᖅᑲᑐᐃᓐᓇᖃᑦᑕᑐᓪᓗ ᐊᑕᐅᑦᑎᒃᑰᕆᐊᖃᕐᒪᑎᒃ ᐃᓛᒃᑰᖓᑎᑕᐅᔪᓐᓇᖏᒻᒪᑕ 
ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓚᐅᕐᒪᑕ ᐅᖃᐅᓯᖃᖅᑐᑎᒃ ᓄᓇᕗᓕᒫᒦᓐᖔᖅᓯᒪᔪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᓕᓐᓂᐊᖅᑐᑯᓗᐃᑦ ᑕᒪᒃᑯᐊ ᐃᓕᓐᓂᐊᖏᓐᓇᖁᓗᒋᑦ 
ᑭᖑᕙᖃᑦᑕᖏᓪᓗᑎᒡᓗ. 
 
ᐊᑲᐅᓐᖏᓕᐅᕈᑏᑦ ᑕᒪᒃᑯᐊ ᐃᓚᒌᑦ ᐊᖏᔪᖅᑳᕆᔭᐅᔪᓪᓗ ᑕᐃᒪᓐᓇ ᕿᑐᕐᖓᒥᓐᓂᒃ 
ᐃᓕᓐᓂᐊᕆᐊᖅᑎᑦᑎᓇᓱᒋᐊᖃᕋᓗᐊᕐᒪᑕ ᐃᓕᓐᓂᐊᖏᑦᑕᕌᖓᑕ ᖁᕝᕙᓯᓐᓂᖅᓴᒥᒃ ᐃᓕᓐᓂᐊᓕᖅᑎᓪᓗᒋᑦ Grade 
7, 8, 9, 10, 11, 12-ᒧᑦ ᑎᑭᓪᓗᒍ ᖃᓄᐃᓕᐅᕈᓐᓇᕐᒪᖔᑕ. 
 
ᑭᓯᐊᓂᓕ ᐆᑦᑐᕈᑕᐅᓂᐊᖅᑐᖃᐃ ᐱᖁᔭᕐᔪᐊᒃᓴᐅᓂᐊᖅᑐᒃᑯᑦ ᓄᑖᒃᑯᖅᑲᐃ ᓇᓗᓇᐃᒃᑯᑕᕐᒥ ᐊᑐᖃᑦᑕᓕᕐᓗᑎᒃ 
ᐅᖃᖅᑏ, ᑕᒪᓐᓇ ᐱᓕᕆᔭᐅᓂᖓ ᑲᔪᓰᓐᓇᖅᑐᖅ ᕿᒥᕐᕈᓇᖢᑎᒍ ᓄᖅᑲᑐᐃᓐᓇᖃᑦᑕᖅᑐᑦ ᑕᒪᐅᓇᑐᐃᓐᓇᖅ 
ᐊᔾᔨᒌᓐᖏᓐᓂᖏᑦ ᕿᒥᕐᕈᓇᓕᖃᑦᑕᕆᐊᖃᓚᐅᕋᑦᑎᒍ ᑭᖑᕙᖅᐸᑦᑐᒡᓗ. 
 
ᑕᐃᒃᑯᐊᓗ ᐃᓕᓐᓂᐊᕆᐊᖃᑦᑕᕈᑎᒃ ᐃᓅᒐᓗᐊᕈᑎᒃ ᖃᓪᓗᓈᖑᒐᓗᐊᕈᑎᒃ 80% 90%-ᐅᒐᓗᐊᕈᑎᒃ ᑕᐃᒃᑯᐊ 
ᐱᔭᕇᖅᓰᓐᓇᖃᑦᑕᖅᑐᑦ ᐅᐸᒍᑎᖃᑦᑕᖏᑦᑐᖅ ᐃᓕᓐᓂᐊᖅᑎ ᐱᔭᕇᖅᓯᖃᑦᑕᖏᒻᒪᑕ 
ᑕᐃᒪᓐᓇᑐᐃᓐᓇᖃᑦᑕᕐᒪᑕᑦᑕᐅᖅ ᑲᓇᑕᐅᑉ ᐊᒡᒍᑐᖅᓯᒪᓂᖓᓂᒃ ᑕᐃᒃᑯᐊ ᐅᐸᒍᑎᖃᑦᑕᖏᑦᑐᑦ ᐊᒥᓱᐊᓘᑎᓪᓗᒋᑦ 
ᐅᓄᖅᑐᐊᓘᑎᓪᓗᒋᑦ ᐅᐸᒍᑎᖃᑦᑕᖏᑦᑐᑦ ᐅᓄᖅᑐᑦ ᓄᖅᑲᑐᐃᓐᓇᖃᑦᑕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕋᑖᕋᒪ ᓇᓗᓇᐃᖅᓯᑲᓐᓂᖁᓪᓗᒍ ᓄᖅᑲᑐᐃᓐᓇᖃᑦᑕᖅᑐᑦ 
ᐃᓕᓐᓂᐊᓂᕐᒥᓂ ᐅᓄᕐᓂᕆᔭᖏᓐᓂᒃ ᑭᖑᕙᖃᑦᑕᖅᑐᓂ ᐅᐸᒍᑎᖃᑦᑕᖏᑦᑐᓂᓪᓗ ᐅᖃᐅᓯᖃᓐᖏᑦᑐᖓ ᐱᓕᕆᕕᓯ 
ᑐᑭᓯᐅᒪᔪᖓ ᐃᓕᓐᓂᐊᕕᖕᒥ ᐃᒪᐃᓕᐅᖃᑦᑕᕐᒪᑕ ᐃᓕᓐᓂᐊᖅᑎᐅᔪᖅ ᓇᓗᓇᐃᖅᓯᓗᓂ ᓄᖅᑲᕐᓂᐊᕐᓂᕋᓕᕐᓗᓂ 
ᐊᕐᕌᒍᒥ ᑕᕝᕙᓂ ᐃᓕᓐᓂᐊᕐᓂᕆᔭᒥᓂ ᑭᓱᒥᑭᐊᖅ ᐱᔾᔪᑎᖃᓕᕐᓗᓂ ᐃᓕᓐᓂᐊᖅᑎᐅᔪᖅ ᐅᖃᕐᓗᓂ 
ᐅᑎᓛᕐᓂᐊᕐᓂᕋᕐᓗᓂ ᐅᑎᓛᕈᑎᒃ ᐊᕐᕌᖑ ᐅᖓᑖᒍᓘᓐᓃᒃ ᓯᕗᓂᒃᓴᒥ ᑖᒃᑯᐊ ᐃᓕᓐᓂᐊᖅᑏ ᓈᓴᖅᑕᐅᓂᖏᑦ 
ᐱᖃᓯᐅᔾᔭᐅᓯᒪᖃᑦᑕᖅᐹ ᓄᖅᑲᑐᐃᓐᓇᖅᑐᓄᑦ ᑕᒪᐅᓇᑐᐃᓐᓇᖅ ᐅᕝᕙᓘᓐᓃᑦ 75% ᓄᖅᑲᖃᑦᑕᖅᑐᑦ 
ᐊᓯᐊᒎᕋᔭᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᖅᑲᑐᐃᓐᓇᖃᑦᑕᖅᑐᑦ ᐅᓄᕐᓂᕆᔭᖏᑦ 
ᖃᓄᖅ ᓇᓗᓇᐃᖅᑕᐅᓲᖑᒻᒪᖔᑕ ᐃᓛᒃᑰᖓᖕᒪᑕ ᑕᐃᑰᓇ ᐃᓕᓐᓂᐊᓂᕐᒥᓂᒃ ᐱᔭᕇᖅᓯᔪᓐᓇᖏᓪᓗᓂ. 
 
ᐅᖃᕈᓂ ᐃᓕᓐᓂᐊᕐᓂᕋ ᐱᔭᕇᕈᓐᓇᖏᓐᓇᒃᑯ Grade 10-ᒥᓪᖢᖓ ᓇᔾᔨᓪᓗᖓᓘᒐᒪ. ᐅᑎᕈᒪᓛᖅᑐᖓ ᐊᕐᕌᒍ 
ᐊᕐᕙᖅ ᐊᓂᒍᖅᐸᓐ. ᐅᖃᖅᑎ, ᑕᐃᓐᓇ ᑕᐃᔭᐅᒐᔭᖅᑐᖅ ᐅᐸᒍᑎᒍᓐᓇᖏᓐᓇᒃᑯᑦ. ᑕᐃᒃᑯᐊᓕ ᓄᖅᑲᑐᐃᓐᓇᖅᑐᓐ 
ᑕᒪᐅᓇᑐᐃᓐᓇᖅ ᑕᐃᒪᓐᖓᑦ ᐃᓕᓐᓂᐊᕐᕕᒻᒧᑦ ᐅᐸᒍᑎᓐᖐᓇᖅᑐᐊᓘᑉᐸᓐ ᑕᖅᑭᒐᓴᓐᓄᑦ ᐃᓕᓐᓂᐊᕐᓇᐅᓪᓗ 
ᐃᓗᐊᓂ, ᐊᕐᕌᒎᑉ ᐃᓗᐊᓂ ᐅᐸᒍᑎᖃᑦᑕᕈᓐᓃᖅᐸᑕ ᐃᓕᓐᓂᐊᕐᓇᐅᑉ ᐃᓗᐊᓂ ᑕᐃᒪᓐᓇ 
ᓄᖅᑲᑦᑐᐃᓐᓇᕐᓂᕋᖅᑕᐅᕗᓐ.  

ᑖᒃᑯᐊᓗ ᑲᑎᓐᖓᑎᑕᐅᓗᑎᒃ ᐅᐸᒍᑎᖃᑦᑕᖏᑦᑐᑦ ᓄᖅᑲᑐᐃᓐᓇᑐᓪᓗ ᑲᑎᓐᖓᒻᒪᑎᒃ ᓲᕐᓗ. ᑕᐃᒪᐃᒻᒥᒻᒪᑕ 
ᑲᓇᑕᐅᑉ ᐊᒡᒍᑐᖅᓯᒪᓂᕆᔭᖏᓐᓃᑦᑐᑦ. ᐃᓕᓐᓂᐊᖅᑏ, ᐃᓕᓐᓂᐊᕐᕕᒻᒦᖏᓐᓇᖁᓪᓗᒋᑦ. ᐅᑉᐱᕈᓱᒃᑐᖓ, 
ᐃᓕᓐᓂᐊᖅᑏᑦ ᐅᓄᕐᓂᖅᓴᐃᑦ ᑕᑯᒐᔭᕋᑦᑎᒍ.  
 
ᐃᓕᓐᓂᐊᕆᐊᖃᑦᑕᖏᒃᑯᑎᒃ 35-ᐳᓴᓐᑐᐃᓐᓇᕐᒥᒃ ᐃᓕᓐᓂᐊᕐᕆᐊᖃᑦᑕᕈᕕᑦ ᒍᕋᐃᑦ 6-ᒦᓪᓗᑎᑦ ᒍᕋᐃᑦ 9-ᒨᕐᓗᑎᒃ 
ᐃᓕᓐᓂᐊᒐᒃᓴᕕᓂᑦᑎᓐ ᐊᑐᓐᖏᑖᓗᒋᒐᔭᕋᕕᒋᑦ ᒍᕋᐃᑦ 10-ᒧᑦ ᑎᑭᒃᑯᕕᓐ. ᐃᒻᒪᖃ ᐸᐃᑉᐹᓕᕆᔨᐅᓂᕐᒧᑦ 
ᐃᓕᓐᓂᐊᕐᓂᖅ ᐱᔭᓐᓂᖏᓐᓂᖅᓴᐅᓕᕋᔭᖅᑐᖅ.  
 
ᑕᕝᕙ ᑕᐃᒪᐃᑦᑐᓂᒃ ᑕᑯᑲᑕᑉᐳᒍᑦ. ᐅᖃᖅᑏ, ᓇᓗᓇᐃᒃᑲᓐᓂᕋᓗᐊᖅᐸᕋᖃᐃ, ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᕋᑖᕐᒪᓐ ᑭᐅᓪᓗᓂ ᑕᖁᖃᑦᑕᕐᒪᑕᒎᖅ ᐅᓄᖅᑐᓂᒃ 
ᓄᖅᑲᑐᐃᓐᓇᖅᑐᓂᒃ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑕᖓ ᐊᔪᓐᓇᖅᓯᓕᕌᖓᓐ ᖁᕝᕙᓯᓐᓂᖅᓴᒥᒃ 
ᐃᓕᓐᓂᐊᕐᓂᖃᑦᑎᓪᓗᒍ. 
 
ᐅᖃᖅᑏ, ᑕᒪᓐᓇ ᐱᑦᔪᑕᐅᒻᒪᓐ, ᓴᖅᑭᑕᐅᓚᐅᖅᓯᒪᔪᖅ ᐃᖃᓗᓐᓂ ᐅᓄᖅᑐᓐ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ 
ᑖᒃᑯᐊ ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᓐ ᑲᑎᒪᔨᖏᑦ ᐊᑐᕈᒪᓚᐅᖅᓯᒪᒐᓗᐊᕐᒪᑕ ᐅᓄᕈᓐᓃᐸᓪᓕᖅᑎᖁᓪᓗᒋᑦ, 
ᐃᓛᒃ, ᓇᓗᓇᐃᖅᓯᖁᓪᓗᒋᑦ ᓇᐅᒃᑯᑦ ᐊᑲᐅᖏᓕᐅᕈᑎᑕᖃᒻᒪᖔᖅ. ᐃᓕᓐᓂᐊᖅᕕᒻᒥᐅᖏᑦᑐᖅ ᐃᖏᕐᕋᓂᖓᓂᒃ, 
ᐃᓕᓐᓂᐊᕐᓂᐅᑉ, ᐃᓕᓴᐃᔨᒃᑯᓐᓅᖏᑦᑐᖅ, ᐃᓕᓐᓂᐊᕐᓂᐅᓪᓕ ᐊᐅᓚᓂᑐᐃᓐᓇᖓᒍᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖃᑦᑕᖅᓯᒪᓕᕐᒪᖔᖅ ᕿᒥᕐᕈᓇᓱᒃᑐᑎᒃ, ᓇᓗᓇᐃᖅᓯᓇᓱᒃᑐᑎᒃ ᓇᐅᒃᑯᑦ 
ᐊᑲᐅᖏᓕᐅᕈᑎᑕᖃᒻᒪᖔᖅ, ᖃᓄᐃᓕᐅᕈᑕᐅᕙᓪᓗ ᑕᐃᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐅᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐸᐃᑉᐹᓕᕆᓂᕐᒧᓐ ᐃᓕᓐᓂᐊᖅᑐᑦ 
ᐊᔪᓐᓇᖅᑐᐊᓘᓂᕋᓪᓗᒍ ᐅᖃᖅᑲᐅᖏᑦᑐᖓ. ᑭᓯᐊᓂ ᓇᓗᓇᐃᖅᓯᑦᑎᐊᕐᕈᒪᒐᒪ, ᓯᕗᓪᓕᖅᐹᒥ ᐃᓕᓐᓂᐊᖃᑦᑕᕈᕕᑦ 
ᖃᐅᑕᒫᑦ 30-40-ᐳᓴᒻᒥᓘᓐᓃᑦ ᐊᕝᕙᐃᓐᓇᖓᓂᓘᓐᓂᑦ ᐃᓕᓐᓂᐊᕐᕆᐊᖃᑦᑕᕕᑦ ᐅᐸᒍᑎᖃᑦᑕᖏᒃᑯᕕᑦ 
ᐊᕐᕌᒍᑕᒫᑦᑎᐊᖅ ᐃᓕᓐᓂᐊᕐᕆᐊᖃᑦᑕᕕᓐ ᐊᕐᕙᖓ ᐊᑐᖅᓯᒪᒐᔭᓐᖏᓐᓇᕕᐅᒃ.  
 
ᑖᓐᓇ ᑐᑭᓯᒐᔭᖏᓚᑎᑦ ᑕᐃᒪ ᐃᓕᓯᒪᔭᕆᐊᖃᑦᑕᒥᓂᒃ ᑕᐃᒪᓐᓇᐃᓕᐅᖃᑦᑕᕐᒪᑕ ᐊᑯᓐᓂᓱᕐᓂᖏᓐᓂᒃ 7, 8, 9-
ᒦᓪᓗᑎᒃ ᑕᐃᒪᐃᓕᐅᖃᑦᑕᕐᒪᑕ ᖁᕝᕙᓯᓐᓂᕐᒨᕋᒥᒃ, ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕐᓕᕋᒥᒃ 
ᐊᔪᓐᓇᓈᖅᓯᓗᐊᖅᑐᐊᓘᖃᑦᑕᕐᒪᑕ. ᑕᐃᒪᓐᓇ ᑕᕝᕙ ᑕᑯᖃᑦᑕᖅᐳᒍᑦ.  
 
ᐃᓕᓐᓂᐊᖅᑎᕗᑦ ᐅᖃᖅᑏ, ᐃᓕᓐᓂᐊᕐᕆᐊᖃᑦᑕᐃᓐᓇᕈᑎᒃ 80-90-ᐳᓴᓐᖓᓂ ᐱᔭᕇᖅᓯᓲᓐ ᐃᓕᓐᓂᐊᕐᓂᕐᒥᓐᓂᒃ. 
Alberta-ᒥᓗ ᖃᐅᔨᓴᕈᑏᓐ ᐃᓕᓐᓂᐊᕐᓂᖏᓐᓄᑦ ᐱᐅᒋᔭᐅᓪᓗᑎᒃ. Alberta-ᒥ ᖃᐅᔨᓴᕈᑏᑦ ᑖᒃᑯᐊ ᑲᓇᑕᓕᒫᒧᑦ 
ᐊᑐᖅᑕᐅᓲᓐ. ᐊᑦᔨᒌᓕᖅᑎᑕᐅᓯᒪᓪᓗᑎᒃ, ᑖᒃᑯᐊ ᐊᑦᔨᒌᓕᖅᑎᑕᐅᓯᒪᔪᓐ. ᐊᖏᖃᑎᒋᑦᑎᐊᖅᑕᕋ ᑖᓐᓇ 
ᒪᓕᒐᓕᐅᖅᑎ.  



ᐅᓪᓗᑐᐃᓐᓇᖅ, ᒫᑦᓯ 3, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1281

ᓴᖅᑭᑦᑐᒫᖅᑕᕗᓐ ᓴᖅᑭᐸᓪᓕᐊᓂᐊᕐᓕᖅᑕᕗᑦ ᐊᕐᕌᒍᒥ ᓄᑖᓂᒃ ᒪᓕᒐᕆᓂᐊᖅᑕᖏᑦ ᑕᐃᒃᑯᐊ 
ᐊᑦᔨᒌᓕᖅᑎᑕᐅᓯᒪᔪᓐ ᓇᐃᓴᐃᓯᕆᓂᕐᒧᓪᓗ ᒪᓕᒐᕆᔭᖏᑦ ᐃᓕᓐᓂᐊᖅᑕᐅᔪᒃᓴᐃᑦ ᒍᕋᐃᑦ 3-ᒧᓐ. 
 
ᐊᒻᒪᑕᐅᖅ ᓄᓇᕗᓕᒫᖅ ᐃᓗᐊᓂ ᑕᐃᒪᓐᓇ ᒪᓕᒐᖃᕐᓂᐊᕐᓕᖅᑐᖅ ᐊᑦᔨᒌᓕᖅᑎᑕᐅᓯᒪᔪᖅ. ᐃᓚᓯᔪᓐᓇᖅᐲ, 
ᐃᓚᓐᖓᖅᑎᕆᔪᓐᓇᖅᐲᓐ ᓇᐃᓴᐅᓯᕆᔪᓐᓇᖅᐲᓐ, ᐃᒪᓐᓇᐃᑦᑐᓂᒃ ᒪᓕᒐᖃᕐᓂᐊᖅᑐᓐ ᓇᐃᓴᐅᓯᕆᓂᖏᑦ. ᑕᐃᒃᑯᐊ 
ᒪᓕᒐᖏᑦ ᐊᑦᔨᒌᓕᖅᑎᑕᐅᓯᒪᔪᓐ ᑲᖏᑦᑐᒑᐱᒻᒦᒃᑲᓗᐊᕐᕈᓂ, ᓴᓪᓕᓃᒃᑲᓗᐊᕐᕈᓂ, ᐃᖃᓗᓐᓃᒃᑲᓗᐊᕈᓂᓗ. 
 
ᑖᒃᑯᐊ ᐃᓕᓐᓂᐊᕐᕈᑎᒋᔭᖏᑦ ᑕᐃᒪᓐᓇᐃᑦᑐᓴᐃᓐᓇᐅᖃᑦᑕᓂᐊᖅᑐᓐ. ᒪᓕᒐᖃᕐᓗᑎᒃ ᐊᑦᔨᒌᒥᒃ. ᐅᖃᐅᓯᓕᕆᓂᕐᒥᒃ, 
ᑎᑎᕋᕆᐅᔅᓴᓂᒃᒥᕐ ᖃᓪᓗᓈᑎᑐᑦ ᐃᓄᒃᑎᑐᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᓱᒃᑎᐊᖅᑐᖓ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᕙᓪᓕᐊᒻᒪᑕ 
ᐋᖅᑭᒃᓱᐃᕙᓪᓕᐊᓪᓗᑎᒃ ᐊᑐᖅᑕᐅᒍᓐᓇᓂᐊᖅᑐᓂᒃ ᖃᐅᔨᒋᐊᕈᑎᒃᑲᓐᓂᐅᓂᐊᖅᑐᓂᒃ ᐊᑐᖅᐸᑦᑕᑎᓐᓂᒃ 
ᐃᓕᓐᓂᐊᖅᑐᓕᕆᓂᕐᒥᒃ.  
 
ᑕᒪᒃᑯᐊ ᐃᒫᒃ ᐱᐅᔪᑦ ᐊᒥᓲᓂᖏᑦ ᐅᖃᐅᓯᕆᑐᐃᓐᓇᖏᓪᓗᒋᑦ. ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ  
ᐃᓕᓐᓂᐊᕐᕆᐊᖃᑦᑕᖅᑐᖅ 25-ᐳᓴᑐᐃᓐᓇᐅᒻᒪᑕ ᐱᒋᐊᓚᐅᖅᑎᓪᓗᒋᑦ, ᐊᒥᓲᓚᐅᕋᓗᐊᖅᑎᓪᓗᒋᑦ.  
 
ᑕᐃᒪᓕ ᑖᒃᑯᐊ ᒐᕙᒪᒃᑯᑦ ᑕᒪᒃᑯᓂᖓ ᖃᐅᔨᓴᒃᑲᓐᓂᕆᐊᖃᓕᖅᐳᑦ ᑕᐃᒃᑯᐊ 75%-ᒋᔭᖏᑦ ᐱᔭᕇᔭᓐᖏᑉᐸᑕ. 
ᑖᒃᑯᐊᖑᓐᖏᑦᑐᑦ ᐊᖏᔪᖅᑳᕆᔭᐅᔪᑦ ᐃᓕᓴᐃᔨᓪᓘᓐᓃᑦ ᐅᕝᕙᓘᓐᓃᑦ ᑕᒪᓐᓇ ᐃᓕᓐᓂᐊᖅᑐᓕᕆᔨᐅᔪᖅ 75% 
ᓄᖅᑲᐸᓪᓕᐊᖅᐸᑕ. 
 
ᒥᓂᔅᑕ ᐊᐱᔪᒪᔭᕋ ᑖᓐᓇ ᒪᓕᒃᑕᐅᔭᕆᐊᖃᖅᑐᖅ ᖄᖓᒍᑦ ᕿᒥᕐᕈᑲᓐᓂᕋᓱᒃᐹᑦ ᑕᒪᔅᓱᒥᖓ ᑲᒪᒋᔭᖃᕐᓂᐊᕐᓗᑎᒃ 
ᑐᓴᖅᑎᑦᑎᔾᔪᑎᒋᓗᒍᓗ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐊᒻᒪᓗ ᖃᑯᑎᒃᑯᑦ ᐅᓂᒃᑳᖃᑦᑕᕐᓗᓂ ᐃᒫᒃ ᖃᓄᖅ ᐊᑲᐅᔪᓂᒃ 
ᐅᕝᕙᓘᓐᓃᒃ ᐊᑲᐅᓐᖏᓪᓕᐅᕈᑎᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒌᖃᑦᑕᖅᓯᒪᔪᑦ ᑕᖅᑮᑦ ᐊᒥᓱᑲᓪᓚᐅᓕᖅᑐᑦ 
ᐱᓇᓱᐊᕈᓰᒃ ᒪᕐᕈᑲᓵᖑᓕᖅᑐᑦ ᑕᐃᒃᑯᐊ ᐃᔅᓯᕙᐅᑕᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᑐᒧᖓ 
ᐃᓕᓐᓂᐊᑦᑎᐊᖃᑦᑕᖏᓐᓂᕐᒧᑦ ᑖᒃᑯᐊ ᐊᒃᑐᐊᓂᖃᕐᖓᑎᒃ. 
 
ᓄᑖᖑᔪᒥᒃ ᐱᖁᔭᒃᓴᐅᔪᒥᒃ ᑕᕝᕙᓂ ᐃᓗᐊᓂ ᖃᓄᖅ ᑲᒪᒋᖃᑦᑕᓂᐊᕐᒪᖔᑦᑎᒍ ᑕᒪᒃᑯᐊ 
ᐃᓕᓐᓂᐊᑦᑎᐊᖃᑦᑕᖏᑦᑐᑦ ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᖅᑕᐅᓗᑎᒃ 
ᐊᖏᔪᖅᑳᕆᔭᐅᔪᓄᑦ.  
 
ᑖᒃᑯᐊ ᑕᐃᓐᓇ ᐱᔾᔪᑎᒋᔭᖓ ᖃᓄᖅ ᐃᓕᓐᓂᐊᑦᑎᐊᕆᐊᖃᖅ ᐊᒻᒪᓗ ᐱᔪᓐᓇᑦᑎᐊᕐᓗᑎᒃ  



ᐅᓪᓗᑐᐃᓐᓇᖅ, ᒫᑦᓯ 3, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1282

ᐊᒻᒪᓗ ᐅᐸᖃᑦᑕᕐᓗᑎᒃ, ᑕᐃᒪᓕ ᐅᖃᖅᑏ ᐃᓕᓐᓂᐊᕆᐊᖏᓐᓇᕐᓗᑎᒃ ᐱᔭᕆᐊᑐᓂᖅᓴᐅᕗᖅ.  
 
ᑖᒃᑯᐊ ᐱᓕᕆᓇᓱᒃᑐᒍᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓇᒥ ᖃᑦᑎᓂᒃ ᐅᑭᐅᖃᖅᑐᑎᒃ ᓄᖅᑲᐸᖕᒪᖔᑕ Grade-
ᖓᓗ 8 ᐊᒻᒪᓘᓐᓃᑦ 9 ᑕᐃᒪ ᐱᔪᓐᓇᕈᑦᑎᒍ ᖃᐅᔨᒐᓱᐊᕈᓐᓇᖅᑯᒍᑦ ᓱᖕᒪᑦ ᑕᐃᒪᐃᑦᑕᕐᒪᖔᖅ. 
 
ᑕᒪᓐᓇᑦᑕᐅᖅ ᑲᒪᒋᕙᓪᓕᐊᓇᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᐹᓇᐸᔅ. 
 
ᐊᐱᖅᑯᑦ 205 - 2(3): ᑮᓇᐅᔭᐃᑦ ᐊᖏᖅᑕᐅᓂᖏᑦ ᑮᓇᐅᔭᓂᒃ ᐊᐅᓚᑦᓯᔨᒃᑯᓐᓄᑦ ᐊᑭᑐᔪᖅᑐᕈᑎᒃᓴᓄᑦ  

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒪ ᐊᑯᓪᓕᕐᒧᑦ ᒥᔅᑕ ᒪᑉᓴᓛᑉ ᐅᖃᐅᓯᕆᖅᑲᐅᔭᖓ 
ᐊᐱᕆᔾᔪᑎᒋᒃᑲᓐᓂᕈᒪᓪᓗᒍ ᑖᑦᓱᒧᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ, ᖃᑉᓗᓈᑎᑑᕐᓗᒎᑦ 
 
(ᑐᓵᔨᒃᑯᑦ) ᑕᐃᒪ ᑖᒃᑯᐊ ᐊᑭᑐᔪᖅᑐᕈᑎᒃᓴᐅᔪᑦ ᐅᖓᑖᓕᕐᓂᖅᑲᑕ ᐊᖏᖅᑕᐅᔭᕆᐊᖃᖅᐹ ᑮᓇᐅᔭᓕᕆᔨᒃᑯᑦ 
ᐊᐅᓚᑕᐅᓂᖏᓐᓄᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑮᓇᐅᔭᓕᕆᓂᕐᒥᒃ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑕᐃᒪᓐᓇᐃᑦᑐᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᑕᐃᒪᓐᓇᐃᖃᑦᑕᖅᑐᒥᓂᐅᑉᐸᑦ ᑖᓐᓇᖃᐃ ᖃᐃᑦᑎᔪᓐᓇᖅᐳᖅ ᑎᑎᕋᖅᓯᒪᔪᓂᒃ ᑕᒪᒃᑭᕐᓗᒋᑦ 
ᑖᒃᑯᐊ ᐱᖁᑎᕐᔪᐊᓄᑦ ᐸᕐᓇᒃᑕᐅᓯᒪᔪᒥᓃᑦ ᑖᒃᑯᓇᓐᖓᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᓕᕆᔨᒃᑯᑦ FMB-ᑯᓐᓂᒃ 
ᑖᒃᑯᓄᖓ ᑮᓇᐅᔭᖅᑖᑲᓐᓂᕆᐊᖃᕐᓂᖏᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᐃᒪᓐᓇᐃᑦᑐᒥ ᓴᖅᑭᑎᒃᓯᔪᓐᓇᕐᒪᖔᕐᒪ 
ᖃᐅᔨᒋᐊᓚᐅᖅᑳᕐᓗᖓ ᑕᒪᓐᓇ ᓇᓗᓇᐃᔭᕐᓂᐊᖅᐸᕋ ᑖᑦᓱᒪ ᒪᓕᒐᓕᐅᖅᑎᐅᖃᑎᒪ.. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖃᓄᐃᒻᒪᒃᑭᐊᖅ ᑕᒪᒃᑯᐊ ᐅᖓᑎᓗᐊᔾᔪᐊᖓᓄᑦ ᐸᕐᓇᒃᓯᒪᔪᐃᑦ ᑮᓇᐅᔭᒥᒃ ᐊᑐᕆᐊᖃᓕᖃᑦᑕᖅᐸᑦ ᐊᒻᒪᓗ 
ᖃᓄᖅ ᑮᓇᐅᔭᐃᑦ ᓇᑭᓐᖔᖅᑐᑦ ᓇᑭᓐᖔᖃᑦᑕᖅᐸᑦ ᐅᖓᑎᓗᐊᖓᓄᑦ ᐸᕐᓇᑦᑕᐅᓯᒪᔫᑉ ᐊᑐᕆᐊᖃᕌᖓᑕ. 
ᖁᔭᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᑕᒪᒃᑯᐊ ᖃᐅᔨᓴᓗᐊᕐᓂᐊᖅᑐᖃᓕᕌᖓ ᓇᓕᐊᓐᓄᑐᐃᓐᓇᖅ 
ᐊᑭᑐᔫᑎᓂᒃ ᓴᓇᔭᐅᓂᐊᖅᑐᓂᒃ ᑖᒃᑯᓂᖓ ᐊᐱᕆᕚ ᐊᓯᔾᔩᑦᑐᓂᒃ ᕼᐃ, ᑖᒃᑯᐊ ᒪᓕᒐᓕᐅᕐᕕᖕᒥ 
ᓴᖅᑭᑦᓴᕆᐊᖃᔪᒋᓪᓗᑎᒃ supplementary appropriations ᑕᒪᓐᓇ ᑕᐃᒪᓐᓇᐃᑦᑐᖅ ᓱᓕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐸᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇᐃᑦᑐᒥᓂᐅᑉᐸᑦ ᑕᒪᒃᑯᐊᖃᐃ ᓇᑭᓐᖔᖅᓯᒪᒻᒪᖔᑕ ᑮᓇᐅᔭᐃᑦ 
ᑕᒪᒃᑯᓄᖓ ᐅᖓᑎᓗᐊᖓᓄᑦ ᑮᓇᐅᔭᓄᑦ ᐃᓛᒃ ᐸᕐᓇᒃᑕᐅᓯᒪᔪᒧᑦ ᑖᒃᓱᒧᖓ ᓴᓇᔭᐅᓕᕆᐊᓕᒻᒧᓐ 
ᐊᑐᕆᐊᖃᑉᐸᑦᑐᑦ ᓴᖅᑭᑦᑐᓐᓇᓛᖅᐸᖏᖅᑲᐃ ᑖᒃᓱᒪ ᒥᓂᔅᑑᐴ ᐊᒻᒪᓗ ᖃᖓ ᓴᖅᑭᓛᕐᒪᖔᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᖃᐅᔨᒋᐊᕐᓚᐅᕐᓂᐊᖅᐳᖅ ᐃᖅᑲᓇᐃᔭᖅᑎᑎᓐᓄᑦ 
ᑮᓇᐅᔭᓕᕆᔨᒃᑯᓐᓂᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᖃᐅᔨᑎᑦᑐᒫᖅᐸᕋ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 
 
ᐊᐱᖅᑯᑦ 206 - 2(3): ᐃᖅᑲᖅᑐᐃᕕᓕᕆᔨᒃᑯᑦ ᑮᓇᐅᔭᐃᑦ ᓇᑲᑎᖅᑕᐅᔪᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒥᔅᑕ. ᑲᑦᑐᒃ. ᐅᖃᖅᑏ, ᐊᐱᕆᔪᒪᔪᖓ ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. 
 
ᖃᐅᔨᒪᔪᖓ ᑐᓴᖃᑦᑕᕋᑦᑕᐃᓛᒃ ᑐᓴᕋᔅᓴᑎᒍᑦ ᓇᑲᑎᖅᑕᐅᓂᖏᓐᓄᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐱᓗᐊᖅᑐᒥᒃ ᑕᐃᒃᑯᓄᖓ ᐅᕕᒃᑲᐅᓗᐊᖅᑐᓄᑦ ᐊᖏᕐᕋᕆᔭᐅᕙᑦᑐᒥᒃ ᑎᒍᔭᐅᒪᕕᐅᕙᑦᑐᖅ. ᐱᓗᐊᖅᑐᒥᒃ ᐃᖃᓗᓐᓂ 
ᐊᒻᒪᓗ ᑕᑉᐱᑲᓂ ᐃᑲᔪᖅᑕᐅᕕᒻᒥ. ᐃᒫᒃ, ᑕᐃᒃᑯᐊ ᑮᓇᐅᔭᓂᒃ ᐊᑐᓗᐊᖅᑕᔅᓯᒪᓇᓱᒃᑐᑎᒃ ᑕᐃᒃᑯᐊ 
ᐃᖅᑲᓇᐃᔭᖅᐸᑦᑕᖏᑕ ᐃᑲᕐᕋᖏᑦ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑯᖅ, ᓇᑲᑎᕆᒋᐊᖁᔨᓯᒪᒻᒪᖔᖅ ᑖᒃᑯᓄᒐ ᐃᖅᑲᓇᐃᔭᖅᑎᐅᔪᑦ 
ᐃᑲᕐᕋᖏᓐᓄᓘᓐᓂᑦ. ᑕᐃᒃᑯᐊ ᑮᓇᐅᔭᓂᒃ ᐊᑐᓗᐊᕐᓂᐊᖏᒻᒪᑕ ᐊᑐᓗᐊᖅᔭᐃᖅᓯᒪᔾᔪᑕᐅᓗᑎᒃ ᑕᒫᓂ ᐊᕐᕌᒍᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᑲᑎᓐᖓᒻᒪᑕᐃᓛᒃ ᐊᑕᐅᓯᐅᖏᒻᒪᑕ 
ᐅᐊᑦᑎᐊᕈ ᐃᑲᕐᕋᖃᖃᑦᑕᓚᐅᖅᑐᑦ 12-ᓂᑦ ᐃᖅᑲᓇᐃᔭᖅᑐᑎᒃ. ᐃᒫᒃ, ᐊᒃᑕᓇᖅᓯᕈᔪᑉᐸᑦᑐᓂ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐊᒃᓱᕈᓐᓇᖅᑐᒦᖃᑦᑕᓐᖓᑕ ᐊᑯᓂᐊᓘᒃᑐᑎᓪᓗ. ᑕᒪᓐᓇ ᐊᒃᑐᐃᓂᖃᕈᓐᓇᕐᖓᓐ ᐃᒫᒃ 
ᐊᑦᑕᓇᖅᓯᑐᐃᓐᓇᕆᐊᖃᑦᑐᓂᓗ ᐊᓯᒻᒥᓐᓄᓘᓐᓃᑦ ᑕᒪᒃᑯᓇᓂ. ᑕᐃᒪᓕ ᐊᓯᔾᔨᖅᓯᒪᓕᖅᑕᕗᑦ ᐃᑲᕐᕋᓄᑦ 8-ᓄᑦ. 
ᑕᖃᓇᓐᖏᓂᖅᓴᐅᔫᒥᖁᓪᓗᒍ ᑕᐃᒪᐃᓕᐅᖅᓯᒪᔪᒍᑦ ᒫᓐᓇᐅᔪᖅ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᑭᐅᕋᑖᕐᒪᓐ. ᐃᓱᒫᓗᖃᑦᑕᕐᖓᑕ ᐃᖅᑲᓇᐃᔭᖅᑎᒥᓂᒃ, ᑖᒃᑯᐊ 
ᖃᓄᐃᖏᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᖏᓐ.  

ᑖᒃᑯᐊ ᑐᓴᕋᔅᓴᓂ ᐅᖃᐅᓯᕆᖅᑲᐅᔭᕋ ᑕᐃᒃᑯᓄᖓ ᐅᕕᒃᑲᐅᔪᓄᑦ ᐊᖏᕐᕋᕆᔭᐅᕙᑦᑐᒥ ᖃᑦᑏᓐᓇᕈᕆᐊᖏᓪᓗᒋᑦ 
ᐃᑲᕐᕋᖏᑦ ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᓪᓚᑦᑖᑦ ᖃᑦᑏᓐᓇᕈᕆᐊᖔᕐᓗᒋᑦ. ᑖᓐᓇᖃᐃ ᒥᓂᔅᑕᐅᔪᖅ 
ᐅᖃᕈᓐᓇᖅᐹ, ᑖᒃᑯᐊ ᑮᓇᐅᔭᖓᓂᒃ ᐊᑐᓗᐊᖅᑕᐃᓕᒪᔾᔪᑕᐅᓚᐅᕐᒪᖔᑕ. ᐃᓱᒫᓗᒍᑎᒋᔭᐅᓪᓗᑎᓪᓘᓐᓂᑦ ᑖᒃᑯᐊ 
ᐊᑦᑕᓇᖅᑐᒦᓕᓐᖏᒃᑲᓗᐊᕐᒪᖔᑕ ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᕿᒥᕐᕈᓚᐅᖅᑐᒍᑦ ᑕᐃᒃᑯᐊ ᑎᒍᔭᐅᒪᔪᓐ 
ᐅᐊᑦᑎᔨᐅᖃᑦᑕᖅᑐᓂᓛᒃ ᐊᒥᓲᓗᐊᓕᕐᓂᕐᖓᑕ ᑕᐃᑲᓂ ᐅᕕᒃᑲᒃᑯᕕᐅᕙᑦᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊ ᐃᓚᒋᐊᕈᑎ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑏᓐ ᐊᒥᓲᓗᐊᓕᕐᓂᕐᖓ ᐃᒫᒃ ᑭᐅᓕᕐᖓᓐ. ᐃᓚᖏᓪᓗ 
ᑕᐃᒃᑯᐊ ᐊᑦᑕᓇᖅᑐᒦᖁᔭᐅᓇᑎᒃ ᑕᐃᒪᓕ ᑖᒃᑯᐊ ᐊᓯᔾᔨᕈᑕᐅᔪᓐ ᐊᐱᖅᑯᓯᕆᖅᑲᐅᔭᒃᑲ ᐃᒫᒃ 
ᐊᑭᑐᓗᐊᕐᓕᕐᓂᖏᓐᓅᑦ, ᐊᑐᓗᐊᕐᓕᕐᓂᖏᓐᓅᑦ ᑮᓇᐅᔭᓂᒃ ᑕᐃᒫᖑᓚᐅᖏᑦᑑᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᒃᑯᑦ) ᑖᒃᑯᐊ ᑕᒪᒃᑮᓐᓂᒃ ᑕᒪᒃᑯᐊᓗ 
ᐊᑐᓗᐊᖅᔭᐃᖅᓯᒪᔭᕆᐊᖃᕋᑦᑕ ᐱᔨᑦᑎᕐᓗᑕᓗ ᑕᐃᒪᐃᓚᐅᖅᑐᒍᑦ. ᐊᒻᒪᓗ ᑲᒪᒋᔭᐅᑦᑎᐊᕆᐊᖃᓐᖓᑕ ᑕᒪᒃᑯᐊ 
ᑮᓇᐅᔭᓂᒃ ᐊᑐᓗᐊᕌᓗᓐᓂᐊᖏᓐᓇᑦᑕ ᑕᕝᕙᓂ ᒐᕙᒪᒃᑯᓐᓂᑦ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑮᓇᐅᔭᓂᒃ ᐊᑐᓗᐊᔾᔭᐃᖅᓯᒪᓂᕐᒧᑦ. 
 
ᑭᖑᓪᓕᖅᐹᒥ ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒧᑦ. ᑖᒃᑯᐊ ᐊᔨᔾᔨᖅᑐᒋᑦ ᐃᖅᑲᓇᐃᔭᖅᑎᖏᑕ 12ᓂᒃ ᐃᑲᕐᕋᓂᒃ 8ᓄᑦ 
ᐃᑲᕐᕋᓄᑦ ᐃᖅᑲᓇᐃᔭᖃᑦᑕᕐᓂᐊᕐᓗᑎᒃ. ᐊᖏᖃᑎᒌᒍᑎᓃᑉᐸᓪᓚᐃᖏᑦᑐᑦ ᐃᖅᑲᓇᐃᔭᖅᑎᓄᑦ ᑕᒪᓐᓇ 
ᐊᓯᔾᔨᕋᔭᖅᐹ ᐃᖅᑲᓇᐃᔭᖅᑏᑦ ᑕᕝᕙᓃᒃᑲᔭᖅᑳ ᐊᖏᖃᑎᒋᒍᑕᐅᓯᒪᔪᓂ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᑖᒃᑯᐊ 
ᒪᓕᒐᓕᕆᔨᒃᑯᑦ ᖃᐅᔨᒍᓐᓇᖅᑳᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐊᖏᖃᑎᖃᕋᓗᐊᖅᐸᑕ 
ᐊᖏᖃᑎᖃᖏᒃᑲᓗᐊᖅᐸᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑎᔩ. (ᑐᓵᔨᑎᒍᑦ) ᕿᒥᕐᕈᓚᐅᖅᑕᕗᑦ ᓱᑯᑦᑎᐊᓃᓕᕐᒪᖔᑕ 
ᖃᓄᐃᓕᖓᓕᕐᒪᖔᑕ. 
 
ᐊᒻᒪᓗ ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᕿᒥᕐᕈᓪᓗᑕᓗ ᐊᒻᒪᓗ ᑕᐃᑲᓂ ᐃᑲᔪᖅᑕᐅᕕᐅᕙᒃᑐᒦᓛᒃ ᑖᒃᑯᐊ ᐃᑲᕐᕋᖏᑦ  

ᐱᔾᔪᑎᒋᔭᐅᓗᐊᓚᐅᖅᑐᑦ ᐃᓄᐃᑦ ᑕᐃᒫᒃ ᐃᖅᑲᓇᐃᔭᕈᒪᔪᓐᓇᓐᖏᓗᐊᖅᑯᑦ ᑕᐃᑲᓂ. ᐄ, ᕿᒥᕐᕈᓚᐅᖅᑕᕗᑦ 
ᐊᐅᓚᓂᓕᒫᖓᓐᓂᑦ ᐊᒻᒪᓗ ᖃᐅᔨᓚᐅᖅᑐᑕ ᐃᓄᓐᓂᒃ ᐱᓇᓱᐊᒃᑲᓐᓂᖁᔨᒐᓗᐊᕋᑦᑕ. 
 
ᑖᔅᓱᒧᖓᓕ ᐊᖏᖃᑎᒌᒍᑎᒧᑦ ᒪᓕᒃᑎᖃᑦᑕᖅᑕᕗᑦ ᐊᑭᑐᓗᐊᖅᑕᐃᓕᒪᑎᑦᓯᓪᓗᑕ ᐊᒻᒪᓗ ᐃᖅᑲᓇᐃᔭᖅᑎᒋᔭᖓᓂᑦ 
ᖁᕕᐊᓇᕐᓂᖅᓴᐅᔪᓐᓇᖁᓪᓗᒍ ᑕᐃᒃᑯᐊ ᐃᖅᑲᓇᐃᔭᖅᑏᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᕿᑎᐊᓄᑦ, ᑐᑐ. 
 
ᐊᐱᖅᑯᑦ 207 - 2(3): ᐃᖃᓗᐃᑦ ᓄᓇᓕᖓᑕ ᑮᓇᐅᔭᖁᑎᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ.  
 
ᐅᖃᖅᑏ, ᖃᐅᔨᒪᔪᖓ ᒥᓂᔅᑕᓗ ᑲᑎᒪᖃᑎᒌᓚᐅᕐᒥᒐᓐᓄᑦ ᑕᐃᒃᑯᓄᖓ ᓇᖕᒥᓂ ᐃᒡᓗᖃᖅᑐᓄᑦ ᑲᑐᔾᔨᖃᑎᒌᓄᑦ 
ᐃᖃᓗᓐᓂᑦ ᑕᒫᓂ ᐱᓇᓱᐊᕈᓯᒥ. ᑲᑎᒪᔭᕇᕐᒪᑕᓕ ᑲᑎᒪᓚᐅᖅᑎᓪᓗᒋᓂᓛᒃ ᒥᓂᔅᑕᐅᔪᖅ ᐊᐱᕆᔪᒪᔭᕋ ᑕᐃᒃᑯᐊ 
ᑐᓴᓚᐅᖅᑕᖏᑦ ᐃᓱᒪᒃᓴᖅᓯᐅᕈᑎᒋᓚᐅᖅᑕᖏᑦ ᐅᖃᖃᑎᒋᓚᐅᖅᑐᒋᓪᓗ ᐃᖅᑲᓇᐃᔭᖅᑎᖏᑦ ᖃᓄᐃᑦᑐᓂᒃ 
ᑐᓴᒐᒃᓴᕈᔪᖕᓂᑦ ᐊᔾᔨᐅᖏᑦᑐᓂᒃ ᐱᑕᖃᖅᑑᔮᖅᐸᑦ ᑖᒃᑯᓄᖓᓘᓐᓃᑦ ᒥᓂᔅᑕ ᑐᓴᖅᑎᑕᐅᓚᐅᖅᑲ ᑕᐃᒃᑯᓄᖓ 
ᓇᖕᒥᓂᖅ ᐃᒡᓗᖃᖅᑐᓄᑦ ᑲᑐᔾᔨᖃᑎᒌᖏᓐᓄᑦ ᓯᑎᒃᑯᑦ ᑮᓇᐅᔭᖁᑎᖏᑕ ᒥᒃᓴᓐᓅᖓᖏᑦᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᔨᑦᑎᕋᖅᑐᓕᕆᓂᕐᒧᓪᓗ ᐱᔨᑦᑎᕋᖅᑎᒃᑯᓐᓄᓪᓗ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ: ᐃᓛᒃ, ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ ᑕᔅᓱᒥᖓ ᐊᐱᕆᖕᒪᖓ 
ᑲᑎᒪᔨᐅᖃᑎᖕᒪ ᑐᑑᑉ.  
 
ᐃᓛᒃ ᖁᕕᐊᓱᒃᑐᖓ ᑕᐃᒃᑯᐊ ᐃᓄᖕᓄᑦ ᐅᖃᕆᐊᖅᑐᓚᐅᕐᒪᑕ ᐊᒻᒪᓗ ᑲᑎᒪᖃᑎᒋᓚᐅᕋᑦᑎᒍ. ᑕᒪᓐᓇ 
ᑲᑎᒪᖃᑎᒌᖕᓂᖅ ᐱᐅᔫᖕᒪᑦ. ᑐᓴᐅᒪᖃᑎᒌᑦᓯᐊᕐᓇᖅᓱᓂᓗ. ᑭᓯᐊᓂ ᑖᓐᓇ ᒫᓐᓇ ᐅᖃᐅᑎᔪᒪᔭᕋ ᑕᐃᒃᑯᐊ 
ᓴᓇᔨᒃᑲ CGS-ᑯᓐᓂ ᒫᓐᓇ ᖃᐅᔨᓴᕐᒪᑕ ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᕐᒪᑕ ᑕᒪᒃᑯᐊ ᑮᓇᐅᔭᐃᑦ ᓄᓇᓕᖕᓂᑦ 
ᐊᒻᒪᓗ ᑕᐃᒃᑯᐊ ᖃᐃᑕᐅᓚᐅᖅᑐᑦ ᕿᒪᓂᐊᕐᓂᐊᖏᓐᓇᒃᑭᑦ ᖃᐅᔨᒪᖁᓪᓗᒍ ᐅᖃᐅᑎᒃᑲᓐᓂᕐᓂᐊᕋᑦᑎᒍᑦ.  
 
ᑕᐃᒪᓕ ᐅᖃᐅᑎᔪᒪᔭᕋ ᒫᓐᓇ ᑕᐃᒃᑯᐊ auditor-ᑦᑕᐅᖅ audit-ᑕᐅᓂᐊᕐᒥᖕᒪᑕ ᐊᒻᒪᓗ ᒪᕐᕉᖃᑦᑕᕐᒪᑕ ᐅᖃᐅᓰ 
two side of the story. ᑕᐃᒃᑯᐊᑦᑕᐅᖅ ᓱᓕ ᒪᐃᔭᖑᔪᖅ ᑕᕝᕙᓐᖓᑦ ᐃᖃᓗᐃᑦ ᓯᑎᒥᒃ ᑲᑎᒪᖃᑎᒋᔪᒪᒐᒃᑯ. 
ᐅᑕᖅᑭᔪᖓᓱᓕ ᐅᑉᓗᒃᓴᕐᒥᒃ ᑲᑎᒪᖃᑎᒋᓂᐊᖅᑕᓐᓂᑦ ᒪᐃᔭᖑᔪᖅ ᑕᒫᓂ ᐃᖃᓗᖕᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᓐᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᒍᓐᓇᕐᒪᑦ ᐊᒻᒪᓗ ᐋᖅᑭᒃᓯᒪᓇᓱᐊᕐᖓᑕ 
ᒪᐃᔭ ᐱᖃᑎᒋᓂᐊᕐᓗᒍ.  
 
ᑕᐃᒪᓕ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᖃᓄᐃᒃᑲᔭᕐᖏᓛᖅ ᖃᐃᖁᔭᐅᒐᓗᐊᕈᒪ ᑕᕝᕗᖓ ᑲᑎᒪᓂᐅᔪᒧᑦ? ᑕᐃᒃᑯᐊ 
ᐅᐸᒃᓯᒪᓚᐅᕐᒥᒐᒪ ᐃᓪᓗᖃᖅᑐᑦ ᓇᖕᒥᓂᖃᑎᒌᖏᓐᓄᑦ  

ᑲᑐᔾᔨᖃᑎᒌᖏᓐᓄᓂᓛᒃ ᐃᒫᒃ ᐅᖃᕋᑖᕐᖔᖅ ᒪᕐᕉᕙᖕᒪᑎᒃ ᐃᒫᒃ ᐅᖃᐅᓯᕆᔭᐅᔪᑦ ᐃᓚᐅᖃᑕᐅᔪᒪᒐᓗᐊᕋᒪ 
ᑕᐃᒪᐃᑦᑐᒥ ᑲᑎᒪᓂᐅᔪᒥᒃ ᑐᓴᖃᑦᑕᕈᒪᓪᓗᖓᓗ. 
 
ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖓ ᒪᐃᔭ ᖃᓄᐃᑦᓴᖏᑉᐸᑦ ᖃᐃᖁᔭᐅᖃᑕᐅᖃᑕᐅᔪᓐᓇᕐᒪᖔᕐᒪ ᑕᕝᕗᖓ ᑲᑎᒪᓂᕐᒧᑦ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐸᕋᐅᓐ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑲᑎᒪᔨᐅᖃᑎᒐ. ᑕᐃᓇ 
ᐊᐱᕆᓚᐅᕐᓗᒍ ᖃᐅᓄᐃᑦᓴᖏᑉᐸᑦ ᒪᐃᔭ ᑕᒫᓐᖓᑦ ᓯᑎᒦᓐᖔᖅᑐᖅ ᐃᖃᓗᓐᓂ ᖃᓄᐃᑦᓴᖏᑉᐸᑦ ᐅᕙᖓᓕ 
ᑐᓐᖓᓱᑦᑎᑦᓱᒪᔭᕋ ᑖᓐᓇ ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ. ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. hotdogs-ᓂᖅᑲᐃ ᓂᐅᕕᕐᓗᖓ ᑲᐱᒥᓪᓗ ᑲᑎᒪᓚᐅᓐᖏᓂᑦᑎᓐᓂ. 
 
ᐅᖃᖅᑏ, ᑭᓇᓪᓚᑦᑖᒥ ᑭᖑᓪᓕᖅᐸᒥᖏᓛᒃ ᐊᐱᖅᑯᑎᒋᔪᒪᔭᕋ ᐅᖃᖅᑲᐅᒻᒪᑦ ᐃᒫᒃ ᖃᐅᔨᓴᕐᓂᖃᖃᑦᑕᕐᖓᑕ 
ᓯᑎᒃᑯᓐᓂ ᑮᓇᐅᔭᖏᓐᓄᑦ ᐅᖃᕈᓐᓇᖅᐹ ᖃᖓ ᐱᔭᕇᓛᕐᒪᖔᑕ ᑕᐃᒃᑯᐊ ᖃᐅᔨᓴᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒻᒪᓪᓗ ᖁᔭᓐᓇᒦᒃ ᓇᓗᓇᐃᒃᑲᓐᓂᕈᒃᑯ 
ᐅᖃᖅᑲᐅᒐᒪ ᖃᐅᔨᓴᕐᓂᕋᐃᖅᑲᐅᔪᖓ ᑕᐃᒃᑯᐊ ᑮᓇᐅᔭᖏᓐᓄᑦ ᑭᓯᐊᓂᓕ ᑕᐃᒃᑯᐊ ᓇᖕᒥᓂ ᖃᐅᔨᓴᖅᑎ 
ᑕᒻᒪᖅᓯᒪᔪᖅᓯᐅᖅᑎᖃᖅᑐᑦ. 
 
ᑕᐃᒃᑯᐊ ᐱᓯᒪᓛᖅᑕᕗᖅᑲᐃ ᒫᑦᓯ ᓄᓐᖑᐊᓂ ᑕᐃᒃᑯᐊ ᐱᓯᒪᓕᕋᑦᑎᒍ ᖃᐅᔨᒋᐊᒃᑲᓐᓂᕈᓐᓇᓛᖅᑐᒍᑦ 
ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐸᖅ ᐃᓚᒋᐊᕈᑦ ᐊᐱᖅᑯᒻᒧᑦ, ᑐᑐ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᑕᐃᒃᑯᐊ ᓇᖕᒥᓂ ᐃᒡᓗᓖᑦ ᑕᒫᓂ ᐃᖃᓗᓐᓂ 
ᐅᑕᖅᑭᔪᒃᓴᐅᖕᒪᑕ ᑕᐃᒃᑯᓂᖓ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᕕᓂᕐᓂᒃ ᐱᔭᕇᖅᑕᐅᑉᐸᑕ ᐊᒻᒪᓗ ᕿᒥᕐᓇᑦᑕᐅᓂᖓ 
ᑕᐃᒃᑯᐊ ᓯᑎᒃᑯᑦ ᑮᓇᐅᔭᖁᑎᖏᑦ. 
 
ᑖᓐᓇᖃᐃ ᒥᓂᔅᑕ ᑕᒪᖅᓯᒪᔪᖅᓯᐅᖅᑎᐅᑉ ᐊᔾᔨᖏᓐᓂᒃ ᐊᒻᒪᓗ ᕿᒥᕐᕈᓇᕐᓂᐅᓚᐅᖅᑑᑉ ᐅᓐᓂᒃᑳᖏᓐᓄᑦ 
ᐊᑐᐃᓐᓇᕈᐃᔪᓐᓇᖅᐹ ᐅᕙᖕᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᒪᓕᒋᐊᓖᑦ ᑖᒃᑯᐊ ᒪᓕᖕᓂᐊᕋᒃᑭᑦ 
ᑕᐃᒃᑯᐊ ᒪᓕᑐᐃᓐᓇᑦᑎᐊᕐᓂᐊᕋᒃᑭᑦ ᐊᑐᐊᒐᐃᑦ ᐊᑐᕆᐊᖃᖅᐸᑦᑕᕗᑦ ᒪᓕᒃᓯᒪᓂᐊᕐᖢᒋᑦ ᑕᐃᒃᑯᐊ ᐃᖃᓗᐃᑦ 
ᓯᑎᒃᑯᖏᓐᓂ ᒐᕙᒪᐅᖕᒪᑕ ᑕᒫᓂ ᐃᖃᓗᖕᓂ ᒐᕙᒪᐅᒻᒥᒐᑦᑕ ᓄᓇᕘᓕᒫᒧᑦ ᑕᐃᒪᓐᓇ  

ᑕᐃᒪᐃᓕᐅᒍᓐᓇᖅᑎᑕᐅᒍᒪ ᑕᐃᒪᐃᓕᐅᕐᓂᐊᖅᐳᖓ ᑐᓂᓯᓂᐊᖅᐳᖓ ᐊᔾᔨᖏᓐᓂᒃ ᑭᓯᐊᓂ ᒪᓕᒐᐃᑦ ᑕᒪᒃᑯᐊ 
ᒪᓕᒋᐊᖃᖃᑦᑕᖅᑕᕗᑦ ᐊᑐᐊᒐᓪᓗ ᒪᓕᒋᐊᖃᖃᑦᑕᖅᑕᕗᑦ ᕿᒥᕐᕈᒋᐊᓚᐅᖅᑳᕐᓗᒋᑦ ᑐᑭᓯᓛᖅᐳᖓ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓂᖅ ᐊᓯᖏᓐᓂᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9. 
ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑎᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᒥᒃ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 083 - 2(3): ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᑕ ᑐᓴᒐᒃᓴᖁᑎᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 2006 ᑐᓴᕋᔅᓴᖏᑦ ᑕᕝᕗᖓ 
ᓴᖅᑭᑦᑐᒪᔭᒃᑲ. ᑐᓴᐅᒪᔾᔪᑎᑦᑎᐊᕚᓗᓐᓂᒃ ᐃᓗᓕᖃᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 
ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 011 - 2(3): ᒪᓕᒐᓕᐅᕐᕕᒻᒥᒃ ᑎᒃᑯᐊᖅᑕᐅᔪᖃᕐᓂᖅ - ᖃᐅᔨᒃᑲᐃᒍᑦ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᖃᐅᔨᒃᑲᐃᔪᒪᔪᖓ ᓇᒡᒐᔾᔭᐅᙵ, ᒫᑦᓯ 6, 2006-ᖑᓕᖅᐸᑦ ᐅᓇ 
ᐱᒋᐊᖅᑎᓛᕋᒃᑯ. ᐅᓇ ᐱᒋᐊᖅᑎᓐᓂᐊᕋᒃᑯ: 
 
ᑕᐃᒪᐃᒻᒪᓐ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᐲᑕ ᕿᓚᕝᕙᖅ, ᐸᖕᓂᖅᑑᒥᐅᑦ 
ᒪᓕᒐᓕᐅᖅᑎᖓ ᑎᒃᑯᐊᖅᑕᐅᖁᓪᓗᒍ ᐅᖃᑦᑎᐅᑉ ᑐᖏᓕᖓᓐᓄᑦ, ᐊᒻᒪᓗ ᑎᒃᑯᐊᖅᑕᐅᖁᓪᓗᒍ ᐸᑎ ᓇᑦᑎᖅ, 
ᓇᓄᓕᒻᒧᓐ ᒪᓕᒐᓕᐅᖅᑎ, ᑎᒃᑯᐊᖅᑕᐅᓯᒪᓂᖓ ᐲᖅᑕᐅᖁᓪᓗᒍ.  
 
ᐊᒻᒪᓗ ᐱᖁᔨᒃᑲᓂᖅᐳᖓ, ᐃᑐᐊ ᐲᑯ, ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ 
ᑲᑎᒪᓂᓕᕆᔨᒃᑯᓐᓄᑦ ᐊᒻᒪᓗ ᒪᒥᐊᒃᖢᖓ ᐊᒻᒪᓗ ᐲᑕ ᕿᓚᕝᕙᐅᑉ ᑎᒃᑯᐊᖅᑕᐅᓯᒪᕕᖓᓄᑦ ᐲᖅᑕᐅᖁᓪᓗᒍ.  
 
ᐊᒻᒪᓗᒃᑕᐅᖅ ᐱᖁᔨᒃᑲᓂᖅᐳᖓ, ᑖᓐᓇ ᐃᑐᐊ ᐲᑯ, ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ 
ᒪᓕᒐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑎᒃᑯᐊᖅᑕᐅᖁᓪᓗᒍ ᐊᒻᒪᓗ ᓕᐊᓇ ᐊᒡᓘᒃᑲᐅᑉ ᑎᒃᑯᐊᖅᑕᐅᓯᒪᓂᖓ 
ᐲᖅᑲᐅᖁᓪᓗᒍ. 
 
ᐊᒻᒪᓗ, ᐅᖃᖅᑏ, ᐱᖁᔨᕗᖓ ᐲᑕ ᕿᓚᕝᕙᖅ, ᐸᖕᓂᖅᑑᕐᒥᐅᓐ ᒪᓕᒐᓕᐅᖅᑎᖓ ᑎᒃᑯᐊᖅᑕᐅᖁᓪᓗᒍ ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᐊᒻᒪᓗ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᖏᓐᓄᑦ ᐃᓂᖏᖅᑎᒋᔭᐅᓂᐊᖁᓪᓗᒍ. ᐊᒻᒪᓗ 
ᑎᒃᑯᐊᖅᑕᐅᓂᖓ ᐸᑎ ᓇᑦᑎᖅ ᑖᒃᑯᓄᖓ ᐃᓂᖏᖅᑎᒋᔭᐅᓂᖏᓐᓄᓪᓗ ᐃᓕᔭᐅᓯᒪᓂᖓ ᐲᖅᑕᐅᖁᓪᓗᒍ.  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 
15. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 16. ᐱᖁᔨᕗᖔᕈᑏᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ 
ᓈᓴᐅᑎᖓ 19. ᑲᑎᒪᑐᐃᓐᓇᕐᒧᓐ ᐱᖁᔭᒃᓴᓂᒃ ᐊᓯᖏᓐᓂᓪᓗ ᑲᑎᒪᔾᔪᑎᖃᓪᓗᑎᒃ. ᐱᖁᔭᒃᓴᖅ 9, ᐱᖁᔭᒃᓴᖅ 
ᐋᖅᑭᒋᐊᕈᑦ ᐊᑐᓐᖏᑲᐃᓐᓇᑎᑦᑎᓂᕐᒧᓐ ᐱᖁᔭᕐᔪᐊᖅ. ᒪᓕᒐᒃᓴᖅ 12, ᑮᓇᐅᔭᓐ ᐊᑐᕈᒫᓐᓂᐊᖅᑐᖅ ᐊᐅᓚᓂᕐᒧᓐ 
ᐋᖅᑭᐅᒪᓂᕐᒧᓪᓗ ᒪᓕᒐᖅ, 2006-07 ᐋᕆᐊᒃ ᐃᒃᓯᕙᐅᑕᐅᓗᓂᑦ.  
 
ᓄᖅᑲᖓᓚᐅᑲᓐᓂᐊᖅᑐᒍᑦ ᐅᑎᕐᓂᐊᐳᒍᑦ 1-ᒨᖅᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 11.50ᒥ ᐊᒻᒪᓗ ᐱᒋᐊᒃᑲᓐᓂᖅᑐᓂ 13.09ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᕐᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 12 
ᐊᒻᒪᓗ ᐱᖁᔭᒃᓴᖅ 9.  
 
ᖃᓄᐃᓕᐅᕈᒪᓕᖅᐱᓯ, ᒥᔅᑕ ᐃᕝᔭᕈᑕᐃᓚᒃ ᑕᑯᔭᕆᐅᑦᓯᐊᖅᑕᒋᑦ ᐃᓵᒃᓯᒪᑎᓪᓗᑎᒃ.  
 
>>ᐃᓪᓚᖅᑐᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᐱᖁᔭᒃᓴᖅ 12-ᒥ ᐱᓕᕆᐊᖃᕐᓗᑕ 
ᕿᒥᕐᕈᓇᓐᓂᑎᓐᓂᒃ ᓂᕆᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐊᑐᖅᑐᑦᓴᓂᒃ ᐱᓕᕆᔨᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑕᐃᓐᓇ ᐱᔭᕇᖅᐸᑦ ᐊᐅᓚᑦᑎᔨᒃᑯᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕝᕕᖓᓂᒃ ᕿᒥᕐᕈᓇᓐᓂᐊᕐᓗᑕ. ᖁᔭᓐᓇᒦᒃ ᒥᔅᑕ ᐃᕝᔭᕈᑕᐃᓛᖅ ᑕᐃᒪᓕ 
ᐊᖏᖅᐱᑖ? ᐱᓕᕆᐊᖃᕐᓂᐊᕋᑦᑕ ᐱᖁᔭᒃᓴᖅ 12-ᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑖ ᑕᑲᓇᓂ ᐊᐱᖅᓱᖅᑕᐅᕕᖕᒦᓚᐅᕋᕕᑦ ᐱᖃᑎᒋᓂᐊᖅᑕᑎᑦ 
ᑕᕝᕙᓃᑉᐹᑦ? ᑕᐃᑯᖓ ᐅᑎᕈᒪᕕᓰ? ᑲᑎᒪᔨᕋᓛᓯᒍᑦ ᐊᖏᖅᐱᓰ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᑯᓪᓗ ᑕᐅᓄᖓ ᐊᐱᖅᓱᖅᑕᐅᓂᐊᖁᓪᓗᒍ. ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐹᑦ? ᑖᒃᑯᐊ ᒥᓂᔅᑕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᓪᓗ ᐊᐱᖅᓱᖅᑕᐅᕙᓐᓂᐊᖁᓪᓗᒋᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑕᐃ ᑭᓇᒃᑰᒻᒪᖔᑎᒃ ᐃᖅᑲᓇᐃᔭᖅᑎᑎᑦ ᑕᐃᑲᐃᓐᓇᒃᑭᑦ 
ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᐃᒪᓐ ᕌᒻᔅᑎᓐ ᑖᓐᓇ ᑐᖏᓕᕋ ᐊᒻᒪᓗ 
ᑕᓕᖅᐱᓐᓂ ᐃᕆᒃ ᕗᐃᑦᕗᐊᑦ ᑖᓐᓇ ᐃᑲᔪᖅᑎᖓ ᑐᖏᓕᕆᔭᐅᑲᐃᓐᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑖ. ᐃᖅᑲᐃᑎᑦᑎᒃᑲᓐᓂᕈᒪᓪᓗᖓ ᐃᓕᑦᓯᓐᓂᒃ ᑲᑎᒪᑐᐃᓐᓇᖅᑎᓪᓗᑕ 
ᐊᐱᖅᓱᖃᑦᑕᖁᔨᓐᖏᕐᖢᖓ ᐃᒪᓐᓇ  

ᐱᓪᓚᑦᑖᖑᓐᖏᑦᑐᓂᒃ ᑲᖐᓲᑕᐃᓐᓇᕐ ᐃᓱᒪᒋᔭᐅᔪᓂᓪᓗ ᑐᓴᕈᒪᑐᐃᓐᓇᖅᑐᓂᒃ ᑲᑎᒪᖃᑦᑕᖅᑎᓪᓗᑕ 
ᑕᐃᒪᐃᖃᑦᑕᖅᓯᒪᒻᒪᑦ. 
 
ᒪᑉᐱᒐᖅ page 12-ᒦᓕᓚᐅᕋᑦᑕ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᔨᖓᑦ. 
ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᑦᑎᒍᒪᔪᖓ ᐅᓪᓛᖅ ᒪᓕᒐᓕᐅᖅᑏᑦ 
ᐅᖃᐅᓯᖏᑎᒍᑦ ᐅᖃᓪᓚᑦᑎᓪᓗᒋᑦ ᑕᐃᒃᑯᐊ ᑕᕝᕙ ᑭᓐᖓᕐᓃᓐᖔᖅᑐᑦ ᐱᓐᖑᐊᕆᐊᖅᑐᖅᓯᒪᔪᑦ ᐊᓛᔅᑲᒧᑦ ᒪᕐᕉᒃ 
ᓄᓇᖅᑲᑎᒋᓐᖏᑕᕋᓗᐊᕗᑦ ᐊᓛᔅᑲᒨᖃᑕᐅᓂᐊᖅᑐᑦ 18 ᑐᖔᓂ ᕼᐊᑭᕆᐊᖅᓯᒪᔪᑦ ᑭᖕᒥᕈᒻᒥᐅᑕᐃᓪᓗ 
ᐊᒻᒪᓗᑦᑕᐅᖅ ᑖᒃᑯᐊ ᐱᖃᑎᒋᔭᖏᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓗᒃ ᒥᔅᑕ ᐊᑭᓱᒃ. ᐱᓚᕿᓛᖅᐳᓯᑐᖅ. 
 
ᐱᔭᕆᐊᖃᕋᑦᑕ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᕕᒋᔭᖓᓐᓂᒃ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ, ᒥᔅᑕ ᑰᓕ ᐊᐱᖅᓲᑎᒃᓴᖃᖅᑰᕐᒪᑦ. ᐋᒃᑲᒎᖅ. ᒪᑉᐱᒐᖅ page 12 
ᐊᑐᖅᑐᒃᓴᓂ. ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ ᐊᐅᓚᔾᔪᑏᑦ. ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᑦᑎᑦᑐᒪᕙᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᓪᓗ. 
ᐊᐱᖅᑯᑎᒃᓴᖃᕋᒪ ᐱᓕᕆᐊᒃᓴᒥ page 22-ᒥ ᐊᐱᖅᑯᑎᒃᓴᖃᓚᐅᕋᒪ, ᐳᕙᓪᓗᒃᑐᓄᑦ ᐱᓕᕆᔾᔪᑕᐅᖃᑦᑕᖅᑐᑦ TB-
ᓄᑦ TB-ᖃᖅᑐᓄᑦ ᐳᕙᒡᓗᓐᓇᕐᒥᒃ.  
 
ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᐊᑭᑦᑐᕆᐊᒃᓯᒪᖕᒪᑕ 190,000-ᓂᒃ 280,000-ᓚᕐᖠᖢᓂ ᒥᓂᔅᑕ ᐅᓂᒃᑳᕈᓐᓇᖅᐸ 
ᖃᓄᐃᒻᒪᑦ ᐊᑭᑦᑐᕆᐊᖅᓯᒪᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑖ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐊᔾᔨᒌᖏᓐᓂᕆᔭᖏᑦ ᑖᒃᑯᐊ ᐅᓄᖅᓯᒋᐊᖅᓯᒪᖕᒪᑕ ᐃᖅᑲᓇᐃᔭᖅᑎᖏᑦ ᐱᔨᑦᑎᕋᖃᑦᑕᕐᓂᐊᖅᑐᑦ 
ᐳᕙᓪᓗᖕᓇᖅᑐᓕᕆᓂᕐᒧᑦ. ᑕᐃᒃᑯᐊ ᐱᓕᕆᐊᖃᖃᑦᑕᕐᓂᐊᕐᒪᑕ ᑕᐃᒪᐃᑦᑐᓂᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ,  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒥᓂᔅᑖᓗ ᖁᔭᓐᓇᒦᒃ. ᒥᓂᔅᑕ, ᐅᖃᕈᓐᓇᖅᐹ, ᒫᓐᓇ 
ᖃᓄᐃᓕᖓᓕᕐᒪᖔᑦ ᐳᕙᒡᓗᖕᓇᖅᑐᖅ TB ᐱᔾᔪᑎᒋᓪᓗᒋᑦ ᓄᓇᕗᒻᒦᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒥᓂᔅᑖ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔩᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. ᑖᓐᓇ ᕿᐅᖁᓂᐊᖅᐸᕋ, ᑐᓂᕙᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᒻᔅᑕᓐ. 

ᕌᒻᔅᑕᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᓄᕐᓂᕆᔭᖏᓐᓂᑦ ᐱᓯᒪᖏᒃᑲᓗᐊᖅᑐᖓ ᑭᓯᐊᓂ ᐱᓕᕆᔨᕗᑦ ᐊᕐᕌᓂ 
ᑕᐃᓐᖓᓂᑦ ᐱᓕᕆᖃᑦᑕᓕᕐᒪᑕ ᓄᓇᓕᓪᓗ ᐃᖅᑲᓇᐃᔭᖃᑎᒋᓪᓗᑎᒍᑦ ᑕᒪᑐᒥᖓᓕᕆᖃᑦᑕᖅᑐᒍᑦ 
ᐳᕙᓪᓗᖕᓇᖅᑐᖃᖅᑐᖅ ᐅᓄᓗᐊᕈᓐᓃᖅᐸᓪᓕᐊᔪᖅ ᐃᓅᓕᓴᖅᑕᐅᔾᔪᑎᖏᓪᓗ ᐊᑑᑎᖃᓪᓚᕆᖃᑦᑕᖅᓯᒪᔪᖅ. 
ᐅᒃᐱᕈᓱᒃᑐᒍᑦ ᑕᒪᒃᑯᐊ ᐅᓄᕐᓂᕆᔭᖏᑦ ᐊᒃᐸᖅᐸᓪᓕᐊᓕᖅᑑᒐᓗᐊᑦ ᐳᕙᒡᓗᖕᓇᖅᑐᖃᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕌᒻᔅᑕᓐ. ᒥᔅᑕ ᐲᑐᓴᓐ ᖁᔭᓐᓇᒦᒃ. 
 
ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ ᖁᔭᓐᓇᒦᒃᑕᐅᕐᖔᓯᑦ ᒥᔅᑕ ᕌᒻᔅᑕᓐ. ᑖᒃᑯᐊ ᑮᓇᐅᔭᖅᑐᕈᑎᒃᓴᓄᑦ 
ᐊᑭᑦᑐᕆᐊᖅᑕᐅᑎᒻᓗᒋᑦ ᐳᕙᒡᓗᖕᓇᖅᑐᓕᕆᔾᔪᑎᒃᓴᐃᑦ ᐊᑭᑦᑐᕆᐊᕋᓱᒋᔭᕋᓗᐊᕋ ᐅᓄᕈᓐᓃᖅᐹᓪᓕᖁᓪᓗᒋᑦ 
ᑕᐃᒪᐃᑦᑐᓖᑦ. ᑕᐃᒪᐃᓕᖓᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕌᒻᔅᑕᓐ. 
 
ᕌᒻᔅᑕᓐ (ᑐᓵᔨᑎᒍᑦ): ᑮᓇᐅᔭᖅᑐᕈᑎᒃᓴᖅ ᑖᓐᓇ ᐊᑭᑦᑐᐊᕆᐊᖅᓯᒪᔪᖅ ᐱᔾᔪᑎᒋᓪᓗᒍ ᑕᐃᒃᑯᐊ 
ᐃᖅᑲᓇᐃᔭᖅᑎᖃᖃᑦᑕᒃᓂᐊᓕᕋᑦᑕ ᑕᐃᒪᓐᓇ ᐳᕙᒡᓗᖕᓇᖅᑐᖃᖅᑐᕕᓂᕐᓂᒃ TB ᖃᐅᔨᓴᒃᑲᓐᓂᖃᑦᑕᖁᓪᓗᒋᑦ 
ᑖᒃᑯᐊ ᐱᓕᕆᔾᔪᑎᑖᒃᑲᓐᓂᑐᐃᓐᓇᖅᑐᑦ.  
 
TB-ᖃᖅᑐᑦ ᐳᕙᒡᓗᖕᓇᕐᒥᒃ ᑕᐃᒪᐃᑦᑐᓂᒃ ᐅᓄᕐᓂᖅᓴᐅᓕᕐᓂᖏᓐᓅᖏᑦᑐᖅ ᑭᓯᐊᓂᓕ 
ᖃᐅᔨᓴᖅᑕᐅᒃᑲᓐᓂᕈᑎᒃᓴᕆᓂᐊᖅᑕᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᕌᒻᔅᑕᓐᓗ. ᒥᓂᔅᑕᓘᓐᓃᑦ ᒥᔅᑕ ᕌᒻᔅᑕᓐᓘᓐᓃᑦ ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᐃᓅᓕᓴᖃᖅᑕᕐᒪᖔᑕ ᑕᐃᒪᐃᓐᓇ TB-ᖑᔪᓂᒃ ᐳᕙᒡᓗᖕᓇᖅᑐᖃᖅᑐᓂᒃ ᓄᓇᕗᒦᖃᖅᑕᖅᐸᑦ ᐅᕝᕙᓘᓐᓃᑦ 
ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᖅᑎᑕᐅᔭᕆᐊᖃᖃᑦᑕᖅᐸᑦ ᐃᓅᓕᓴᖅᑕᐅᓪᓗᑎᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐲᑐᓴᓐ. ᒥᔅᑕ ᓛᓐᔅᑕᓐ. 
 
ᕌᒻᔅᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᖅᓱᖅᑰᔨᒐᓗᐊᖅᐳᖓ ᐅᖃᐅᓯᕆᓚᐅᖏᓐᓇᒃᑯ 
ᐊᖏᔪᖅᑳᖓᖅᑕ ᓘᒃᑖᒃᑯᑦ ᖃᐅᔨᒪᓂᕆᔭᖓᓂ ᑐᖏᓕᖏᓪᓗ ᑖᒃᑯᐊ ᑕᐃᒪᐃᑦᑐᓂᒃ ᑲᒪᖃᑦᑕᕐᒪᑕ. 
ᐋᓐᓂᐊᓯᐅᑎᓪᓗ ᐳᕙᒡᓗᖕᓇᖅᑐᓕᕆᔨᐅᔪᑦ ᑲᒪᕙᖕᒥᖕᒪᑕ. 
 
ᑭᓯᐊᓂ ᐅᓄᕐᓂᖅᓴᐃᑦ ᖃᐅᔨᓴᖅᑕᐅᕐᑲᓐᓂᕆᐊᓖᑦ ᓄᓇᓖᑦ ᐃᓗᐊᓃᖃᑦᑕᖅᑐᑦ. ᓄᓇᓖᑦ ᐃᓗᐊᓂ 
ᐃᖅᑲᓇᐃᔭᖅᑎᖃᖃᑦᑕᖅᑐᒍᑦ ᐊᒻᒪ ᐃᓛᓐᓂᒃᑯᑦ ᖃᐅᔨᓴᐃᒃᑲᓐᓂᖃᑦᑕᕐᒥᔪᑦ ᐋᓐᓂᐊᕕᖕᒥ ᓲᕐᓗ 
ᑕᕐᕋᖅᑐᓕᐅᕈᑎᒃᑯᑦ ᖃᐅᔨᓴᖅᑕᐅᓪᓗᑎᒃ ᐊᖏᕐᕋᕆᔭᖏᓐᓂᒃ ᖃᐅᔨᓴᖅᑕᐅᒃᑲᓐᓂᕋᔪᒃᑐᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᕌᒻᔅᑕᓐ ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒃᓴᐃᒍᖅᑐᖓᓕ ᑖᔅᓱᒪ ᒥᒃᓵᓄᑦ ᒪᒃᐱᒐᐅᑉ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᑦᑐᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑕᕝᕗᖓ. ᐊᐃᓐᓈ, 
ᐆ, ᖃᒦᓐᖔᕋᓱᒋᖅᑲᐅᒐᓗᐊᕋᒃᑯ ᐃᒃᓯᕙᐅᑖᖅ. ᖃᒥᓯᔭᕋ. ᐅᐊᑦᑎᐊᕈ ᐅᖄᓚᕕᒋᓂᐊᓕᖅᐸᒋᑦ.  
 
ᐃᒃᓯᕙᐅᑖᖅ, ᑐᓐᖓᓱᒃᑎᑦᑐᒪᕙᕋ ᑭᓐᖓᕐᒥᐅᑕᐃᑦ ᑕᒫᓃᑦᑐᑦ ᐊᒻᒪᓗᑦᑕᐅᖅ ᐱᓐᖑᐊᕕᒡᔪᐊᕆᐊᖅᑐᖅᑎᓪᓗᒋᑦ 
ᐱᑦᑎᐊᖁᓂᐊᖅᐸᒃᑲ. 
 
ᐃᒃᓯᕙᐅᑕᖅ, ᑕᕝᕙᓂ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ ᐅᓄᑲᓪᓚᑦᑐᓂᒃ ᐱᓕᕆᐊᖃᕈᓘᔭᖃᑦᑕᕐᒪᑕ. 
ᐃᒃᓯᕙᐅᑕᖅ, ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᐊᒃᐸᖅᐹᕐᓕᖅᓯᒪᒻᒪᑕ ᐊᕐᕌᓂᓂᑦ ᐃᒻᒪᖃ ᐅᓄᖅᓯᕙᓪᓕᐊᑎᒡᓗᒋᑦ 
ᐃᓄᒋᐊᒃᓯᕙᓪᓕᐊᑎᒡᓗᒋᑦ ᓄᓇᕗᑉ ᐃᓗᐊᓂ ᓄᓇᓕᐅᔪᑦ ᐃᖅᑲᓇᐃᔮᒃᓴᖏᑦ ᐱᓕᕆᐊᒃᓴᖏᒡᓗ. ᓄᓇᓕᓐᓂ 
ᐋᓐᓂᖃᖅᑕᐃᓕᒪᑎᑦᑎᔩᑦ ᐊᖏᓪᓕᕙᓪᓕᐊᒐᓱᒋᓇᓱᐊᕋᒃᑭᓪᓕ. ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᒡᓘᓐᓃᑦ 
ᓇᓗᓇᐃᖅᓯᔪᓐᓇᕐᒪᖔᑕ ᖃᓄᐃᖕᒪᑦ ᑕᒪᓐᓇ ᐊᒃᐸᖅᐹᓪᓕᖅᑕᐅᓯᒪᖕᒪᖔᑦ ᐊᑐᖅᑐᒃᓴᐅᔪᖅ. ᐊᒻᒪᓗ 
ᐃᖅᑲᓇᐃᔮᒃᓴᖃᕐᔪᐊᕐᒪᖔᑕ ᓄᓇᓕᖕᓂ ᐊᑲᐅᙱᓕᐅᕈᑎᖃᕐᒪᖔᑕᓗ ᐃᓄᒋᐊᒃᓴᕙᓪᓕᐊᓂᖏᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. H12-ᒥ ᐊᑭᑦᑐᕆᐊᖅᓯᒪᖕᒪᑦ ᑭᓱᑯᑦᑎᐊᓂ 
ᒪᒃᐱᒐᖓᓃᒻᒪᖅᑲᐃ ᒪᓕᒐᓕᐅᖅᑎ ᑖᓐᓇ ᐅᖃᐅᓯᕆᔭᖓᑦ ᐊᑭᑦᑐᕆᐊᖅᓯᒪᔪᐃᓐᓇᒐᓚᐅᖕᒪᑕ ᑮᓇᐅᔭᖅᑐᕈᑎᒃᓴᐃᑦ 
ᓴᐳᔾᔨᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᒃᑲᓐᓂᕐᓚᒍ ᐊᒡᒍᖅᑐᖅᓯᒪᓂᕆᔭᖓᑦ ᒪᒃᐱᒐᕐᒥ ᐱᓕᕆᐊᒃᓴᒥᒃ 
ᐸᕐᓇᐅᑎᒋᔭᖏᓐᓂᒃ H-20-ᖓᓐᓃᖅᑐᖅ ᒥᒃᖠᒋᐊᖅᓯᒪᖕᒪᑦ ᐃᒻᒪᖃ 30-ᑕᐅᓴᓂᒃ 30-ᑕᐅᓴᓐᑖᓚᓂᒃ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ ᐊᕐᕌᓂ 2-ᒥᓕᐊᓐ 375-ᖑᓚᐅᖅᖢᑎᒃ ᐅᓪᓗᒥ 2-ᒥᓕᐊᓐ 340-
ᑕᐅᓴᑐᐃᓐᓇᐅᖕᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒥᐊᑉᐳᖓᓗ. ᑖᒃᑯᐊ ᐊᓯᔾᔨᖅᑕᐅᖕᒪᑕ 
ᑮᓇᐅᔭᖅᑐᕈᑎᒃᓴᖏᑦ ᐃᑲᔪᕈᑎᒃᓴᐃᒡᓗ ᓄᑖᑦ ᐊᒃᑐᐃᓯᒪᖕᒪᑕ ᑕᒪᑐᒥᖓ. ᐊᑯᓐᓂᐊᓂᑦᑕ ᐅᓄᕐᓂᕆᔭᖏᑦ ᑖᒃᑯᐊ. 
ᐄ, ᑕᐃᒪᐃᓕᖓᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᖅᑭᒃᑕᐅᒋᐅᓯᒪᕗᖅᑲᐃ, ᐊᐱᖅᑯᑎᒃᑲᓐᓂᖅᑕᕋᓕ ᑖᒃᑯᐊ 
ᐃᓄᒋᐊᒃᓯᕙᓪᓕᐊᒐᑦᑕᐃᓛᒃ, ᐃᖃᓗᖕᓂ ᐆᑦᑑᑎᒋᓗᒍ, ᐃᓄᒋᐊᒃᓯᕚᓪᓕᖅᓯᒪᓪᓚᕆᒃᑲᑦᑕ. ᐃᒻᒪᖄ ᑕᐃᒃᑯᐊᓗ 
ᓯᐊᒻᒪᖅᑎᕆᕝᕕᐅᓯᒪᔪᑦ ᓄᓇᓖᑦ ᐃᓄᒋᐊᒃᓯᕙᓪᓕᐊᖕᒪᑕ ᐱᓕᕆᕕᓯᖃᐃ  

ᖃᐅᔨᕙᓪᓕᐊᖃᑦᑕᓕᖅᐹᓪᓘᓐᓃᑦ ᓄᓇᓕᖕᓂ ᐅᓄᕐᓂᖅᓴᐅᔪᑦ ᐃᓅᓕᓴᖅᑕᐅᔪᒪᔪᑦ ᐸᕐᓇᒃᓯᒪᕕᓯ ᖃᓄᐃᑦᑐᓂᒃ 
ᑕᒪᑐᒥᖓ ᑭᒡᒍᓯᒃᓴᐅᓂᐊᖅᑐᓂᒃ? ᐃᓄᒋᐊᒃᓯᕙᓪᓕᐊᑉᐸᑕ ᓱᒃᑲᔪᒥᒃ ᐊᑲᐅᙱᓕᐅᕈᑎᖃᓕᕈᓐᓇᕐᒪᑕ 
ᑕᐃᒪᓐᓇᐃᑦᑐᒐᓚᖕᒥᒃ ᐱᓕᕆᕕᓯ ᕿᒥᕐᕈᓇᖃᑦᑕᖅᓯᒪᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᓘᓐᓇᖏᑦ ᑖᒃᑯᐊ 
ᑕᑯᓐᓇᕐᓗᒋᑦ ᐃᓅᓕᓴᖅ-ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᓴᐳᔾᔨᔨᐅᔪᑦ ᐱᓕᕆᔾᔪᑕᐅᓂᐊᖅᑐᑦ ᑕᕝᕘᓇ 
ᐊᔭᐅᖅᑐᐃᒃᑲᓐᓂᕐᓂᖅᓴᐅᒋᐊᖃᕋᑦᑕ ᑲᔪᖏᖅᓴᐃᓂᕐᒥᒃ ᐊᒻᒪᓗᑦᑕᐅᖅ ᐋᓐᓂᐊᖅᑲᖅᑖᖅᑕᐃᓕᒪᓂᕐᒧᑦ 
ᐃᖅᑲᓇᐃᔭᖃᑎᖃᕐᓗᑕ ᓄᓇᓕᖕᓂ ᐱᓕᕆᕕᑦᑎᒍᑐᐃᓐᓇᐅᙱᑦᑐᖅ ᓄᓇᓕᖕᓂᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᑎᒪᔨᐅᔪᑦ ᐋᓐᓂᐊᕖᓪᓗ ᐃᖅᑲᓇᐃᔭᖃᑎᒋᒡᓗᑎᒍᑦ ᐃᓕᓐᓂᐊᖅᑎᑦᑎᓇᓱᖃᑦᑕᖅᖢᑕ. 
 
ᐊᒻᒪᓗᑦᑕᐅᖅ ᐱᓕᕆᕕᑦᑎᓐᓂ ᓴᐳᔾᔨᔨᐅᓂᕋᖅᑕᑦᑎᓐᓂ ᐱᑕᖃᕐᒪᑦ ᐋᓐᓂᖃᖅᑖᖅᑕᐃᓕᒪᓂᕐᒧᑦ. ᑖᒃᑯᐊ 
ᑲᔪᖏᖅᓴᐃᔨᐅᖃᑦᑕᖅᑐᑦ ᐋᓐᓂᐊᖅᑖᖅᑕᐃᓕᒪᑎᑦᑎᓂᕐᒧᑦ ᓄᓇᓕᖕᓂ ᐊᖅᑯᑎᒋᔭᐅᓪᓗᑎᑦ ᑲᑎᒪᔨᕋᓛᑦ. 
 
ᐊᒻᒪᓗᑦᑕᐅᖅ ᐋᓐᓂᐊᖅᑖᖅᑕᐃᓕᒪᑎᑦᑎᔨᐅᔪᑦ ᓄᓇᓖᑦ ᖃᓄᐃᙱᑦᑎᐊᖁᓪᓗᒋᑦ ᑕᐃᒪᓐᓇ ᐸᕐᓇᒃᓯᒪᔭᕗᑦ 
ᒐᕙᒪᒃᑰᒡᓗᑕ ᑖᒃᑯᐊ ᓴᓇᔾᔪᑎᒋᓂᐊᖅᑕᕗᑦ ᑕᖅᑲᒃᑯᓄᖓ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᐅᓂᐊᖅᑐᓂᒃ 
ᓴᓇᔪᒪᓪᓗᑕ ᓄᓇᕗᒻᒥ ᑕᐃᒪᓐᓇᐃᑦᑐᒥᑦ ᐊᕐᕌᒎᑉ ᐃᓗᐊᓂ ᑖᒃᑯᐊ ᐱᖃᓯᐅᔾᔨᓯᒪᓂᐊᖅᑐᑦ ᓄᓇᓕᓐᓂ 
ᑕᑯᓇᖅᑕᐅᔪᓂᑦ ᐋᖅᑭᒋᐊᕈᑎᔅᓴᔭᐅᓂᐊᖅᑐᓂᑦ ᐋᒻᒪᓗᑦᑕᐅᖅ ᐃᔨᒋᓂᖅᓴᐅᓗᑕ ᓄᓇᓕᓐᓂ 
ᐋᖅᑭᒋᐊᕈᑎᔅᓴᐅᓂᐊᖅᑐᓄᑦ. 
 
ᑖᒃᑯᐊ ᐸᕐᓇᐅᑏᑦ ᐊᑐᖅᑕᐅᓂᐊᖅᑐᑦ ᓴᓇᓗᑎ ᑕᐃᒪᓐᓇ ᐋᓐᓂᐊᑖᖅᑕᐃᓕᒪᑎᑦᑎᔾᔪᑕᐅᔪᓐᓇᕐᑐᓄᑦ 
ᐱᓕᕆᔾᔪᑕᐅᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᒥᓂᔅᑕᐅᖃᑦᑕᓚᐅᖅᓯᒪᔪᖅ ᐅᖃᕐᐸᔪᒻᒪᑦ ᑕᑉᐸᐅᖓ ᐃᒫᒃ ᕿᓄᒃᑲᓐᓂᕆᐊᖃᕋᑦᑕ 
ᐋᕿᓯᓇᓱᓐᓂᐊᕐᓗᑕ ᑕᕝᕙᓂᓕ ᐱᔨᑦᑎᕈᑕᐅᕙᑦᑐᑦ ᓄᑕᕋᕐᓄᑦ ᐃᓕᓴᕕᒻᒦᑦᑐᓄᓪᓗ ᐊᒻᒪᓗ ᐃᓐᓇᕐᓄᑦ ᑲᒪᔾᔪᑕᐅᔪᑦ 
ᑖᒃᑯᐊ ᓴᐳᒻᒥᔾᔪᑕᐅᓇᓱᐊᕐᖓᑕ ᐊᒻᒪᓗ ᐱᐅᓯᕚᓪᓕᕐᑎᒐᓱᓪᓗᒍᑦ ᐋᓐᓂᐊᕐᑐᓕᕆᓂᐅᔪᖅ.  
 
ᑕᐃᒪᓕ ᒥᓂᔅᑕᐅᔪᖅ ᐅᖃᖅᑲᐅᒻᒪᑕ ᑕᒪᐅᓈᕈᒪᓂᕋᖅᑐᓂ ᑖᒃᑯᐊ ᐱᓕᕆᔾᔪᑕᐅᒐᔭᕐᒪᖔᑕ ᑖᒃᑯᐊ ᑐᓴᖅᑕᐅᓗᑎ 
ᓱᕐᓗ ᖃᑦᑏᓐᓇᕈᕆᐊᑲᓐᓂᕋᔭᕐᓗᑎᑦ ᑕᐃᒃᑯᐊ ᐱᓕᕆᔨᐅᖃᑦᑕᕐᖓᑕ ᓄᓇᓕᓐᓂ ᐱᓕᕆᖃᑎᖃᖅᑐᑎᑦ 
ᐅᖃᖃᑎᖃᕐᑐᑎᓪᓗ ᑕᒪᒃᑯᓇᓂ ᓄᓇᓕᓐᓂ ᑭᒃᑯᑐᐃᓐᓇᕐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 



ᐅᓪᓗᑐᐃᓐᓇᖅ, ᒫᑦᓯ 3, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1293

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐱᕕᑭᑦᑐᕋᕕᐅᑎᒃᑲᑦᑕ ᑖᔅᓱᒧᖓ 
ᑖᓐᓇ ᕿᒥᕐᕈᓪᓗᒍ ᐊᑕᖐᓐᖏᑦᑑᒐᓗᐊᖅ ᐱᓇᓱᒍᒪᔭᑦᑎᓐᓂ ᑖᒃᑯᓇᖓ ᐃᓕᓐᓂᐊᑎᑦᑎᔾᔪᑎᒋᔪᒪᔭᑦᑎᓐᓂ. 
 
ᐆᑦᑑᑎᒋᓗᒍ ᐋᓐᓂᐊᖃᕐᑕᐃᓕᒪᓂᖅ: ᑕᒪᒃᑯᐊ ᐅᕕᒃᑲᐅᔪᑦ ᓯᒡᒐᓕᐊᖅᑐᖃᑦᑕᕐᑐᑦ ᑕᐃᒃᑯᐊ ᓄᓇᕗᒻᒥ 
ᓯᒡᒐᓕᐊᖅᑐᓗᐊᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗᑦᑕᐅᖅ ᐱᓕᕆᓇᓱᓕᕐᒥᔭᕗᑦ ᑭᒍᓯᓕᕆᓂᕐᒧᑦ ᑭᒍᑎᓪᓗᑦᑕᐃᓕᒪᓂᕐᒧᑦ 
ᐊᒻᒪᓗ ᑕᒪᒃᑯᓄᖓ ᐃᒥᐋᓗᓗᐊᖃᑦᑕᕐᑐᒥᓂᕐᓄ ᐊᓈᓇᒋᔭᖏᓐᓄᑦ ᓇᔾᔨᐊᖑᑎᓪᓗᒋᑦ ᑕᒪᒃᑯᐊ 
ᐱᖃᓯᐅᔾᔨᓯᒪᓐᖏᓪᓚᕆᒻᒪᑕ ᑕᕝᕙᓂ.  
 
ᑭᓯᐊᓂ ᖃᐅᔨᒪᓗᑕ ᑕᖅᑲᒃᑯᐊ ᐃᓛ ᐊᕐᓂᐊᓯᐅᖅᑎᓕᕆᓂᕐᒧᑦ ᑭᒃᑯᑐᐃᓐᓇᕐᓄᑦ ᓴᖅᑭᔮᖅᑎᑦᑎᑲᓐᓂᕐᔪᑕᐅᒻᒪᑦ 
ᑕᒪᒃᑯᓂᖓ ᐊᕐᕌᒎᓂᐊᖅᑐᖃᐃ ᓇᓗᓇᐃᖅᓯᔾᔪᑕᐅᓂᐊᖅᑐᑦ ᓇᐅᒃᑯᑦ ᐃᑉᐱᒍᓱᑦᑎᐊᑲᓐᓂᕆᐊᖃᕐᒪᖔᑦᑕ 
ᐋᖅᑭᔪᑕᐅᔪᓐᓇᑐᓂ ᓄᓇᓕᓐᓂ. 
 
ᓄᓇᖃᕐᓂᕐᒥᑦ ᖃᓄᐃᓐᖏᑎᐊᕐᓂᕐᒥᑦ ᐊᑕᐅᓯᕐᒧᑐᐃᓐᓇᖅ ᑲᒪᒋᔭᐅᓐᖏᒻᒪ ᑭᓯᐊᓂᓕ ᑲᑐᔾᔨᖃᑎᒌᓕᒫᓂᑦ 
ᑲᑐᔾᔭᐅᓗᓂ ᐱᔭᐅᔭᕆᐊᖃᕋᓗᐊᕐᒪᑦ. 
 
ᐊᒻᒪᓗ ᑖᒃᑯᐊ ᐸᕐᓇᒍᑎᒋᒻᒥᔭᕗᑦ ᐃᒫᒃ ᐋᓐᓂᐊᑕᐃᓕᒪᓂᕐᒧᑦ ᑕᕝᕗᖓ ᐃᓚᓕᐅᔾᔭᐅᓯᒪᒐᔭᖅᑐᑦ ᑕᕝᕙᓂ. 
 
ᑭᐅᔭᔅᓴᕆᒐᓗᐊᖅᑲᕋ ᑖᓐᓇ ᒪᓕᒐᓕᐅᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐊᐱᖅᑯᓯᕆᖅᑲᐅᔭᓐᓄᑦ ᐅᐊᑦᑎᐊᕈ ᖃᐅᔨᒃᑲᓐᓂᕈᒪᑐᐃᓐᓇᖅᑐᖓ ᐃᓱᒪᒋᓪᓗᒋᑦ ᐃᓄᒋᐊᔅᓯᕙᓪᓕᐊᓂᖏᑦ ᑕᒪᒃᑯᐊ 
ᓄᓇᓕᓐᓂ ᐃᖃᓗᓐᓂ ᑕᒪᒃᑯᐊᖏᓛᑦ ᐃᖅᑲᓇᐃᔮᑦ ᓯᐊᕐᒪᑎᖅᑕᐅᓯᒪᔪᑦ ᓇᓗᓇᐃᕐᕕᐅᓯᒪᕚᑦ ᑖᒃᑯᓇᓐᖓᑦ 
ᐋᓐᓂᐊᕐᑐᓕᕆᓂᕐᒧᑦ ᑲᒪᕙᑦᑐᓂᑦ ᐋᓐᓂᐊᕐᕕᐅᔪᓂᑦ ᓄᓇᕗᒻᒥ ᐱᔭᔅᓴᖃᓗᐊᖅᑑᔮᖃᑦᑕᓕᕐᖓᑕ ᑕᒪᒃᑯᐊᓗ 
ᐃᑲᔪᕈᑕᐅᔪᓐᓇᕐᑐᑦ ᐊᑐᐃᓐᓇᖃᓐᖏᓗᐊᖅᑐᑎᑦ ᐱᔾᔪᑎᒋᓪᓗᒍ ᐃᓄᒋᐊᔅᓯᕙᓪᓕᐊᓂᖏᓐᓄᑦ ᐱᔭᔅᓴᓪᓗ 
ᓴᖅᑭᐊᓪᓕᐊᓂᖏᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᑏᑉᐱᕆᒥ, ᐊᒃᑑᕝᕙᒥ, ᑎᓰᑉᐱᕆᒥ 
ᑲᑎᒪᖃᑎᖃᖃᑦᑕᓚᐅᕋᒪ ᐱᓗᐊᖅᑐᒥᒃ ᑲᑎᒪᖃᑎᒋᔪᒪᓪᓗᒋᑦ ᓄᓇᓕᓐᓂ ᑲᑎᒪᔨᐅᔪᑦ. 

ᐃᒃᓯᕙᐅᑕᕆᔭᐅᔪᓪᓗ ᐊᕕᒃᑐᖅᓯᒪᔪᓂᒃ ᖃᐅᔨᕕᒋᔪᒪᓚᐅᖅᑕᒃᑲ ᖃᓄᖅ ᐱᔭᔅᓴᕆᔭᖏᓐᓄᑦ 
ᐃᑲᔪᖅᐹᓪᓕᕈᓐᓇᕐᒪᖔᑦᑕ ᐊᒻᒪᓗ ᑐᓴᖃᑦᑕᕈᒪᓚᐅᕐᒥᒐᒪ ᓄᓇᓕᓐᓂ ᓯᕗᓪᓕᐅᔾᔭᐅᖁᔭᐅᔪᑦ ᐊᒻᒪᓗ ᐅᕙᒍᑦ 
ᑲᑐᔾᔨᖃᑎᒌᒃᑲᓐᓂᕈᓐᓇᕐᒪᖔᑕ ᖃᓄᐃᑦᑕᐃᓕᒪᓂᕐᒧᑦ. 
 
ᖃᑭᑎᒃᑲᓐᓂᕋᓱᓪᓗᒋᓪᓗ ᓴᙵᑎᓪᓗᒋᑦ ᐱᓕᕆᐊᕆᔭᖏᑦ ᐱᓕᕆᔪᓐᓇᕐᓂᖏᑦ ᐋᖅᑭᒃᓯᒍᓐᓇᕐᓗᑕ ᖃᓄᖅ 
ᑲᑐᔾᔨᖃᑎᒌᒃᑲᓐᓂᕈᓐᓇᕐᒪᖔᑦᑕ ᐊᖅᑯᑎᒋᓗᒋᑦ ᐋᓐᓂᐊᖅᑐᓕᕆᔨᒃᑯᑦ, ᐋᓐᓂᐊᕐᕕᐅᔪᑦ, ᕼᐊᒻᓚᒃᑯᓪᓗ.  
 
ᐊᒻᒪᓗ ᐄ, ᑐᓴᖃᑦᑕᕐᒥᔭᒃᑲ ᐃᓄᒋᐊᒃᓯᕙᓪᓕᐊᓂᐅᔪᑦ ᐅᖃᐅᓯᐅᓯᒪᔪᑦ ᐃᓄᓕᕆᔨᐅᔪᓂᑦ ᐊᒻᒪᓗ 
ᐅᖃᖃᑦᑕᓚᐅᕐᒥᒐᒪ ᐊᒥᓲᒻᒪᑕ ᑲᒪᒋᔭᕆᐊᖃᕋᑦᑎᒍᑦ. 
 
ᐊᖏᖅᓯᒪᒋᓪᓗᖓᓗ ᑕᕝᕘᓇ ᒪᓕᒐᓕᐅᕐᕕᒃᑯᑦ ᖃᓄᖅ ᑕᒪᒃᑯᐊ ᐱᔪᓐᓇᐅᑎᒋᔭᕗᑦ ᑕᒪᒃᑯᓄᙵᕈᓐᓇᕐᒪᖔᑦᑎᒍᑦ. 
ᑭᓯᐊᓂᓕᑦᑕᐅᖅ ᐃᒫᒃ ᑎᒍᐊᙳᐊᖃᕐᓂᕐᒨᑉᐸᑦ ᖃᓄᐃᑦᑑᑉᐸᑦ.  
 
ᐊᖏᖅᓯᒪᓪᓗᖓᓗ ᕿᒥᕐᕈᔪᒪᓯᒪᓪᓗᖓ ᐊᖏᖅᓯᒪᓪᓗᖓᓗ ᑕᒪᔅᓱᒧᖓ ᒪᓕᒐᓕᐅᕐᕕᒧᓪᓗ ᐅᖃᖃᑎᒋᓗᒋᑦ 
ᑕᐃᒃᑯᐊ ᖃᐅᔨᒪᔨᐅᔪᑦ ᑕᒪᒃᑯᓂᖓ ᐱᓕᕆᖃᑦᑕᖅᐸᑦᑐᑦ ᑕᒪᒃᑯᓂᖓ ᑭᓯᐊᓂ ᑕᒪᐅᓇᑐᐃᓐᓇᐅᙱᑦᑐᖅ 
ᑭᓯᐊᓂᑦᑕᐅᖅ ᐋᓐᓂᐊᕐᕕᐅᔪᓂᒃ ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᐊᒥᓱᑲᓪᓚᓐᓂᒃ ᕿᒥᕐᕈᓇᒃᑲᑦᑕ 
ᖃᐅᔨᓴᕆᐊᖃᕐᒥᔭᕗᑦ ᑕᒪᒃᑯᐊ ᐋᖅᑭᒃᓯᒪᖃᑦᑕᖅᑐᑦ ᐱᓕᕆᕙᒃᑐᑦ ᐅᕙᑦᑎᓐᓂ ᐱᔾᔪᔾᔨᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓗᒃᑲᖅ.  ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓇᓗᓇᐃᖅᓯᕕᐅᒃᑲᓂᕐᓂᐊᖅᑯᖓᖃᐃ ᑕᐃᒪᐃᓛᒃ 
ᖃᐅᔨᒍᒪᒐᓗᐊᕋᒪ ᑕᒪᒃᑯᓂᖓ ᐃᓄᓕᕆᔨᐅᔪᑦ ᐃᓄᓕᕆᔾᔪᑎᐅᖃᑦᑕᖅᑐᑦ ᐋᓐᓂᐊᓯᐅᖅᑎᐅᔪᓄᑦ. 
 
ᑖᒃᑯᐊ ᐅᖃᐅᑕᐅᖃᑦᑕᖅᓯᒪᔪᑦ ᑕᕝᕙᓂ ᐊᒥᓱᓪᓗ ᐃᓱᒫᓗᒍᑎᒋᔭᐅᔪᑦ ᐃᓐᓇᕆᔭᐅᔪᓄᑦ ᑕᐃᒃᑯᐊ 
ᐳᓛᕆᐊᖃᑦᑕᕐᖓᑕ ᐋᓐᓂᐊᓯᐅᖅᑎᐅᔪᑦ ᑲᒪᓪᓗᑎᓪᓗ ᐃᓐᓇᖁᑎᒋᔭᑦᑎᓐᓂ ᓄᓇᑦᑎᓐᓂ.  
 
ᐄ, ᐃᓐᓇᕈᖅᐸᓪᓕᐊᔪᒡᒍᑕᐅᓕᖅᑐᑎᓪᓗ ᐅᖃᕋᓱᑦᑐᖓ ᐱᑕᖃᕆᐊᖃᖅᐳᖃᐃ ᑕᒪᒃᑯᐊ ᐊᒥᓱᕈᒃᑲᓂᕐᓗᒋᑦ 
ᐱᔾᔪᑎᒋᓪᓗᒍ ᐱᔭᒃᓴᖏᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᑦ ᐱᒋᐊᓚᐅᖅᓯᒪᒻᒥᔭᕗᑦᑕᐅᖅ 
ᑕᐃᒃᑯᐊ ᐃᖃᓗᓐᓂ ᒪᑐᐃᖅᓯᓚᐅᕋᑦᑕ ᐋᓐᓂᐊᕐᕕᐅ-ᐃᓛᒃ ᐅᐸᑦᑕᐅᔪᓐᓇᖃᑦᑕᓂᐊᖅᑐᒥᒃ ᐱᔾᔪᑎᒋᓗᐊᖅᑐᒋᑦ 
ᑕᒪᒃᓱᒪᓂ ᐊᒻᒪᓗ ᑕᐃᓐᓇ ᒪᑐᐃᖅᑕᐅᓪᓗᓂ ᓄᓇᒻᒥᐅᓄᑦ ᑕᕝᕙᓂ ᓄᓇᖃᖅᑐᑦ ᐱᔨᑦᑎᑎᐊᑦᑕᐅᒃᑲᓐᓂᖁᓪᓗᒋᑦ.  
 
ᑭᓯᐊᓂ ᐄ, ᐊᒃᓱᕈᖅᑎᑕᐅᕙᒃᑑᒐᓗᐊᑦ ᑕᒪᒃᑯᓇᓂ ᐊᑕᖏᖅᑐᒋᑦ ᑕᒫᓂ ᓄᓇᕗᓕᒫᓂ ᐊᒻᒪᓗᑦᑕᐅᖅ 
ᐊᔅᓱᕈᕈᑕᐅᕐᒥᔪᖅ ᐋᓐᓂᐊᓯᐅᖅᑎᑭᒃᓴᑎᓪᓗᑕ. ᐃᒫᒃ ᐃᓄᒋᐊᓐᓃᓐᓇᕐᒧᑑᙱᑦᑐᖅ ᑭᓯᐊᓂᓕ ᑕᒪᒃᑯᐊᑦᑕᐅᖅ 
ᐱᕕᑦᑎᕈᑎᐅᔪᑦ ᐃᖅᑲᓇᐃᔮᔅᓴᐅᔪᓂᓛᒃ ᐃᓐᓄᒐᓱᑦᑐᒋᑦ ᐊᒃᓱᕈᖃᑎᒋᕙᒻᒥᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋᒪᔭ ᒥᓂᔅᑕᐅᔪᖅ ᑕᐃᒪᓕᖃᐃ ᒥᓂᔅᑕᐅᔪᖅ ᖃᐅᔨᒪᕙ 
ᖃᑦᑎᐅᓕᕐᒪᖔᑕ ᖃᑦᑎᐅᒻᒪᖔᑕ ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔭᖅᑐᑦ ᓄᓇᓕᓐᓂ. ᖃᑦᑎᓪᓗ ᐃᓐᓄᔅᓯᒪᓐᖏᓚᑦ 
ᖃᑦᑎᓪᓗ ᐃᓐᓄᔅᓯᒪᕙᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᓪᓚᕆᐅᓂᖏᑦ ᐱᓯᒪᓐᖏᑕᒃᑲ, ᑭᓯᐊᓂ 
ᑕᒪᒃᑯᐊ ᐊᑐᐃᓐᓇᐅᕙᑦᑐᑦ ᓄᓇᓕᓐᓂ, ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓂ ᑕᒪᒃᑯᓐᓄᖓ 
ᐱᔨᑦᑎᓪᓗᐊᖃᑦᑕᕐᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-12-ᒦᒃᑲᑦᑕ ᓱᓕ ᐋᓐᓂᐊᖃᕐᑕᐃᓕᒪᓂᕐᒧᑦ ᓴᐳᔾᔨᓂᕐᒧᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᐄ, ᒫᓐᓇ ᐱᓐᖏᒃᑲᓗᐊᕈᒃᑯ ᖃᓄᐃᖏᑦᑐᖅ ᒥᓂᔅᑕᐅᔪᖃᐃ ᖃᐃᑦᑎᔪᓐᓇᕐᐳᖅ ᑎᑎᕋᖅᓯᒪᔪᓂ 
ᐃᓚᖏᑦ ᓄᓇᓕᐅᔪᑦ ᐋᓐᓂᐊᓯᐅᖅᑎᖃᓐᖏᒻᒪᑕ ᐃᒫᒃ ᐃᓄᓕᕆᓪᓗᐊᑕᖃᑦᑕᕐᑐᓂᑦ ᒪᑯᓄᖓ 
ᑲᐱᔭᐅᖏᓐᓇᕆᐊᖃᕐᑐᓄᓪᓘᓐᓃ, ᐃᓐᓇᕆᔭᐅᔪᓄᓪᓘᓐᓃᑦ ᐅᐸᒍᑎᖃᑦᑕᕐᑎᐅᔪᓄᑦ.  
 
ᑕᐃᒪᓕᖃᐃ ᖃᑦᑎᐅᕙᑦ ᐃᖅᑲᓇᐃᔭᖅᑎᒋᔭᖏᑦ ᖃᑦᑎᐅᕙᑦ ᓄᓇᓕᖏᑦ ᒪᓕᑦᑐᒋᑦ, ᑕᒫᓂ ᓄᓇᓕᓐᓂ ᓇᓕᐊ 
ᐃᓐᓄᔅᓯᒪᒪᖔᑕ ᐃᓐᓄᔅᓯᒪᓐᖏᒻᒪᖔᑕ. 
 
ᐅᓪᓗᒥ ᐱᓐᖏᒃᑲᓗᐊᕈᒃᑯ ᖃᓄᐃᒋᓐᖏᑕᕋ ᑖᓐᓇ ᑭᓯᐊᓂ ᐊᑐᐃᓐᓇᐅᑎᒍᓐᓇᕋᔭᖅᑲᐅᖃᐃ ᑕᕝᕗᖓ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᓯᕗᓪᓕᕐᒥ ᑭᐅᓚᐅᓐᖏᓂᕐᓂ ᐃᖃᓗᓐᓂ, ᑲᖏᖅᓯᓂᕐᒥᓗ, ᐄ, 
ᐋᓐᓂᐊᓯᐅᖅᑎᑕᓕ ᑕᒪᒃᑯᓄᖓ ᐅᐸᒍᔾᔭᖅᑎᐅᖃᑦᑕᕐᑐᑦ ᑭᒃᑯᑐᐃᓐᓇᕐᓄ ᖃᓄᐃᓐᖏᑦᑎᐊᓂᕐᒧᑦ 
ᐊᐱᖅᑯᓯᕆᖅᑲᐅᔭᖓᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ.  
 
ᐄ, ᐊᒻᒪᓗᑦᑕᐅᖅ ᑕᕝᕙᓂ ᐊᕙᑎᓕᕆᓂᕐᒧᑦ ᐄᓛ, ᐋᓐᓂᐊᕐᑐᓕᕆᓂᕐᒧᑦᑕᐅᖅ. ᓇᓗᓇᐃᖅᓯᓯᒪᒻᒥᒻᒪᑕ ᑮᓇᐅᔭᑦ 
ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ ᑕᐃᒪᓕ ᖃᐅᔨᒍᒪᔪᖓ ᖃᓄᐃᑦᑐᓂᑦ ᐋᖅᑮᒐᔭᕐᐸᑦ ᑕᒪᒃᑯᐊ ᓄᓇᓕᐅᔪᑦ 
ᐊᑦᑕᓇᖅᑐᒦᓐᓂᐊᖏᒃᑲᓗᐊᕐᒪᖔᑕ ᑕᒪᒃᑯᓄᖓ ᐊᕙᑎᓕᕆᓂᕐᒧᑦ ᑐᕌᖓᐅᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒋᓐᖏᔭᖓ ᑖᒃᑯᐊ ᐋᖅᑭᔅᓯᒪᓂᕆᔭᖏᑦ 
ᓇᓗᓇᐃᖅᓯᓂᑐᐃᓐᓇᐅᔪᖅ ᑕᒪᒃᑯᓂᖓ ᐊᑐᖅᑕᐅᕙᑦᑐᓂᑦ ᑭᓯᐊᓂ ᖃᑦᑏᓐᓇᕈᕆᐊᖅᓯᒪᖏᑦᑐᑦ 
ᐱᔨᑦᑎᕈᑎᐅᕙᑦᑐᓂᑦ ᐃᖅᑲᓇᐃᔮᖑᔪᓄᓪᓗ ᑕᕝᕙᓂ ᐊᕙᑎᓕᕆᓂᕐᒧᑦ ᖃᓄᐃᓐᖏᑎᐊᕐᓂᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᕐᓕᖃᐃ ᐅᖃᕈᓐᓇᖅᑲ ᓇᓗᓇᐃᖅᓯᔪᓐᓇᖅᑲ ᑕᐃᒃᑯᐊ 
ᐋᖅᑭᒋᐊᖅᑕᐅᓚᐅᖅᓯᒪᒻᒪᑕ ᐊᒻᒪᓗ ᓯᐊᕐᒪᖅᑎᖃᑦᑕᕈᓐᓇᕐᑐᑦ ᐋᓐᓂᐊᖑᔪᑦ ᐊᒻᒪᓗ ᐋᓐᓂᐊᕐᑐᓕᕆᔨᒻᒪᕆᒃᑯᓐᓄᑦ 
ᑲᒪᔨᒋᔭᐅᔪᖅ ᐊᒻᒪ ᑕᒪᒃᑯᓇᓂ ᐃᓛ, ᖃᑦᑏᓐᓇᕈᖅᐸᓪᓕᐊᔪᓂᑦ. ᑕᐃᒃᑯᐊᖃᐃ ᐋᖅᑭᒋᐊᖅᑕᐅᓚᐅᕐᓂᖏᓐᓂ 
ᐊᓯᐊᓂ ᑐᕌᖅᑎᑕᐅᖃᑦᑕᓚᐅᕐᓂᖏᓐᓄᑦ ᑕᐃᒪᐃᑉᐸᑦ, ᑭᓱᒨᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᐊᑕᐅᓯᕐᒥ ᐃᖅᑲᓇᐃᔮᒥᑦ 
ᐊᐅᓪᓛᖅᑎᑦᑎᓚᐅᖅᑐᒍᑦ ᓯᐊᕐᒪᑎᖃᑦᑕᕈᓐᓇᕐᑐᓄᑦ ᐋᓐᓂᐊᖑᔪᓄᑦ ᐊᒻᒪᓗ ᑖᒃᑯᐊ ᐋᖅᑭᔅᓱᕆᐊᓚᐅᖅᑕᕗᑦ 
ᑲᑐᔾᔨᖃᑎᒌᖑᔪᓄᓪᓗ ᒪᓕᓐᓂᔅᓴᐅᖁᓪᓗᒋᑦ ᑕᒪᒃᑯᐊ ᑮᓇᐅᔭᖅᑐᕈᑎᐅᖃᑦᑕᕐᑐᑦ. 
 
ᑕᒪᒃᑯᓇᓂ ᐃᓄᓐᓄ ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐊᒻᒪ ᑮᓇᐅᔭᐃᑦ ᐊᑐᖅᑕᐅᖃᑦᑕᖅᓯᒪᔪᑦ ᐃᑲᔪᕈᑕᐅᖃᑦᑕᖅᓯᒪᔪᓪᓗ 
ᐊᒥᓱᕈᕆᐊᓚᐅᖅᑐᑦ ᖃᓄᐃᑦᑕᐃᓕᒪᓂᕐᒧᑦ ᐊᒻᒪᓗ ᑕᒪᒃᑯᓄᖓ ᐳᕙᓪᓗᓂᕐᒧᑦ. ᐃᓚᖏᑦ ᐊᓯᐊᓅᕋᓗᐊᖅᑐᑎᑦ 
ᑖᒃᑯᐊ ᒪᓕᒐᓱᑦᑐᒋᑦ ᒪᓕᑦᑕᐅᑎᒐᓱᑦᑐᒋᑦ ᑮᓇᐅᔭᐃᑦ ᐋᖅᑭᒃᓯᒪᓂᖏᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᖅ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᕕᓂᕈᖅᑎᐊᖅᓯᒪᙱᒻᒪᑦ, ᐃᒃᓯᕙᐅᑕᖅ. ᑕᕝᕙᓂᑦᑕᐅᖅ ᕼ-22-ᒥ 
ᐅᖃᖅᓯᒪᒻᒪᑦ ᐊᕐᕌᒎᓂᐊᖅᑐᒥᓗ ᐱᔭᕇᔭᓐᓂᐊᕐᖓᑕ ᓄᓇᕗᒻᒥ ᐃᒫᒃ ᐋᓐᓂᐊᒻᒪᕆᐅᔪᒥᒃ ᐃᓛᒃ ᓯᐊᕐᒪᖅᑎᖅᓯ-
ᐊᐃᑦᑐᐃᓂᕐᓗᖃᑦᑕᓂᕐᒧᑦ. 

ᑖᒃᑯᐊ ᖃᓄᐃᓕᖓᒻᒪᖔᑕ ᐱᔭᕇᔭᖅᑕᐅᑐᐃᓐᓇᕆᐊᖃᓕᖅᑳᑦ? ᖃᓄᕐᓗ ᑮᓇᐅᔭᒥᒃ ᐊᑐᖅᓯᒪᓕᖅᑭᑕ ᑖᔅᓱᒧᖓ. 
ᖁᔭᓐᓇᒦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᒪᑉᐱᒐᕐᒥᒃ ᑕᐃᓯᖅᑲᐅᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ ᑐᑭᓯᓇᖅᓯᑎᒋᐊᒃᑲᓐᓂᑲᐃᓐᓇᕈᒃ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᕼ-22. ᓯᕗᓪᓕᐅᔾᔭᐅᓯᒪᔪᑦ ᐅᑯᓇᓂ ᐸᕐᓇᐅᑎᓂᒃ 2006-07-ᒥ 
ᓯᕗᓪᓕᐅᔾᔭᐅᔪᒃᓴᑦ, ᓯᕗᓪᓕᖅᐹᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᒐᖅᐳᓄᑯᐊ ᐊᔾᔨᒌᙱᒻᒪᑕ, 23-
ᒦᒃᑲᑦᑕᓕ.  
 
ᐅᖃᖅᑲᐅᒐᒪ ᑖᒃᑯᐊ ᐃᓚᒋᔭᐅᖃᑕᐅᔪᖅ ᐸᕐᓇᐅᓱᐃᖅᓱᖅᓯᒪᒡᓗᑎᑦ ᐋᓐᓂᐊᕌᓗᒃ ᓯᐊᕐᒪᖅᑎᖅᑐᕕᓂᐊᓘᒃᐸ 
ᐅᐸᓗᖓᐅᑎᒃᓴᓂᒃ. ᑕᐃᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᖓᔪᖅᑳᕆᔭᐅᔪᖅ ᐃᓚᒋᔭᐅᖃᑕᐅᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐋᓐᓂᐊᖅ-ᐃᓛᒃ ᐅᖁᒪᐃᓐᓂᓂᐊᖅᑎᖏᑦᑕ ᐊᒻᒪᓗ ᑖᒃᑯᐊ ᐋᖅᑭᒃᓱᖅᑕᐅᓯᒪᔪᑦ ᑲᓇᑕᓕᒫᒧᑦ 
ᐊᑐᖅᑐᒃᓴᐅᑕᐅᓂᐊᕐᓗᓂ. ᑲᓇᑕᒧᓕᒫᑦ ᐊᑐᖅᑐᒃᓴᐃᑦ ᐃᓚᐅᔭᕆᐊᖃᕐᒪᑕ ᖃᐃ-ᑕᒪᐅᖓ ᑎᑭᑦᑐᖃᕐᓂᖅᐸᑦ 
ᐋᓐᓂᐊᕌᓗᖕᒥ ᓯᐊᒻᒪᒃᑎᓕᕐᓗᓂᓗ ᐃᓚᒋᔭᐅᖃᑕᐅᖃᑦᑕᕆᐊᖃᕋᑦᑕ ᑕᐃᒃᑯᖓ ᐃᓚᒋᔭᐅᖃᑕᐅᔪᒍᑦ.  
 
ᑕᒫᓂᓗ ᐅᐸᓗᖓᐅᑎᒃᓴᓂᒃ ᐱᑕᖃᐅᕆᓪᓗᓂ ᐋᓐᓂᐊᖃᕐᓇᙱᑦᑐᓕᕆᑐᐃᓐᓇᕐᓂᐅᙱᑦᑐᖅ ᐊᓯᖏᑦᑕᐅᖅ 
ᑐᐊᕕᕐᓇᖅᑐᓕᕆᔩᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᒐᕙᒪᒃᑯᓃᙶᖅᑐᐃᑦ ᑖᒃᑯᐊ ᐃᓚᒋᔭᐅᖃᑕᐅᓚᐅᕐᒥᔪᑦ ᐊᒻᒪᓗ 
ᐸᕐᓇᐅᓯᐅᖅᓯᒪᖕᒥᔪᒍᑦ ᓄᓇᕗᒻᒨᙵᐅᖁᓪᓗᒋᑦ ᑲᓇᑕᑉ ᒐᕙᒪᒃᑯᖏᓐᓃᙶᖅᑐᑦ ᑲᓇᑕᓕᒫᒧᑦ ᐊᑐᖅᑐᒃᓴᓂᒃ. 
 
ᐸᕐᓇᐅᑎᓂᒃ ᐋᖅᑭᒃᓯᓂᐊᕋᑦᑕ ᐃᖅᑲᓇᐃᔭᖃᑎᒋᓪᓗᑎᒃᑯᑦ ᒐᕙᒪᓕᕆᔨᒃᑯᑦ. ᐃᓚᒋᔭᐅᖃᑕᐅᓂᐊᕐᒥᔪᑦ ᓄᓇᓕᖕᓂ 
ᐅᐸᓗᖓᐅᑎᒃᓴᓂᒃ ᐱᑕᖃᕐᓂᐊᕐᒥᖕᒪᑦ. ᐄ, ᑕᒪᒃᑯᐊ ᐱᓕᕆᐊᕆᔭᕗᑦ ᐱᓕᕆᐊᕆᕙᓪᓕᐊᖏᓐᓇᖅᑕᕗᓪᓗ. 
ᑕᐃᒪᓐᓇ ᑕᒪᑐᒧᐊ ᐊᕐᕌᒍᑦᑎᓐᓂ ᑕᒪᒃᑯᓂᖓ ᐊᑐᖅᑐᒃᓴᓂᒃ ᑐᓴᖅᑎᑦᑎᔪᒪᓂᐊᖅᑐᒍᑦ ᐊᒻᒪᓗ 
ᐆᑦᑑᑎᒋᔭᕆᐊᖃᕐᓂᐊᖅᑕᕗᑦ ᑖᒃᑯᐊ ᐸᕐᓇᐅᑏᑦ ᑲᔪᓯᑦᑐᓐᓇᕐᒪᖔᑦ ᐊᑦᑐᓪᓚᕆᓐᓂᐊᓕᖅᐸᑕ. ᓄᓇᓖᑦ 
ᒐᕙᒪᓕᕆᔨᒃᑯᑦ ᑐᐊᕕᕐᓇᖅᑐᓕᕆᔨᒃᑯᓪᓗ ᐱᖃᑎᒋᓗᑎᒃᑯᑦ.  
 
ᐊᒻᒪᓗ ᐊᐃᑉᐸᖓᑦ ᐱᓕᕆᐊᕆᖃᓯᐅᑎᖕᒥᔭᕗᑦ ᐋᓐᓂᐊᖃᕐᓇᙱᑦᑐᓕᕆᔨᐅᓗᑕ ᐃᖅᑭᓖᑦ ᑕᐃᒃᑯᐊ ᓲᕐᓗᖃᐃ 
ᓄᕙᖕᓈᓗᒃ ᑎᑭᑦᑐᐊᓘᖕᓂᖅᐸᑦ ᖃᓄᖅ ᐃᓚᐅᔪᓐᓇᕋᔭᕐᒪᖔᖏᓐᓂᒃ. ᐊᒻᒪᓗ ᑕᒪᒃᑯᐊ ᐃᓅᓕᓴᐃᔩᑦ 
ᖃᓄᐃᓕᐅᕆᐊᖃᕋᔭᕐᓂᕐᒪᖔᑦ ᐃᓅᓕᓴᐃᔨᐅᒐᓗᐊᕈᑎᑦ ᐋᓐᓂᐊᓕᖃᑕᐅᔪᒥᓂᐊᓘᑉᐸᑕ.  

ᑕᒪᒃᑯᐊ ᐃᓚᐅ, ᑕᒪᒃᑯᐊ ᐱᓕᕆᐊᕆᓪᓗᑎᒃᑯᑦ, ᑭᒃᑯᓕᒫᑦ ᐃᓚᐅᖃᑦᑕᕆᐊᓖᑦ ᐃᓚᒋᔭᐅᖃᑕᐅᔪᒍᑦ. ᑖᓐᓇ ᐸᕐᓇᐅᑦ 
ᐋᖅᑭᒃᓱᖅᓯᒪᓕᖅᐸᑦ ᑕᐃᒃᑯᐊ ᖃᓄᖅ ᑐᖏᓕᕇᒃᑐᑦ ᐊᑐᕆᐊᖃᕐᓂᖏᓐᓂᒃ ᑐᓴᖅᑎᑦᑎᔭᕆᐊᖃᕐᓂᐊᖅᑐᒍᑦ.  
 
ᑭᓯᐊᓂ ᒫᓐᓇ ᐱᓕᕆᐊᕆᔭᐅᕙᓪᓕᐊᔪᑦ ᓱᓕ ᐅᓄᖅᑐᐊᓗᐃᑦ ᐃᓚᐅᔭᕆᐊᓖᑦ ᑲᑎᒪᕕᔾᔪᐊᕐᓂᖅᑕᖃᓚᐅᕆᓪᓗᓂᓗ 
ᕚᓐᑰᕗᒥ ᑕᒪᒃᓱᒪ ᒥᒃᓵᓄᑦ ᑲᑎᒪᔾᔪᑎ-ᑕᒪᑐᒪᑉ ᒥᒃᓵᓄᑦ ᑲᑎᒪᔾᔪᑎᖃᖅᖢᑕ. ᐋᖅᑭᒃᓱᐃᕙᓪᓕᐊᔪᒍᑦ ᑕᒪᒃᑯᓂᖓ 
ᐅᐸᓗᖓᐅᑎᒃᓴᓂᒃ ᑲᓇᑕᓕᒫᖅ ᐃᓚᐅᓪᓗᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒃᑯᐊ ᐅᑭᐅᖅᑕᖅᑐᒧᑦ ᐸᕐᓇᐅᑏᑦ ᐱᔭᕇᖅᑕᐅᓗᑎᑦ 
ᐱᔭᒃᓴᕐᔪᐊᒻᒪᕆᐊᓘᔪᒃᓴᐅᖕᒪᑦ ᓯᕗᓪᓕᖅᐹᖅᓯᐅᑎᓪᓗ ᐃᓕᓯᒪ-ᐃᓛᒃ ᐃᓕᓯᒪᓕᕇᖅ-ᐱᔭᕇᖅᓯᒪᓕᕇᖅᖢᑎᒃ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᐃᒃᑯᐊ ᐱᔭᕇᖅᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑐᓐᓇᕐᓂᐊᖅᐸᖏᓇᐃ? 
ᐱᔭᕇᖅᑕᐅᓚᐅᙱᓐᓂᖏᓐᓂᒃ ᒪᓕᒐᓕᐅᖅᑎᓄᑦ ᕿᒥᕐᕈᓇᑦᑕᐅᔪᓐᓇᕐᓂᐊᕐᒪᑕ ᐊᒻᒪᓗ ᖃᓄᖅᑑᕈᑎᒃᓴᒃᑲᓐᓂᕐᓂᒃ 
ᐃᓱᒪᒃᓴᖅᓯᐅᕈᑎᒃᓴᓂᒃ ᑐᓐᓂᖅᑯᑎᖃᕐᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐸᕐᓇᐅᓯᐅᖅᓯᒪᔪᒍᑦ ᑕᐃᒃᑯᐊ 
ᐅᐸᓗᖓᐃᔭᐅᑏᑦ ᐃᐳᕈᓪ 1-ᒥ ᐱᒋᐊᕐᓗᒍ ᐱᔭᕇᕈᒪᓪᓗᑎᒃᑯᑦ ᑕᐃᒃᑯᐊ ᑲᑎᖅᓱᖅᑕᐅᓯᒪᓕᖅᐸᑕ 
ᐃᓕᔅᓯᓐᓅᖅᑕᐅᓂᐊᖅᑐᖅ ᐊᔾᔨᖏᑦ. ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑕᖅ, ᒪᒥᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᒃᓯᒐᕕᑦ ᒥᔅᑕ ᑐᑐ. ᐅᐊᑦᑎᐊᕈᒃᑲᓐᓂᐅᓂᐊᖅᐳᑎᑦ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖃᕈᒪᒐᒪ ᓱᕈᕐᓇᐅᑏᑦ H-20-ᒦᑦᑐᖅ ᑖᒃᑯᓂᖓ ᐸᕐᓇᐅᓯᐊᕆᓯᒪᔭᒃᓯᖕᓂ, 
ᑮᓇᐅᔭᖃᖅᑎᑕᐅᖕᒪᑕ ᑲᒪᒋᔭᑦᑎᓐᓄᒡᓗ ᑐᙵᓪᓗᑎᑦ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᒐᒃᑯ ᑲᖏᖅᖠᓂᕐᒥ ᒫᓂ 3000-ᖏᓐᓃᑦᑐᓂᒃ ᐅᖅᓱᐊᓗᖕᓂᒃ 
ᑯᕕᔪᖅᑕᖃᓚᐅᖅᓯᒪᖕᒪ ᐃᒡᓘᑉ ᐊᑯᓐᓂᖏᓐᓄᑦ ᑎᐱᓕᐊᓘᓕᖅᖢᓂᓗ. ᑭᓯᐊᓂᑦᑕᐅᖅ ᐃᒡᓗᐃᑦ ᐊᑭᑦᑎᐊᖓᓃᑦᑐᑦ 
ᐱᓇᓱᐊᕈᓯᓕᒫᖃᐃ ᑯᕕᕝᕕᐅᓯᒪᓚᐅᖅᑐᑦ.  
 
ᖃᓄᐃᒻᒪᓪᓕᑭᐊᕐᖏᒃᑯᐊ ᐅᖁᒪᐃᓐᓂᓂᐊᖅᑏᑦ ᖃᓄᐅᔨᒪᑦᑎᐊᖅᖢᑎᑦ ᑲᖏᖅᖠᓂᐅᑉ ᖃᓄᐃᓕᖓᓂᖓᓂᒃ 
ᒪᓗᒋᓪᓗᑎᒃᑯᓪᓕ ᑕᐃᓐᓇ ᑯᕕᔪᐊᓘᖕᒪᑦ ᒪᑐᐃᖓᑎᑕᐅᖏᓐᓇᓚᐅᖅᑐᖅ ᓂᐅᕕᕐᕕᒃ ᐅᓗᕆᐊᓇᖅᑑᒐᓗᐊᖅᑎᓪᓗᒍ  

ᐃᓯᑲᑕᑯᓘᔭᖅᖢᑎᒃ ᑕᐃᒪᓐᓇᐅᖃᑦᑕᓚᐅᖅᓯᒪᖕᒪᑦ ᑕᒪᐅᓇ ᑯᕕᓂᑯᕈᓘᔭᒃᑯᑦ ᐱᓱᑲᑕᕈᓘᔭᖅᖢᑎᒃ ᑕᐃᒫᒃ 
ᐱᓇᓱᐊᕈᓯᓕᒫᖅ.  
 
ᑖᒃᑯᐊᖃᐃ ᑕᕝᕙ ᖃᐅᔨᓴᖅᑕᐅᔭᕆᐊᖃᖅᑎᑕᐅᓯᒪᕙᑦ ᑕᐃᒪᐃᑦᑐᓂᑦ ᐋᓐᓂᐊᕐᓇᖅᑑ-ᐃᓛᒃ 
ᐅᓗᕆᐊᓇᖅᑑᓕᕈᓐᓇᖅᑐᓄᑦ ᒪᑐᐃᖓᕕᐅᖃᑦᑕᔾᔮᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓕᖓᓪᓚᕆᓚᐅᕐᒪᖔᖅ ᑲᖏᖅᖠᓂᕐᒥ 
ᖃᐅᔨᒪᙱᑦᑐᖓ. ᑭᓯᐊᓂ ᐊᕙᑎᓕᕆᓂᕐᒧᑦ ᑕᐃᖕᓇ ᐃᖅᑲᓇᐃᔭᖅᑎᖓᑦ ᑕᒪᒃᑯᓂᖓ ᑲᒪᔨᐅᓪᓗᐊᖅᑐᖅ 
ᑲᖏᖅᖠᓂᕐᒥ ᐃᓚᐅᓚᐅᕐᒪᖔᑦᑕ ᓇᓗᔪᖓ. ᑭᓯᐊᓂ ᑕᐃᒪᓐᓇ ᑯᕕᔪᖅᑕᖃᖅᑎᓪᓗᒍ ᖃᐅᔨᓵᕆᔭᐅᔭᕆᐊᓕᒃ 
ᐅᖁᒪᐃᓐᓂᓂᐊᖅᑎᒃᑯᓐᓄᑦ ᐊᒻᒪᓗ ᐃᓚᒋᔭᐅᖃᑕᐅᓗᑎᑦ ᑕᒪᓐᓇᐱᕐᓗᐊᕿᓂᐅᔪᖅ ᐋᖅᑭᒃᑕᐅᓇᓱᒃᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ.  
 
ᑰᓕ (ᑐᓵᔨᑎᒍᑦ): ᐄ, ᑕᐃᒪᐃᑦᑑᓂᖅᐸᑦ, ᐄ, ᐊᕙᑎᓕᕆᓂᕐᒧᑦ ᑐᕌᖓᖕᒪᑦ ᑕᒪᓐᓇ. ᑎᐹᕿᕈᓘᔭᓕᓚᐅᖅᓯᒪᖕᒪᑦ 
ᑯᕕᔪᖅ ᑖᓐᓇ ᐱᔾᔪᑎᒋᓪᓗᒍ. ᑕᐃᓐᓇ ᐃᒡᓗ, ᐱᓇᓱᐊᕈᓯᓕᒫᖅ ᒪᑐᐃᖓᑎᑕᐅᖏᓐᓇᓚᐅᖅᓯᒪᔪᖅ ᑯᕕᕝᕕᐅᔫᑉ 
ᑯᕕᕝᕕᐅᔪᖅ ᑕᒪᓐᓇ ᑕᒫᓃᒃᑲᓗᐊᖅᑎᓪᓗᒍ.  
 
ᖃᓄᖅ ᑕᐃᒃᑯᐊ ᓱᕈᓯᓛᑦ ᐱᓗᐊᕐᓗᒋᑦ ᓴᐳᒻᒥᐅᓯᖅᓯᒪᔭᐅᒃᑲᓐᓂᕆᐊᖃᕋᔭᖅᑐᑦ. ᑕᐃᓐᓇ ᐃᒡᓗ 
ᒪᑐᓪᓗᐊᓚᐅᑑᒐᓗᐊᖅ. 
 
ᑲᖏᖅᖠᓂᕐᒥᒃ ᖃᐅᔨᒪᑦᑎᐊᕐᒪᑕ ᑲᒪᑦᑎᐊᕐᓂᖅᓴᐅᔭᕆᐊᖃᕐᒪᑕ ᐊᒻᒪᓗ ᑕᖅᑲᒃᑯᓂᖓ ᖃᐅᔨᒪᑎᑦᑎᓗᑎᑦ 
ᐃᖅᑲᐃᑎᒃᑲᕆᐊᕐᓂᐊᖅᐱᒋ ᓴᐳᒻᒥᐅᓯᖅᓯᒪᔭᕆᐊᖃᕐᓂᖏᓐᓂᒃ ᓱᕈᓯᕐᓂᒃ ᒪᒃᑯᑦᑐᓂᒃ ᐊᒻᒪᓗ ᐃᓐᓇᕐᓂᒃ. ᑕᐃᒪᓐᓇ 
ᐅᓗᕆᐊᓇᖅᑐᖅ-ᐅᓗᕆᐊᓇᖅᑐᐊᓗᑐᐃᓐᓇᕆᐊᓕᖕᒥ ᐅᓗᕆᐊᓇᖅᑐᐊᓗᖕᒥᒃ ᒫᓂᖅᑭᔪᖃᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ ᑖᓐᓇ ᒪᓕᒐᓕᐅᖅᑎ. 
ᑕᒪᓐᓇ ᓴᖅᑭᖕᒪᒍ ᖃᐅᔨᒪᓗᐊᙱᑕᕋᓗᐊᕋ ᖃᓄᐃᓚᐅᕋᓗᐊᕐᒪᖔᑦ ᑭᓯᐊᓂ ᐃᖅᑲᓇᐃᔭᖅᑎᒃᑲ ᑎᓕᓂᐊᖅᑕᒃᑲ 
ᖃᓄᐃᓕᖓᓚᐅᕐᒪᖔᑦ ᐃᖅᑲᓇᐃᔭᖅᑎᕗᑦ ᐅᕙᑦᑎᓐᓂᙶᖅᑐᑦ ᖃᓄᐃᓕᐅᓚᐅᕈᓗᐊᕐᒪᖔᑦ 
ᖃᓄᖅᑑᕈᑎᒋᒃᑲᓐᓂᕆᐊᖃᓛᕐᒪᖔᑦᑎᒍᓪᓗ ᐊᒻᒪᓘᓐᓃᑦ ᑕᐃᓐᓇ ᐃᒡᓗ ᒪᑐᔭᐅᔭᕆᐊᖃᓚᐅᕋᓗᐊᕐᒪᖔᑦ.  
 
ᑐᓴᕈᑎᒃᑯᑦ ᑭᐅᓪᓚᕆᓕᑕᐃᓐᓇᕈᓐᓇᕐᓂᐊᖅᑕᒋᑦ ᑕᒪᑐᒧᖓ ᑕᒪᓐᓇ ᓇᓗᓗᐊᓚᐅᕋᒃᑯ. ᑭᓯᐊᓂ ᐊᕙᑎᓕᕆᔨᒃᑯᑦ 
ᑲᒪᔨᒃᑯᑦ ᐱᓕᕆᐊᒃᓴᖅᑖᖅᑎᑕᐅᓯᒪᖕᒪᑕ ᓲᕐᓗ ᑲᖏᖅᖠᓂᕐᒥᒃ ᐃᒥᖅ ᐃᒥᖅ ᐱᐅᙱᑦᑐᖅᑕᖃᕐᓂᕋᖅᑕᐅᓕᖅᑎᓪᓗᒍ 
ᐃᖅᑲᓇᐃᔭᖅᑎᕗᑦ ᐃᓚᐅᖃᑕᐅᓚᐅᖅᓯᒪᔪᑦ. 

ᑲᖏᖅᖠᓂᕐᒥ ᑕᐃᒪᐃᑦᑐᖃᖅᑎᓪᓗᒍ ᐊᒻᒪᓗ ᕼᐊᒻᓚᒃᑯᑦ ᐃᖅᑲᓇᐃᔭᖃᑎᒋᑦᑎᐊᓚᐅᖅᓯᒪᓪᓗᑎᒃᑯᑦ. 
ᐆᑦᑑᑎᑦᑎᐊᕚᓗᒃ ᑖᓐᓇ, ᑖᓐᓇ ᐅᖃᐅᓯᕆᓵᖅᑕᐃᑦ ᐃᖅᑲᓇᐃᔭᖅᑎᑦᑎᓐᓄᑦ ᑲᒪᒋᔭᐅᖁᓂᐊᖅᐸᕋ, ᖃᐅᔨᓵᕆᓗᒍᓗ 
ᖃᓄᒃᑲᓐᓂᐊᓐᓄᒃ ᑲᒪᒋᔭᐅᑉᐸᑦ ᐱᐅᓂᖅᓴᐅᓇᔭᓚᐅᕈᓗᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐊᑕᐅᓯᐅᙱᑦᑐᒍᑦ ᑕᒪᑐᒥᖓ ᑲᑎᒪᔾᔪᑎᖃᖃᑦᑕᓚᐅᖅᑐᒍᑦ ᐃᓚᐅᓪᓚᕆᓚᐅᖅᖢᑕᓗ. ᐄ, 
ᐅᖃᓪᓚᖃᑎᒋᓂᐊᖅᐸᕗᑦ ᐊᒻᒪᓗ ᑕᐃᒪᐃᓕᓪᓗᖓ ᑎᑎᕋᓚᐅᕈᓗᐊᕋᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᕝᕕᖓᓐᓂ ᐃᖅᑲᓇᐃᔭᖅᑎᐅᔪᒧᑦ ᑭᐅᔭᐅᓚᐅᕐᓇᖓᓗ.   
 
ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑭᐅᓚᐅᖅᑑᒐᓗᐊᑦ. ᐄ, ᐃᖅᑲᓇᐃᔭᖅᑎᑦᑎᐊᕚᓘᒐᓗᐊᑦ ᑭᓯᐊᓂ ᓱᓕ 
ᐃᓱᒪᒋᐅᔭᖅᐸᑦᑕᕋ ᓱᒻᒪᑦ ᑭᐅᓚᐅᖅᓯᒪᙱᒻᒪᖔᖓ ᑕᐃᒪᐃᑦᑐᓕᕆᔨᐅᓚᐅᖅᑐᑦ ᑲᒪᒋᔭᐅᓚᐅᖅᑐᑦ ᐸᓖᓯᒃᑯᓐᓄᑦ 
ᒪᓗᖕᓇᖅᑐᕐᔪᐊᒻᒪᕆᐊᓘᓕᓚᐅᕐᒪᑦ ᒐᕙᒪᓕᕆᔨᒃᑯᑦ ᐃᓚᐅᖃᑕᐅᑦᑎᐊᓚᐅᖅᑐᑦ. ᑕᐃᒪᐃᑦᑐᒥᒃ 
ᑕᑯᒃᑲᓐᓂᕈᒪᙱᑦᑐᖓ. 
 
ᑭᓯᐊᓂ ᐱᕙᓪᓕᐊᔾᔪᓯᖅᑕᖃᓪᓚᕆᒋᐊᖃᓚᐅᖅᓯᒪᔪᖅ ᑕᖅᑲᒃᑯᐊ ᖃᐅᔨᒪᔭᕆᐊᖃᕐᒪᑕ ᐅᓗᕆᐊᓇᖅᑑᔪᓐᓇᕐᓂᖓᓂᒃ 
ᐊᒻᒪᓗ ᑲᖏᖅᖠᓂᕐᒥᒃ ᐱᓗᐊᕐᓗᒍ ᒐᕙᒪᒃᑯᑦ ᐃᓱᒪᙱᑉᐸᑕ ᑕᐃᒪ ᖁᔭᓇᐅᓐᓃᑦ. ᑕᑎᒋᔭᐅᔪᓐᓇᕆᐊᖃᕋᔅᓯ 
ᒐᕙᒪᐅᔪᓯ ᑕᐃᒃᑯᐊᓗ ᐅᖃᐅᑎᒋᐊᖃᑦᑕᕐᓗᒋᑦ ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖅᑎᖁᑎᓯ ᖃᓄᐃᑦᑐᓂᒃ 
ᐱᔭᒃᓴᖅᑖᖅᑎᑕᐅᓯᒪᖕᒪᖔᖏᓐᓂᒃ.  
 
ᓂᐅᕕᕐᕕᔾᔪᐊᑦ ᑲᖏᖅᖠᓂᕐᒥᒃ ᒪᑐᐃᖓᑎᑕᐅᖏᓐᓇᕈᓐᓇᖅᐸᑕ ᑕᐃᑲ ᑯᕕᓂᑯᐊᓗᒃ ᐹᖓᑕ ᓯᓚᑎᒃᑎᐊᖓᓃᑦᑐᑦ. 
ᑕᐃᒪ ᐃᓱᒪᓚᐅᖅᓯᒪᔪᖓ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓕ ᓇᐅᒃ?  
 
ᖃᓄᐃᓕᐅᖅᑎᑦᑎᓚᐅᙱᓚᓂᒃᑯᐊ ᓱᒻᒪᑦ? ᐄ, ᒥᓂᔅᑕ ᑕᒪᑐᒥᖓ ᕿᒥᕐᕈᐊᕈᒪᒐᕕᑦ ᖁᔭᒋᔭᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ ᑖᓐᓇ ᓯᕗᓪᓕᖅᐹᑦᑎᐊᕐᒥ 
ᑖᓐᓇ ᑐᓴᕋᒃᑯ ᐃᖅᑲᓇᐃᔭᖅᑏᑦ ᑲᖏᖅᖠᓂᕐᒥ ᑐᑭᓯᒋᐊᕐᕕᒋᓂᐊᖅᑕᒃᑲ ᐊᒻᒪᓗ ᑭᐅᓛᖅᖢᒍ ᒥᔅᑕ ᑰᓕ.  
 
ᑕᒪᓐᓇ ᒪᓗᓐᓇᕐᒪ ᖃᐅᔨᒋᐊᕐᓂᐊᕐᑕᕋ ᑎᑎᖅᑲᑎᒍᓪᓗ ᑭᐅᓂᐊᖅᑐᑎ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᒪᓕᒐᓕᐅᖅᑎᐅᖃᑎᑎᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᓪᓗᒍ ᒥᓂᔅᑕ ᑖᓐᓇ ᑕᐃᒪᐃᓕᒻᒪᑦ ᓂᕆᐅᑦᑐᖓᓗ ᑭᐅᓛᕐᓂᐊᕐᓂᖏᓐᓂ ᑕᑯᓛᕋᒪ. 
ᑭᐅᔭᐅᓚᐅᓐᖏᑦᑐᕈᓘᒻᒪᓂᓐᓇ ᑎᑎᕋᓚᐅᖅᑕᕋᓗᐊᕋ. 
 
ᐊᒻᒪᓗ ᐃᒪᐃᓕᔪᒪᒻᒥᔪᖓ ᑕᐃᒃᑯᐊ ᐅᔾᔨᖅᑐᖁᔨᓚᐅᖅᑐᑦ ᐃᒥᕐᓗᑦᑎᓪᓗᑕ ᖁᔭᓐᓇᒦᕈᑎᒋᔭᕋ, ᑖᓐᓇ 
ᑲᒪᒋᔭᐅᑦᑎᐊᖅᑐᐋᓘᓚᐅᖅᑐᖅ ᐃᒥᕐᓗ, ᐃᓛ, ᐃᒪᖅ ᐱᐅᓐᖏᑦᑐᒥᑦ ᐃᓚᖃᓚᐅᖅᑎᓪᓗᒍ.  
 
ᑖᓐᓇ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐃᓛ, ᐅᖁᒪᐃᓐᓂᓂᐊᕐᑎᒃᑯᑦ 
ᑭᐅᑦᑎᐊᓚᐅᖅᑐᑦ ᑲᑐᔾᔨᓪᓗᑎ ᕼᐊᒻᒪᓚᒃᑯᑦ ᐃᓚᐅᓪᓗᑎᑦ. ᕼᐊᒻᒪᓚᒃᑯᑦ ᖃᐅᑎᓪᓗᒍ ᐃᓂᕐᑎᕐᑕᐅᓯᒪᓕᖅᑎᓪᓗᒋᑦ 
ᕼᐊᒻᒪᓚᒃᑯᑦ ᑕᖅᑲᐅᖓ ᑐᓴᖅᑎᑦᑎᓚᐅᖅᑐᑦ ᐅᓇ ᐃᒥᕐ ᐱᐅᓐᖏᓗᐊᕐᒪᑦ ᐃᒥᖅᑕᐅᔭᕆᐊᖃᓐᖏᑦᑐᖅ. ᑭᖑᓂᐊᒍᑦ 
ᑎᑎᖅᑲᓂᑦ ᓴᖅᑭᕐᑐᖃᓕᓚᐅᖅᑐᓂᑦ ᒐᕙᒪᒃᑯᓐᓃᖔᖅᑐᓂ ᐃᓂᕐᑎᕆᔪᑦ ᑕᒪᑐᒥᖓ ᐃᒥᖁᔨᓐᖏᑦᑐᑎᑦ 
ᓱᕈᕐᓇᕐᑐᓕᒻᒥᒃ. 
 
ᐃᓛᑎᒍᓪᓗ ᐃᒥᖅᑕᐃᓕᒪᓕᓚᐅᖅᑐᒍᑦ ᑰᕕᕕᒃᑰᖅᓯᒪᔪᓂᑦ ᐃᒥᕐᒥᑦ. ᐃᖅᑲᓇᐃᔭᖃᑎᒌᑦ, ᐃᓛ, 
ᖃᓂᒌᓐᓂᖅᓴᐅᓗᑎᑦ ᐃᖅᑲᓇᐃᔭᑎᒌᒋᐊᓖ ᕼᐊᒻᒪᓚᒃᑯᑦ ᒐᕙᒪᒃᑯᓪᓗ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᑲᒪᔨᐅᔪᖅ ᑖᔅᓱᒪ ᐱᓕᕇᓐᓇᕆᐊᖃᕐᑕᖓ. ᖁᔭᓐᓇᒦᒃ.   
 
ᐃᒃᓯᕙᐅᑕᖅ: ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓕᕆᖃᑎᒌᑦᑎᐊᓂᖅᓴᐅᒻᒪᑕ ᑖᒃᑯᐊ ᐋᓐᓂᐊᕐᑐᓕᕆᔨᒃᑯᑦ 
ᓄᓇᓕᕆᔨᑯᓪᓗ ᑐᓴᐅᒪᔾᔪᑎᔅᓴᓂᑦ ᓄᓇᓕᒻᒥᐅᓄᑦ ᐋᖅᑭᔅᓱᐃᖃᑦᑕᕐᒪᑕ ᓄᓇᓕᒻᒥᐅᓄᑦ ᑐᓴᐅᒪᔾᔪᑎᔅᓴᓂ ᑭᒃᑯᓪᓗ 
ᓇᓕᐊ ᐅᓂᒃᑳᓕᐅᖅᑎᐅᖃᑦᑕᕐᒪᖓᑕ ᐅᖃᐅᔾᔨᐅᒋᐊᖃᑦᑕᕐᒪᖔᑕᓗ ᓄᓇᓕᒻᒥᐅᓂ ᑖᓐᓇ ᑕᕝᕙ ᐅᖃᐅᓯᕆᔭᖓ 
ᑎᒍᓂᐊᖅᑲᕋ ᐃᖅᑲᐅᒪᑦᑎᐊᖏᓐᓇᕐᓂᐊᕋᒃᑯ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓕᒍᒪᔭᕋ ᑖᓐᓇ ᒥᓂᔅᑕ ᐊᒻᒪᓗᑦᑕᐅᖅ ᓄᓇᓖᑦ ᑲᒪᑦᑎᐊᓚᐅᕐᒪᑕ ᐃᒪᕐᓂ, 
ᐃᒪᖃᕐᑎᑦᑎᓚᐅᖅᑐᑎᑦ ᐃᓐᓇᕐᓄᑦ ᓯᑯᒥ ᐋᓐᓂᐊᕐᑐᓕᕆᔨᒃᑯᓪᓗ ᓄᓇᓕᒻᒥᐅᓪᓗ ᐱᓕᕆᔨᖏᑦ ᓄᓇᓖᑦ ᒐᕙᒪᖏᑦ. 
ᓯᑯᒥ ᐃᒪᖃᕐᑎᑦᑎᖃᑦᑕᓚᐅᖅᑐᑦ ᖁᔭᔨᔭᐅᓚᐅᖅᑐᑦ ᒪᐃᔭ ᐃᒻᒪᖃᕐᑎᑎᒻᒪᑕ ᐃᓐᓇᕐᓄᑦ.  
 
ᑖᓐᓇ ᐃᓱᒫᓘᓐᓇᓗᐊᓐᖏᑦᑐᖅ ᐃᒪᖃᑎᑦᑎᐊᖃᑦᑕᕐᑎᓂᑦ ᓄᓇᓕᒻᒥᐅᓄᑦ ᐋᓐᓂᐊᕐᑐᓕᕆᔨᒃᑯᓐᓄᑦ 
ᑲᒪᒋᔭᐅᑦᑎᐊᕆᐊᖃᕐᑐᖅ. ᑕᐃᒪ ᓇᓗᓇᓐᖏᑦᑐᖅ ᑲᒪᒋᔭᐅᑦᑎᐊᓚᐅᕐᒪᑦ ᐊᑯᓐᓂᖅᓱᖅᑏᖃᓚᐅᕐᒪᑕ ᓄᓇᓕᒻᒥᐅᓐ 
ᖃᓄᖅ ᑐᓴᐅᒪᑎᑦᑎᑎᐊᖅᑐᑎᑦ ᐃᒪᖅ ᖃᓄᖅ ᐱᔭᐅᑦᑎᐊᕈᓐᓇᑎᑦᑎᓗᒍ. 



ᐅᓪᓗᑐᐃᓐᓇᖅ, ᒫᑦᓯ 3, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1302

ᖁᔭᓕᔪᒪᔭᕋ ᑖᓐᓇ ᒥᓂᔅᑕ ᑲᒪᑦᑎᐊᓂᐊᕐᓂᕋᖅᓱᓂ ᐅᔾᔨᓱᑦᑎᐊᕐᓂᐊᕐᓂᕋᖅᓱᓂ. ᑐᑭᓯᖅᑰᕋᕕᓐᖓ ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ ᐅᖃᐅᓯᕆᔭᕐᓄᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᖅᑲᐅᔭᕋ ᑲᔪᓯᒐᓱᐊᖅᑐᖅ ᐸᕐᓇᐃᔾᔪᑕᐅᓯᒪᔪᑦ 
ᐅᐸᓗᖓᐃᔾᔭᕈᑕᐅᓯᒪᔪᖅ ᑐᐊᕕᕐᓇᑐᒃᑯᑦ ᐋᓐᓂᐊᓇᖅᑐᓄᑦ ᐱᑕᖃᓕᕐᓂᖅᐸᑦ ᒫᓐᓇ ᖃᓄᐃᑦᑐᓂ ᐸᕐᓇᐃᓯᒪᒻᒪᖔᑕ 
ᐅᐸᓗᖓᔪᐋᓗᒻᒥ ᐱᔭᕆᑎᒥᑦ ᐱᑕᖃᓕᕐᓂᖅᐸᑦ. ᖃᓄᐃᑦᑐᒥ ᐸᕐᓇᐃᔾᔪᑎᖃᕐᓯᒪᕕᔅᓯ?   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓚᐅᖃᑦᑕᖅᑐᑦ ᐸᕐᓇᐃᔪᖃᓕᕌᖓᑦ ᓄᓇᓕᒻᒥᐅᑦ ᐸᕐᓇᐃᔾᔪᑎᖏᓐᓂᒃ ᑕᐃᒃᑯᓂᖓ ᐸᖅᑲᐃᔩᑦ. 
ᐸᖅᑲᐃᔨᐅᖃᑦᑕᖅᑐᑦ EMO-ᒃᑯᓐᓂ ᐃᓚᐅᖃᑦᑕᕐᒥᔪᑦᑕᐅᖅ ᐊᕙᑎᓕ-ᐊᕙᑎᓂ ᐊᑦᑕᓇᖅᑐᖃᓕᕐᓂᖅᐸᑦ ᑲᒪᔨᒃᓴᐃᑦ 
ᐊᒻᒪᓗᑦᑕᐅᖅ ᐱᑲᒻᒪᑦᑐᖃᕐᓂᖅᐸᑦ, ᐱᓂᕐᓗᒃᑐᖃᕐᓂᖅᐸᓪᓗ ᐅᕝᕙᓘᓐᓃᑦ ᑕᐃᔅᓱᒪᓂᐅᑎᓪᓗᒍ ᒫᓂ ᐃᖃᓗᐃᑦ 
ᒥᑦᑕᕐᕕᖓᓂᒃ ᖃᖓᑕᓲᒥ ᑯᕕᓯᔪᖃᓚᐅᕐᓂᕐᒪᑦ ᐅᖅᓱᐊᓗᖕᒥᒃ.  
 
ᐊᖏᔫᑕᐅᓂᖅᓴᓂᒃ ᐱᑲᒻᒪᒃᑐᖃᕐᓂᖅᐸᑦ ᐊᒻᒪᓗ ᐋᓐᓂᐊᖅᑐᖅᑕᖃᓕᕐᓂᖅᐸᑦ ᑲᒪᔨᐅᕝᕕᒋᔭᕗᑦ ᑕᒪᒃᑯᐊ 
ᐅᐸᓗᖓᐃᔭᖅᓯᒪᑎᑦᑎᔩᑦ ᑐᐊᕕᑦᑐᒥᓪᓗ ᑲᒪᔨᐅᖃᑦᑕᖅᑐᑦ. 
 
ᑕᐃᒫᒃ ᑕᒪᑐᒥᖓᖃᐃ ᐊᐱᖅᑯᑎᒃᓴᖃᖅᐱᑦ? ᐅᖃᐅᓯᖃᖅᐱᑦ ᑖᒃᑯᐊ ᐃᓚᐅᖃᑕᐅᕝᕕᒋᔭᕗᑦ ᑭᐅᓯᒋᐊᖃᖃᑦᑕᖅᑐᑦ 
ᐸᕐᓇᓯᒪᕙᒌᖃᑦᑕᖅᑐᑦ ᑕᐃᒃᑯᐊ ᐊᕙᑎᒥ ᐅᐸᓗᖓᔪᓂᒃ ᐱᔭᐅᔭᕆᐊ-ᑲᒪᒋᔭᐅᔪᖃᕆᐊᖃᕐᓂᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᓄᖃᐃ ᐅᖃᐅᑎᒃᑲᓐᓂᕈᓐᓇᖅᐱᑎᒍᑦ ᑭᒃᑯᓪᓕ ᐋᓐᓂᐊᓇᖅᑐᒥᒃ 
ᐊᐃᑦᑐᖅᓯᓴᕋᐃᑦᑐᒥᒃ ᐱᑕᖃᓕᕐᓂᖅᐸᑦ ᓄᓇᓕᖕᓂ ᖃᓄᑎᒋ ᐱᓇᓱᐊᕈᓰᑦ ᐊᑯᓂᐅᑎᒋᔪᒥᒃ ᖃᑦᓯᓂᒃ 
ᐱᓇᓱᐊᕈᓯᕐᓂᒃ ᐅᐸᓗᖓᐃᖅᓯᒪᔪᑦ ᐸᕐᓈᓯᒫᔪᑦ ᐱᑕᖃᓕᕈᓐᓇᖅᐸᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑕᕝᕙ ᐅᖃᐅᓯᕆᖅᑲᐅᔭᒃᑲ ᐅᓪᓗᒥ 
ᖃᓄᐃᓕᐅᕐᒪᖔᑦᑕ ᐋᓐᓂᐊᖅᑐᓕᕆᕕᒃᑯᓐᓂ ᐸᕐᓇᐃᒐᓱᐊᖅᓱᑕ ᖃᖓᑐᐃᓐᓇᖅ ᐊᐃᑦᑐᖅᑕᐅᓴᕋᐃᑦᑐ ᓄᓇᕗᒻᒥᓗ 
ᑲᓇᑕᒥᓗ ᓄᓇᕐᔪᐊᒥᓗ ᐱᔭᖃᓕᕐᓂᖅᐸᑦ ᐅᖃᐅᓯᕆᒃᑲᓐᓂᕐᓂᐊᖅᑕᕋ.  
 
ᐃᓚᐅᖃᑕᐅᔪᑦ ᐊᖏᔪᒥᒃ ᐸᕐᓇᐅᔪᒥᒃ, ᐃᓚᐅᖃᑕᐅᔪᒍᑦ ᐸᕐᓇᐃᔨᓂ ᑲᓇᑕᒥ. ᑭᐅᓯᒐᓱᐊᖅᓱᑎᑦ 
ᐋᓐᓂᐊᓇᖅᑐᖃᓕᕐᓂᖅᐸᑦ ᐊᐃᑦᑐᖅᑕᐅᓴᕋᐃᑦᑐᒥᒃ ᖃᖓᑐᐃᓐᓇᒃᑯᑦ ᓄᓇᕗᒻᒥ ᐃᓚᐅᖏᓐᓇᖅᑐᒍᑦ ᑕᐃᒪᙵᓂᒃ 
ᑕᒪᒃᑯᐊ ᐱᑕᖃᐅᔪᑦ ᓄᓇᓕᖕᓂ ᐋᓐᓂᐊᖅᑐᓕᕆᔨᒃᑯᓐᓂ ᒐᕙᒪᑎᑐᖃᒃᑯᓐᓂᓗ ᑭᐅᓯᒐᓱᐊᕈᓐᓇᕐᓂᐊᖅᑐᑦ. 

ᑕᒫᓂ ᑎᒥᖁᑎᑦᑎᓐᓂᓕ ᐋᖅᑭᒃᓱᐃᓯᒪᔪᒍᑦ ᐊᒻᒪᓗ ᑲᑎᖅᓱᐃᓯᒪᓪᓗ ᐃᓗᐊᖅᓴᐃᔾᔪᑎᓂᒃ ᐃᓅᓕᓴᐅᑎᓂᒡᓗ 
ᐸᕐᓇᐃᕌᓂᒃᓯᒪᓕᖅᐸᑦ. ᑕᐃᒪ ᑐᓴᐅᒪᑎᑦᑎᒃᑲᓐᓂᕋᓱᐊᕈᓐᓇᕐᓂᐊᖅᑐᖓ ᑭᒃᑯᑦ ᑎᒥᐅᒻᒪᖔᑕ ᐸᕐᓇᐃᔨᐅᔪᑦ 
ᐅᐸᓗᒃᑕᐅᔪᓐᓇᖅᑐᑦ, ᐅᓐᓂᕐᓗᒃᓴᕐᕕᐅᔪᓐᓇᖅᑐᑦ. ᖃᓄᓪᓚᕆᒃ ᐸᕐᓇᐃᕙᓪᓕᐊᕋᓱᐊᕐᒪᑕ CGS-ᒃᑯᑦ. 
 
ᑕᐃᒪ ᐱᓕᕆᖃᑎᒋᔭᕗᑦ town-ᒥᒃ ᐊᒻᒪᓗ ᓄᓇᓕᖕᒥᐅᑦ ᒐᕙᒪᑎᖏᑦ ᑲᒪᒋᒋᐊᖅ-ᐃᑲᔪᖅᑎᒋᒋᐊᖃᕐᓂᐊᕆᓪᓗᒋᑦ 
ᖃᓄᖅ ᖃᖓᑐᐃᓐᓇᒃᑯᑦ ᐸᕐᓇᐃᓯᒪᓕᕈᑦᑕ ᐃᑲᔪᖅᑎᐅᒋᐊᖃᕐᓂᐊᖅᑐᑦ ᐅᖃᐅᓯᕆᒍᓐᓇᖅ-ᒫᓐᓇ 
ᖃᓄᐃᓕᖓᓂᐊᕐᒪᖔᑦᑎᓐᓂ ᓱᓕ ᐅᒡᓗᒥᒧᑦ ᖃᓄᐃᓕᐅᓪᓗᑐᕋᔭᕐᒪᖔᑕ ᑭᐅᒍᓐᓇᙱᑕᕋ.  
 
ᐸᕐᓇᐃᕙᓪᓕᐊᒐᓱᐊᖅᑐᒍᑦ ᐅᓪᓗᒥ ᑕᕝᕙ ᐅᖃᐅᓯᕆᖅᑲᐅᔭᒃᑲ ᐅᖃᐅ-ᑐᓴᐅᒪᑎᑦᑎᔾᔪᑎᒃᓴᓐᓂᒃ 
ᐋᖅᑭᓱᖅᑕᐅᓯᒪᓕᖅᑐᑦ. ᒫᓐᓇ ᑎᑭᑦᓱᒍ ᑎᑭᕝᕕᒋᓯᒪᓕᖅᑕᕗᑦ ᑐᓴᕆᐊᓪᓚᒃᑲᓐᓂᕈᓐᓇᖅᑎᒍᔅᓯ ᑕᐃᒪ 
ᐅᖃᐅᑎᒃᑲᓐᓂᕈᓐᓇᕈᒫᖅᑕᓯ ᑐᓴᕆᐊᓪᓚᒃᓯᒪᓕᕈᑦᑕ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. ᖃᓄᒃᑲᓐᓂᖃᐃ ᖃᑦᓯᕌᕋᔭᕐᒪᖔᑕ 
ᓄᓇᕗᒻᒥᐅᑦ ᐋᓐᓂᐊᖅᑐᓕᕆᔨᒃᑯᑦ ᐸᕐᓇᐃᔾᔪᑎᒋᓯᒪᔭᖏᑦ ᐋᓐᓂᐊᓇᖅᑐᖃᓕᕐᓂᖅᐸᑦ ᑲᒪᔾᔪᑎᒃᓴᐃᑦ? ᐃᖅᑲᐅᒪᒐᒪ 
ᐊᑭᑐᔫᓚᐅ-ᒪᕆᐅᓚᐅᕐᒪᑦ ᑕᐃᔅᓱᒪᓂ ᐊᐅᐸᓪᓛᔪᖃᖃᑦᑕᑎᓪᓗᒍ, ᖃᓄᑎᒋ ᐸᕐᓇᐃᓯᒪᕕᓯ ᑕᒪᔅᓱᒧᖓ ᐋᓐᓂᐊᕐᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕙᓪᓕᐊᑎᑦᑎᒐᓱᐊᖅᑐᑕ ᐸᕐᓇᐃᔾᔪᑎᓂᒃ 
ᐋᓐᓂᐊᕐᓇᖅᑐᖃᓕᕐᓂᖅᐸᑦ ᐱᓕᕆᖃᑎᒋᒐᑦᑎᒋᑦ ᒫᓐᓇ ᐋᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐱᕙᓪᓕᐊᑎᑦᑎᖕᒪᑕ 
ᒫᓐᓇ ᑮᓇᐅᔭᑦ ᓇᓗᓇᐃᔭᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ ᖃᖓᑐᐃᓐᓇᒃᑯᑦ ᑕᐃᒫᒃ ᑭᐅᒐᓱᐊᕆᐊᖃᕐᒥᒍᑦᑕ ᑖᓐᓇ 
ᑕᕝᕙ ᐅᐸᓗᖓᔪᒥᒃ ᑲᒪᒋᔭᐅᒋᐊᖃᕋᔭᖅᑐᖅ ᓄᐃᑉᐸᓪᓕᐊᒐᔭᖅᑐᑦ ᑕᐃᒫᒃ ᑲᒪᒋᕙᓪᓕᐊᒋᐊᖃᖅᑕᕗᑦ 
ᓴᖅᑭᐸᓪᓕᐊᔪᑦ ᒪᓕᓪᓗᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 3-ᒧᐊᕐᒪᑦ ᓄᖅᑲᕈᒪᓕᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔨᕗᖔᖅᑐᖃᕐᒪᑦ ᓄᖅᑲᕈᒪᓕᖅᖢᑎᒃ. ᐊᐃᕙᐅᑕᐅᔪᓐᓇᕋᓂᓗ ᑖᓐᓇ 
ᐱᖁᔨᕗᖔᕈᑎ. ᓇᖕᒪᒃᓴᖅᑐᑦ ᐃᓵᒡᓕᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᖕᒪᑦ. ᓂᑯᕕᓐᓂᐊᓕᖅᐳᖓ 
ᓄᖅᑲᖅᐸᓪᓕᐊᓂᐊᓕᕋᑦᑕ.  

ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐊᕆᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑦ ᐱᖁᔭᒃᓴᑦ 12-ᒥᑦ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᓄᖅᑲᕈᒪᓕᖅᑐᑎᒡᓗ ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᒪᑦ, ᐱᖁᔨᕗᖔᕈᑦ ᑭᓇᐅᑉ ᐊᐃᑉᐱᖅᐸᐅᒃ? ᐃᕝᔭᕈᑕᐃᓚᖅ. ᐱᖁᔨᕗᖔᕈᑦ ᓈᒻᒪᖕᒪᑦ, 
ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᔪᒪᔪᖓ ᒫᓐᓇᐅᔪᖅ ᑕᐃᒃᑯᓄᖓ 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᐊᕐᒪᑕ 2:30-ᒥ ᑐᒃᑐᒥ ᐊᒻᒪᓗᑦᑕᐅᖅ ᒪᓕᒐᓕᐅᖅᑎ ᐃᖅᑲᐃᑎᑦᑐᒪᔭᒃᑲ 
ᑖᒃᑯᐊ ᐊᐅᓚᑦᑎᔨᑯᓐᓄᑦ ᑲᑎᒪᔨᖑᖃᑕᐅᔪᑦ 3:00-ᒧᐊᖅᐸᑦ ᑕᕝᕙᓂ. 
 
ᐃᓕᓴᕆᔭᐅᓂᐊᕐᒪ ᓇᒡᒐᔾᔭᐅᒥ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓪᓗᓄ 9-ᒧᐊᖅᐸ ᑐᒃᑐᒥ ᑲᑎᒪᓗᑎᑦ 11-
ᒥᓗ ᑕᐃᑲᓂᔅᓴᐃᓐᓇᐅᓂᐊᖅᑐᖅ ᒪᓕᒐᓕᐅᖅᑎᓕᒫᑦ.  
 
ᑲᑎᒪᔾᔪᑎᒃᓴᐃᑦ ᒫᑦᓯ 6-ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 010 – 2(3) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔭᕇᖅᐳᒍᓪᓗ ᐅᓪᓗᒥᒧ ᑲᑎᒪᒃᑲᓂᕐᓂᐊᖅᑐᑕ ᓇᒡᒐᔾᔭᐅᑦ ᒫᑦᓯ 6, 1:30-ᒧᐊᖅᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 14:11ᒥ ᐅᓐᓄᓴᒃᑯᑦ



 

 

 


